
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2735 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 7, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᑕᒑᖅ ᑰᓕ, ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ 

ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᐳᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᖅᑎ. ᐱᒋᐊᓚᐅᓐᖏᓂᑦᑎᓐᓂ ᒥᔅ 

ᐃᐊᓪ ᒪᑐᐃᖅᓯᖁᔭᕋ ᑐᒃᓯᐊᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 172 - 3(3): ᓄᓇᕘᒥ 

ᐊᔪᓐᖏᖃᑕᐅᑦᑎᔪᑦ ᐊᒻᒪ ᑲᓇᑕᒥ 

ᐊᔪᓐᖏᖃᑦᑕᐅᑎᔪᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ 

ᑲᓇᑕ ᓄᓇᕗᑦ ᐱᓕᒻᒪᒃᓴᕐᓂᕐᒧᑦ 7ᖓᓂᒃ 

ᐊᕐᕌᒍᑕᒫᑦ ᐱᓕᐅᑎᓚᐅᕐᓂᖏᓐᓂᒃ ᐃᖃᓗᖕᓂ 

ᐊᐃᐳᕈ 24-ᖑᑎᓪᓗᒍ. ᐃᓕᓐᓂᖃᖅᑎᑦ 7-ᓂᒃ  

ᓄᓇᓕᓐᓃᓐᖔᓚᐅᖅᐳᑦ ᓄᓇᕗᒻᒥ. ᑲᑎᓚᐅᐳᑦ  

ᐱᓕᐅᑎᖃᑕᐅᓪᓗᑎᓪᓗ ᑖᒃᑯᓂᖓ 11-ᓂᒃ 

ᐊᔾᔨᒌᓐᖏᑦᑐᓂᒃ. 

 

ᓄᓇᕗᑦ ᑲᓇᑕ ᐱᔪᓐᓇᕐᓂᖅᑖᐸᓪᓕᐊᓂᖅ 

ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ ᑐᕌᒐᖃᖅᑐᑎᒃ 

ᐱᕕᖃᖅᑎᑦᑎᓂᕐᒧᑦ ᒪᒃᑯᑦᑐᓂᒃ ᓴᓇᔪᓕᕆᓂᕐᒧᑦ 

ᒪᑯᓂᖓᓗ ᐅᐊᔭᒨᖅᑐᕈᔪᓐᓂᒃ ᐱᔭᕆᑐᔪᓂᒃ, 

technology ᖃᓪᓗᓈᑎᑐᑦ ᑕᐃᔭᐅᓲᖅ. 

ᐃᖅᑲᓇᐃᔮᒃᓴᓄᑦ ᐋᖅᑭᒃᓱᐃᕙᑦᑐᑎᒃ 

ᐊᐅᓚᑦᑎᕙᑦᑐᑎᓪᓗ ᐃᓕᓐᓂᐊᑎᑦᑎᓂᕐᒧᑦ 

ᐱᓕᕆᐊᓂᒃ. ᖃᓄᐃᓕᐅᕈᓘᔭᖅᑐᑎᓪᓗ ᒪᒃᑯᑦᑐᑦ 

ᐃᓕᓴᐃᔨᑦ ᐊᖓᔪᖅᑳᕆᔭᐅᔪᓪᓗ ᐊᓯᖏᓪᓗ 

ᑲᑐᔾᔨᖃᑎᒌᑦᑎᐊᖅᑐᑎᒃ ᓇᒻᒥᓂᖃᖅᑎᐅᔪᓂᒃ 

ᐱᓚᐅᖅᐳᑦ. ᐊᒻᒪᓗ ᒐᕙᒪᒃᑯᓐᓂᓪᓗ ᑎᒥᐅᔪᓂᒃ 

ᐃᓚᖃᖅᑐᑎᒃ ᐃᑲᔪᖅᑐᑦ ᐱᓕᕆᐊᖃᕐᓂᕐᒥᑦ 

ᐅᑭᐅᖅᑕᖅᑐᖓᓂᒃ ᑲᓇᑕᐅᑉ ᐱᔪᓐᓇᕐᓂᖃᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᑕᖃᖅᐸᓪᓕᐊᖁᓪᓗᒍ. 

 

ᐅᖃᖅᑎᑦᑎᔨ, ᐱᒃᑯᒋᕙᓰᕈᒪᔭᒃᑲ ᑖᒃᑯᐊ 

ᓵᓚᖃᓚᐅᖅᑐᑦ ᑕᕝᕙᓂ ᐊᕐᕌᒍᒥ ᓄᓇᕗᒻᒥ 

ᐱᓕᐅᑎᔪᓂ. ᑭᒡᒐᖅᑐᐃᓚᐅᖅᑐᑦ ᓄᓇᕗᒻᒥ ᑲᓇᑕᒥ 

ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐱᓕᐅᑎᔪᑦ ᑕᐃᑲᓂ 

ᐃᑦᒪᓐᑕᓐᒥ ᒪᐃ 13-16-ᒧᑦ, 2012-ᖑᑎᓪᓗᒍ. 

ᐊᐅᓚᖅᑎᑦᑎᓚᐅᖅᑐᒍᑦ 13-ᓂᒃ 

ᐱᓕᐅᑎᖃᑕᐅᒋᐊᖅᑐᖅᑐᓂᒃ ᐃᑦᒪᓐᑕᓐᒧᑦ ᑕᕝᕙᓂ 

ᐊᕐᕌᒍᒥ. ᖁᑦᑎᒃᓯᒋᐊᖅᓯᒪᓕᖅᑐᖅ 7-ᖑᓪᓗᑎᒃ 2011-

ᒥᓂᑦ .ᖁᕕᐊᓱᒻᒪᕆᑉᐳᖓ ᐅᖃᕈᓐᓇᕋᒪ ᓄᓇᕗᒻᒥ 

ᐃᓚᒌᑦ ᓴᓛᖃᐅᓯᐊᓚᐅᕐᒪᑕ ᑐᓐᖓᓇᕐᓂᕐᒧᑦ 

ᐃᓕᓴᕆᐅᔾᔪᑎᒥᒃ ᑲᓇᑕᓕᒫᒥ ᐱᓕᐅᑎᔪᓂ. 

 

ᐅᖃᖅᑎᑦᑎᔨ, ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ 

ᑲᑎᑉᐸᑦᑐᑦ ᐱᒻᒪᕆᐅᔪᒥᒃ ᐊᓪᓗᕆᐊᕈᑎᖃᕐᓂᕐᒧᑦ 

ᑐᕌᖅᐸᓪᓕᐊᔪᓐᓇᖁᓪᓗᒋᑦ ᒪᒃᑯᑦᑐᕗᑦ 

ᑲᔪᓯᑦᑎᐊᖅᐸᓪᓕᐊᖃᑦᑕᕈᓐᓇᖁᓪᓗᒋᑦ 

ᐊᑭᓕᖅᓱᖅᑕᐅᒐᑎᑦ ᐃᑲᔪᖅᐸᑦᑐᑦ ᐃᖅᑲᓇᐃᔭᖅᑎᑦ 

ᓄᓇᓕᖕᓂ ᑐᓐᓂᖁᑎᖃᖅᐸᑦᑐᑦ ᐃᒻᒥᓂᒃ 

ᖃᐅᔨᒪᔨᑕᐅᓪᓗᑎᒃ ᓄᓇᕗᒻᒥ ᒪᒃᑯᑦᑐᐃᑦ 

ᑐᕌᒐᖃᖁᓪᓗᒋᑦ ᐃᖅᑲᓇᐃᔮᕆᔪᓐᓇᖅᑕᖏᓐᓄᑦ. 

 

ᐱᒃᑯᒋᕙᑦᓰᕐᓚᕗᑦ ᑖᒃᑯᐊ ᐃᓚᐅᖃᑕᐅᓚᐅᖅᑐᖅ 

ᓄᓇᕗᑦ ᐃᓚᒌᑦ ᑲᔪᖏᕐᓂᖏᓐᓄᑦ. 

ᐅᐱᓐᓇᕐᒪᕆᑦᑐᓂᓗ ᐱᓕᕆᓚᐅᕐᓂᖏᓐᓄᑦ ᑲᓇᑕᒥ 

ᐱᔪᓐᓇᓂᖅᑖᐸᓪᓕᐊᓂᕐᒧᑦ ᐱᓕᐅᑎᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓕᖅᑎ. 

ᑲᑐᔾᔨᖃᑎᒌᑦ ᑎᑎᕋᕈᓐᓇᖅᓯᓕᕈᑎᒃ 

ᑐᓐᓂᕈᓯᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᓄᖓ ᐃᓚᒋᔭᐅᓪᓗᖓ 

ᑲᑎᒪᔨᕐᔪᐊᓄᑦ, ᐊᕐᕌᒍᑕᒫᑦ ᑐᓂᓯᕙᒻᒥᒐᒪ 

ᑎᑎᕋᕈᓐᓇᓂᕐᒧᑦ ᐃᑲᔪᖅᓯᒪᔪᓂᑦ ᓄᓇᕗᒻᒥᐅᓄᑦ 

ᑕᒫᓂ ᓄᓇᕗᒻᒦᑦᑐᓂᒃ. 

 

ᑖᓐᓇ ᓴᖅᑭᔮᖅᑎᑕᐅᔪᖅ ᓈᓚᐅᑎᒃᑯᑦ, ᖃᕋᓴᐅᔭᒃᑯᑦ 

ᐊᒻᒪᓗ ᐃᓕᓐᓂᐊᕐᕕᐅᔪᓂ, ᐅᖃᓕᒫᒐᖃᕝᕕᖕᒥ, 

ᐃᓐᓇᕐᓄᑦ ᐃᓕᓐᓂᐊᕐᕕᖕᓂ, ᓯᓚᑦᑐᖅᓴᕐᕕᖕᒥ, 

ᒐᕙᒪᒃᑯᓐᓂ ᑐᑦᑕᕐᕕᐅᔪᓂ ᐊᒻᒪᓗ 

ᒪᓕᒐᓕᐅᖅᑎᒃᑯᓐᓄᑦ. 

 

ᑕᐃᒪ ᐊᐱᕆᔪᒪᕙᔅᓯ ᓄᓇᕗᒻᒥᐅᓪᓗ ᓄᓇᖏᓐᓂ 

ᑕᑯᓇᖁᓪᓗᒋᑦ ᓇᓗᓇᐃᖅᓯᖁᓪᓗᒋᑦ 

ᓂᕈᐊᕋᑦᓴᐅᖁᔭᒥᓂᒃ ᐃᓐᓇᕐᒥᒃ ᖃᓄᖅ 

ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ 

ᐃᑲᔪᖅᐸᑦᑐᓂᒃ. ᑖᒃᑯᐊ ᓇᓂᔭᐅᔪᓐᓇᖅᑐᑦ 

ᖃᕋᓴᐅᔭᒃᑯᖓᓐᓂ ᓄᓇᕗᑦ ᒐᕙᒪᒃᑯᑦ ᐅᕙᓂ 

www.gov.nu.ca. 

 

ᑖᓐᓇ ᒪᑐᒌᓛᕐᒪᑦ ᔫᓐ 8-ᖑᓕᖅᐸᑦ ᒪᑐᕕᔅᓴᖃᓐᖓᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, 

ᒥᓂᔅᑕ ᐋᕆᐊᒃ. 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: 

ᐅᓐᓄᓴᑦᑎᐊᕙᒃᑰᖅᐸᒃᑲ ᑲᖏᖅᑐᒑᐱᖕᒦᑦᑐᑦ  

ᐃᕐᖑᑕᒃᑲ, ᐸᓂᒃᑲᓗ, ᐊᒻᒪᑦᑕᐅᖅ ᕿᑭᖅᑕᕐᔪᐊᕐᒥ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏ ᖅᓯᔾᔪᑎᖃᑦᑐᖓ 

ᑖᒃᑯᓂᖓ 15-ᖑᔪᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᓂᒃ. ᑖᒃᑯᐊ 

ᑲᑎᒪᔨᐅᓚᐅᖅᐳᑦ ᐅᖃᐅᔾᔪᐃᔨᐅᓪᓗᑎᒃ 

ᖃᐅᔨᒋᐊᖅᑎᑦᑎᔨᐅᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑕᕝᕗᖓ ᒐᕙᒪᒃᑯᑦ 

ᐃᖅᑲᓇᐃᔭᕐᕕᒋᔭᖏᓐᓄᑦ. ᑖᒃᑯᐊ ᐊᕐᕌᒍᑦ ᐱᖓᓱᑦ 

ᓈᔪᑦ ᐊᑐᓚᐅᖅᑕᖏᑦ ᐊᒻᒪᑦᑕᐅᖅ ᑖᒃᑯᐊ 

ᑲᑎᒪᔨᐅᕕᖏᑦ ᐃᓱᓕᓐᓂᐊᖅᑐᑎᒃ ᔪᓚᐃ 31, 

2012-ᒥ. 

 

ᐊᒻᒪᑦᑕᐅᖅ ᑖᒃᑯᐊ ᑭᒡᒐᖅᑐᐃᖃᑦᑕᓚᐅᕐᒪᑕ 

ᑕᒪᑐᒥᖓ ᐊᖏᔫᔪᒥᒃ ᓄᓇᒥᒃ ᐊᒻᒪᑦᑕᐅᖅ 

ᐅᖃᐅᓯᖏᓐᓂᒃ ᐊᔾᔨᒌᖏᕈᔫᔭᖅᑐᓂᒃ ᑕᒫᓂ 

ᓄᓇᕗᒻᒥ. ᑖᒃᑯᐊ ᑲᑎᒪᔨᐅᔪᑦ ᐃᓚᖏᑦ, ᐃᓛᒃ 

ᑖᒃᑯᐊ ᑲᑎᒪᔨᐅᔪᑦ ᐊᑐᓂ ᓄᓇᒥᓐᓂ 

ᐅᑉᐱᕆᔭᐅᑦᑎᐊᖅᐳᑦ, ᐊᑐᖅᓯᒪᓂᖏᓪᓗ 

ᐃᓕᓯᒪᓂᖏᑦ ᐊᒻᒪᑦᑕᐅᖅ ᖃᐅᔨᒪᓂᖏᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ, ᐊᒻᒪᑦᑕᐅᖅ ᐃᓕᖅᑯᓯᖏᓐᓄᑦ 

ᖃᐅᔨᒪᓂᖏᑦ ᐊᑐᖅᑐᒋᑦ.  

 

ᐊᒻᒪᑦᑕᐅᖅ ᑖᒃᑯᐊ ᐅᖃᐅᓯᕆᑲᐃᓐᓇᕈᒪᒋᕙᒃᑲ 

ᐊᑎᖏᑦ ᑭᒃᑰᒻᒪᖔᑕ ᑕᒪᑐᒥᖓ 

ᐃᑲᔪᖅᓯᖅᑎᐊᖅᓯᒪᔪᑦ ᖃᓄᖅ ᐊᐅᓚᑕᐅᓂᖏᓐᓂᒃ. 

ᐊᒻᒪᑦᑕᐅᖅ ᒪᓕᒐᖏᓐᓂᒃ ᐊᒻᒪᑦᑕᐅᖅ 

ᐱᖁᔭᓕᐊᕆᕙᑦᑕᖏᓐᓂᒃ ᑕᕝᕙᓂ ᐃᒡᓗᒥ. 

ᑖᒃᑯᐊ ᒫᓐᓇ ᑲᑎᒪᔨᐅᔪᑦ ᐱᓕᕆᓯᒪᑦᑎᐊᓪᓚᕆᒻᒪᑕ 

ᑕᐅᕙᓐᖓᑦ ᐱᒋᐊᖅᑐᓂ ᐃᐳᕈ 2009-ᒥ ᐊᒻᒪ 

ᑖᒃᑯᐊ ᐃᒃᓯᕙᐅᑕᕆᔭᐅᔫᒃ ᑕᕝᕙᓐᖓᑦ 

ᐱᖓᔪᒋᓕᖅᑕᖓᓂ ᑲᑎᒪᔨᐅᔪᓂ ᐅᑯᐊᖑᓚᐅᖅᐴᒃ: 

ᐊᕐᓇᐅᔪᖅ ᐊᓗᑭ, ᑕᓗᕐᔪᐊᕐᒥᐅᖅ; ᖃᕝᕙᕈᐊᖅ 

ᖃᑦᓰᔭ, ᑭᓐᖓᕐᒥᐅᖅ. 

 

ᐊᒻᒪᑦᑕᐅᖅ ᑖᒃᑯᐊ ᑲᑎᒪᔨᐅᖃᑎᖏᑦ 

ᐅᑯᐊᖑᒋᓪᓗᑎᒃ: 

 

ᐋᓕᔅ ᐊᔭᓕᒃ - ᖁᓪᓗᖅᑐᒥᑦ, 

ᓚᐃᓴ ᓂᖏᐅᖅ - ᐊᐅᓱᐃᑦᑐᒥᑦ, 

ᐋᓐᑐᕆᐊ ᑕᐅᑐ - ᐃᒡᓗᓕᒑᕐᔪᒻᒥᐅᑕᖅ, 

ᒪᕇ ᐊᖑᑎ - ᑰᒑᕐᔪᒃ, 

http://www.gu.nu.ca/

ᐲᑦᑐᕉᓯ ᖄᐱᒃ - ᐸᖕᓂᖅᑑᒥᑦ, 

ᐃᖅᓱᖅᑐᖅ ᐃᑦᑐᒃ - ᓴᓪᓕᕐᒥᑦ, 

ᒐᒪᐃᓕ ᕿᓗᖅᑭᓵᖅ - ᒥᑦᑎᒪᑕᓕᖕᒥᑦ, 

ᕋᐃᒋᓕ ᐊᕐᓇᖅᑯᖅ - ᕿᑭᖅᑕᕐᔪᐊᕐᒥᑦ, 

ᔭᐃᑯᐱ ᐃᖃᓗᔾᔪᐊᖅ - ᑲᖏᖅᑐᒑᐱᖕᒥᑦ, 

ᓴᒥ ᐲᑕ - ᐃᖃᓗᖕᓂᑦ, 

ᑯᓄ ᐆᔪᑯᓗᒃ - ᐃᑉᐱᐊᕐᔪᖕᒥᑦ, 

ᓯᒥᐅᓂ ᐊᖅᐱᒃ, ᑭᒻᒥᕈᒻᒥᑦ, 

ᓕᐅᓂ ᖁᕐᓄᖅ - ᐃᒡᓗᓕᖕᒥᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐅᐱᒋᑦᑎᐊᕋᒃᑭᑦ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦᑕ 

ᐱᓕᕆᐊᕆᓚᐅᖅᑕᖏᑦ ᐊᒻᒪᓗᑦᑕᐅᖅ 

ᐊᑑᑎᒋᓂᕋᓚᐅᖅᑕᖏᑦ. ᐊᒻᒪᑦᑕᐅᖅ, ᐃᓕᑦᓯᓕᒫᖅ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᓂᖓ ᐃᒃᐱᒍᓱᖁᕙᑦᓯ 

ᐃᖅᑲᓇᐃᔮᕆᔪᒪᓯᒪᔭᖏᓐᓂᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᔅᓴᓂ 2, ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐋᕆᐊᒃ.  

ᐊᑐᕈᓐᓃᖅᑎᑦᑎᓂᖅ ᐊᓪᓚᓐᖑᐊᑦ 

ᕿᓚᓗᒐᐃᑦ ᑑᒐᖏᓐᓂᑦ 

ᓂᐅᕐᕈᑎᖃᕆᐊᖃᓐᖏᓐᓂᕐᒧᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᐋᕆᐊᖏᓐᓇᕐᓄᑦ 

ᐅᖃᕐᕕᐅᖅᑰᕐᒪᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑐᓴᖅᑎᒍᒪᕙᒃᑲ 

ᑲᑎᒪᔨᐅᖃᑎᒃᑲ ᐱᕙᓪᓕᐊᓂᐅᓚᐅᖅᑐᒥᒃ. ᑕᐃᒃᑯᐊ 

ᓄᖅᑲᖓᑎᑕᐅᒍᓐᓃᕐᓂᖓᓄᑦ ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑕᐅᓯᒪᓕᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ 

ᑕᒪᒃᑯᐊ ᐊᐅᓪᓚᑎᑦᑎᒋᐊᖃᓐᖏᓐᓂᒃ ᑐᒑᓕᓐᓄᑦ, 

ᖃᐅᓱᐃᑦᑐᖅ ᐱᓐᖏᑦᑐᑑᓪᓗᓂ 

ᐱᔪᓐᓇᓯᔾᔮᒍᓐᓃᖅᑐᑦ 2010-ᒧᑦ ᐅᑎᖅᑐᑦ. ᑕᐃᒪᓕ 

ᑕᐃᒃᑯᐊ ᐱᔭᐅᓯᒪᔪᑦ ᑐᒑᖏᑦ 

ᐊᐅᓪᓚᖅᑎᑕᐅᖃᑦᑕᕈᓐᓇᖅᓯᒋᕗᑦ.  

 

ᑖᒃᑯᐊ ᐋᖅᑭᑦᑕᐅᓚᐅᖅᓯᒪᒻᒪᑕ 2010-ᒥ 

ᐃᖅᑲᓇᐃᔭᖅᑎᕗᑦ ᐅᖃᖃᑎᖃᖃᑦᑕᕐᖓᑕ ᓄᓇᕗᑦ  

ᑐᓐᖓᕕᒃᑯᓐᓂᒃ ᑲᓇᑕᒥ ᓄᓇᕗᒻᒥᓪᓗ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 

ᐋᖅᒃᑭᓯᓇᓱᑦᑐᑎᑦ ᑕᒪᔅᓱᒥᖓ. ᓄᓇᓕᓐᓄᓪᓗ 

ᑲᑎᒪᑎᑦᑎᖃᑦᑕᖅᑐᑎᒃ ᖃᓄᖅ ᑲᒪᑦᑎᐊᕈᓐᓇᓂᕐᒥᒃ 

ᑕᒪᒃᑯᐊ ᐃᓄᐃᑦ ᐃᑲᔪᕈᓐᓇᑎᐊᕐᓂᐊᕐᖓᑕ 

ᑮᓇᐅᔭᑎᒍᑦ ᑕᒫᓐᖓᑦ ᑮᓇᐅᔭᓕᐅᕈᑕᐅᔪᓐᓇᖅᑐᒥᒃ. 

 

ᑕᒪᓐᓇ ᐱᕙᓪᓕᐊᓂᑦᑎᐊᕐᓂᐅᒻᒪᑦ ᖁᕕᐊᑦᑐᖓᓗ 

ᒐᕙᒪᑐᖃᒃᑯᑦ ᑖᓐᓇ ᖃᓄᐃᓐᓂᕆᓚᐅᖅᑕᖓᑦ 

ᐊᒃᓱᐊᓗᒃ ᐃᓱᒫᓗᒋᔭᐅᖃᑦᑕᖅᓯᒪᒻᒪᑦ 

ᓄᓇᕗᒻᒥᐅᓄᑦ. ᑎᓕᐅᒃᑲᓂᖅᐸᒃᑲ 

ᐃᒪᕐᒥᐅᑕᓕᕆᔨᒃᑯᓪᓗ ᐱᖃᑕᐅᑎᑦᑎᖃᑦᑕᖁᓪᓗᒋᑦ 

ᐃᓄᓐᓂᒃ ᐊᓯᖏᓂᓪᓗ ᑕᒪᒃᑯᐊ ᐊᓪᓚᓐᖑᐊᑦ 

ᑲᒪᒋᔭᐅᓂᖏᓐᓄᑦ ᖃᐅᔨᓴᖅᑕᐅᓂᖏᓐᓄᓪᓗ 

ᑕᑉᐸᒃᑯᓇᓂ ᓄᓇᓕᓕᒫᓂ. 

 

ᐅᖃᖅᑎ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐱᔪᓐᓇᕐᓂᖃᓐᖏᑦᑑᒐᓗᐊᑦ ᐳᐃᔨᑦ 

ᑲᒪᒋᔭᐅᓂᖏᓐᓄᑦ. ᑭᓯᐊᓂᓕ ᑕᒪᒃᑯᐊ 

ᐊᑑᑎᖃᒻᒪᕆᒻᒪᑕ ᐃᓄᓐᓄᑦ. 

ᐅᖃᖃᑎᖃᖃᑦᑕᓂᐊᖅᐳᒍᑦ ᑕᒪᔅᓱᒧᖓ 

ᑲᒪᖃᑕᐅᔪᓐᓇᓂᕐᒧᑦ ᐊᒻᒪᓗ ᐃᑲᔪᖅᑐᐃᓗᑎᒃ 

ᐃᓄᐃᑦ ᐱᔪᓐᓇᕆᐊᖃᕐᓂᖏᓐᓂᒃ ᐃᑲᔪᖅᑕᐅᓗᑎᒃ 

ᑕᕝᕙᓐᖓᑦ. ᖁᔭᓐᓇᒦ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑕᐅᑉ ᓂᒋᐊᓄᑦ, 

ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᐃᓕᓐᓂᐊᕐᕕᒻᒥ 

ᐃᓱᓕᒃᓯᔪᐃᑦ ᓂᕈᐊᖅᑕᐅᕝᕕᖓᓂ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᓐᓄᓴᒃᑰᕈᒪᔪᖓ ᑕᐃᒃᑯᓄᖓ  

ᑭᓐᖓᓂ ᑭᒻᒥᕈᒻᒥᓗ. ᑕᐃᒪᓕ 

ᐱᔭᕇᖃᑦᑕᕋᓗᐊᕐᖓᑕ ᐃᓕᓐᓂᐊᖅᑐᑦ ᑖᒃᑯᐊ 

ᑭᒡᒐᑐᖅᑕᒃᑲ ᑭᓯᐊᓂ ᐅᐊᑦᑎᐊᕈᒃᑲᓐᓂᖅ 

ᓇᓪᓕᐅᓂᖅᓴᐅᓛᕐᖓᑕ. ᑭᓐᖓᓂ 7-ᖑᔪᑦ 

ᐱᔭᕇᕐᓂᖃᕈᒫᖅᑐᑦ ᔫᓂ 22-ᒥ. ᑕᐃᔅᓱᒪᓂᐅᓕᖅᑲᑦ 

ᐊᖏᕐᕋᖅᓯᒪᓛᖅᑐᖓ ᐊᒻᒪᓗ ᐱᖃᑕᐅᔪᓐᓇᓛᖅᑐᖓ 

ᑖᒃᑯᐊ ᐅᐱᒋᓕᕈᑦᑎᒍ ᐃᓕᓐᓂᐊᖅᑕᖏᓐᓂᒃ 

ᐱᔭᕇᕐᓂᖏᑦ. 

 

ᑖᒃᑯᐊ ᑭᓐᖓᓂ ᐅᑯᐊ ᐊᑎᖏᑦ: 

 

ᐃᐊᓐ ᐳᕌᔅ, 

ᓃᕕ ᔮ 

ᐃᓕᓴᐱ ᔪᐊᓇᓯ, 

ᔫᓯᐲᓐ ᕿᓐᖑᐊᑦᓯᐊᖅ, 

ᓄᐊ ᓴᐃᒻᒪᔪᐊᓕ, 

ᐊᒪᐅᓪᓚ ᐊᓚᕆᐊᖅ ᐊᒻᒪ 

ᒫᑕ ᔮ. 

 

ᑭᒻᒥᕈᒻᒥ ᑎᓴᒪᐅᓛᖅᑐᑦ ᔫᓂ 15-ᒥ 

ᓇᓪᓕᐅᓂᖅᓯᐅᓛᖅᑐᑦ. ᑕᐃᑯᖓ ᐅᐸᓛᕐᒥᔪᖓ 

ᐅᐱᒋᔪᒪᔭᒃᑲ ᑖᒃᑯᐊ. ᑭᒻᒥᕈᒻᒦᑦᑐᑦ 67 ᐳᓴᖑᒻᒪᑦ 

ᐃᓄᒋᐊᓐᓂᖏᑦ ᒪᓕᑦᑐᒋᑦ. 

 

ᑕᒪᓐᓇ ᑕᑯᔪᒥᓇᑦᑎᐊᖅᑐᖅ, ᐃᓚᖏᑦ ᓄᓇᓖᑦ 50 

ᐳᓴᒧᑦ ᐊᓐᖑᑎᒡᒐᐃᓐᓇᖅᑎᓪᓗᒋᑦ. ᐅᑯᐊᖑᔪᑦ 

ᑭᒻᒥᕈᒻᒥᒃ: 

 

ᓇᐃᓇ ᒫᓂᖕ, 

ᖁᑉᐸ ᒪᐃᑯ, 

ᒪᐃᑯ ᔭᐃᒥᓯ ᑎᒥᓚᖅ, ᐊᒻᒪᓗ 

ᓯᒥᐅᓂ ᐃᑦᑐᕐᔪᐊᖅ. 

ᑖᒃᑯᐊ ᑭᒡᒐᑐᖅᑎᒋᓂᐊᕋᑦᑎᒍ ᑕᒫᓂ ᓄᓇᑦᑎᓐᓂ 

ᐊᒻᒪᓗ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖃᓗᐃᑦ 

ᑲᓇᓐᓇᖓᓄᑦ, ᒥᔅ ᐋᕆᐊᒃ.  

ᖁᔭᒋᔭᐅᓂᖏᑦ ᐊᑭᓕᖅᓱᖅᑕᐅᕙᓐᖏᑦᑐᑦ 

ᐃᖃᓗᓐᓂ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᐅᓐᓄᓴᒃᑰᖅᐸᒃᑲ ᐃᖃᓗᐃᑦ ᑲᓇᓐᓇᖓᓂ 

ᓂᕈᐊᖅᑎᒋᓯᒪᔭᒃᑲ. ᐅᖃᖅᑎᑦᑎᔩ, ᑕᒪᒃᑯᐊ 

ᐊᑭᓕᖅᓱᖅᑕᐅᓇᑎᒃ ᐱᓕᕆᕙᑦᑐᑦ ᓄᓇᓕᖕᓂ 

ᐊᒃᓱᒻᒪᕆᐊᓗᒃ ᐃᑲᔪᖅᐸᖕᒪᑕ ᓄᓇᒥᓐᓂᒃ 

ᐊᔾᔨᒌᓐᖏᑦᑐᑎᒍᑦ. ᐱᕈᖅᐸᓪᓕᐊᓂᐅᑉ ᓄᓇᕗᖓᓂ 

ᐅᕝᕙᓘᓐᓃᑦ ᐱᔪᓐᓇᖅᑐᑦ ᓄᓇᓕᒻᒥᐅᑕᐃᑦ 

ᑕᑯᒃᓴᖑᖅᐸᓪᓕᐊᓲᖑᒻᒪᑕ ᐱᓕᕆᓂᐅᔪᒃᑯᑦ 

ᐊᑭᓕᖅᓱᖅᑕᐅᖏᒃᖢᑎᒃ. 

 

ᐊᒻᒪᓗᑦᑕᐅᖅ, ᑕᑯᓐᓇᒐᒃᓴᑦᑎᐊᕙᐅᓪᓗᑎᒃ ᒪᒃᑯᒃᑐᓄ 

ᑕᒪᒃᑯᐊ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᑦᑐᑦ. 

ᐱᓕᕆᕙᒻᒥᔪᑯᓗᐃᑦ ᐊᑭᓕᖅᓱᖅᑕᐅᒐᑎᒃ ᑕᒪᒃᑯᐊ 

ᑕᑯᓐᓇᒐᒃᓴᑦᓯᐊᕚᓘᓲᖑᔪᑦ. ᐊᒻᒪᓗ ᓄᓇᓕᖕᓂᒃ 

ᐱᔪᓐᓇᖅᓯᕙᓪᓕᐊᓂᖏᓐᓂᒃ ᑕᑯᒃᓴᐅᑎᑦᓯᓲᖑᒻᒪᑕ 

ᐅᖃᓪᓚᖃᑦᑕᖅᑎᓪᓗ ᓄᓇᓕᑦ ᐃᒻᒥᓐᓂᒃ 

ᐱᔪᓐᓇᖅᓯᕙᓪᓕᐊᒻᒪᑕ. 

 

ᑕᐃᒪ ᓈᑦᑎᐅᓐᖑᔭᐅᕋᑖᓚᐅᖅᑐᒥ ᑕᐃᓐᓇ 

ᐊᒃᓱᒻᒪᕆᐊᓗᒃ ᐅᐸᒃᑕᐅᓚᐅᖅᑐᖅ ᖁᕕᐊᒋᓪᓗᑎᒍᓗ 

ᑕᐃᓐᓇ ᑐᒃᓯᐊᕐᕕᒡᔪᐊᖅ ᓄᓇᕗᒻᒥ 

ᑐᒃᓯᐊᕐᕕᒡᔪᐊᕆᔭᐅᖃᑕᐅᔪᖅ ᓴᐃᓐᑦ ᔫᑎ 

ᑐᒃᓯᐊᕐᕕᒡᔪᐊᖅ ᒪᑉᐱᓚᐅᕐᒪᑦ. ᑕᐃᒪ ᐅᓪᓗᒥᒧᑦ 

ᑎᑭᒃᖢᒍ ᒪᑉᐱᒐᔭᓚᐅᖅᑰᖏᒻᒪᑦ ᑕᐃᒃᑯᐊ 

ᐊᑭᓕᖅᓱᖅᑕᐅᒐᑎᒃ ᐊᒃᓱᕈᖅᖢᑎᒃ 

ᐱᓕᕆᖃᑦᑕᓚᐅᖅᑐᑦ ᑕᐃᑲᓂ. 

 

ᐅᑯᐊ ᖁᔭᒋᒻᒪᕆᒻᒪᕆᒍᒪᕙᒃᑲ ᐊᑭᓕᖅᓱᖅᑕᐅᓇᑎᒃ 

ᐱᒋᓕᕆᖃᑦᑕᖅᓯᒪᔪᑦ ᑕᐃᒪᓐᖓᓕᒫᕐᓗᒎᖅ ᓇᒃᑲᔾᔭᒥ 

ᐅᓐᓄᒃᑯᑦ ᑲᑎᕙᑦᑐᑦ 2004-ᒥᓂᑦ.  

ᐊᑭᓕᖅᓱᖅᑕᐅᓇᑎᒃ ᐱᓕᕆᔪᑦ ᐅᑉᐱᕆᔭᒥᓐᓂᒃ 

ᓴᖅᑭᑎᑦᑎᔪᒪᒐᒥᒃ. ᑖᒃᑯᐊ ᖁᔭᒋᔪᒪᕙᒃᑲ: 

 

ᐄᑐᐊᖅ ᐲᑯ, ᐅᕙᓂ ᒪᓕᒐᓕᐅᖅᑎᐅᓚᐅᖅᑐᖅ; 

 

ᒥᐊᕆ ᐃᓕᓐ ᑖᒥᔅ; 

 

ᕆᐱᑲ ᐅᐃᓕᐊᒻ, ᕗᕌᓐᒃ ᐱᐅᔅ; 

 

ᓱᓴᓐ ᒑᑦᓄ; 

 

ᒪᓖᔅ ᐃᓕᐊᑦ; 

 

ᐊᒻᒪᑦᑕᐅᖅ ᑕᒫᓃᑦᓱᓐᓃᕋᑖᕐᓂᑰᒐᓗᐊᑦᑕᐅᖅ ᑎᐅᑐ 

ᐊᒻᒪ ᔨᐅᕆ ᐲᑦ. 

 

ᑖᒃᑯᐊ ᐊᑭᓕᖅᓱᖅᑕᐅᒐᑎᒃ ᐊᒃᓱᕈᒻᒪᕆᒃᖢᑎᒃ 

ᐊᑭᓕᖅᓱᖅᑕᐅᓇᑎᒃ ᐱᓕᕆᖃᑦᑕᖅᓯᒪᒻᒪᑕ 

ᓄᓇᑦᑎᓐᓂᒃ ᐊᓯᔾᔩᕚᓪᓕᖅᓱᑎᒃ ᐱᐅᓂᖅᓴᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᒐᓐᓇᖓᓄᑦ, ᒥᔅ ᐃᐊᓪ. 

ᒐᕙᒪᑐᖃᒃᑯᑦ ᐱᕙᓪᓕᐊᔪᓕᕆᔨᓄᑦ 

ᓇᑲᑎᕆᓂᖏᑦ ᑮᓇᐅᔭᖏᓐᓂᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓇᒻᒥᓂᖃᖅᑑᓯᒪᓕᖅᑐᓂ ᓄᓇᒋᔭᓐᓂ 

ᐃᖃᓗᖕᓂ ᖃᐅᔨᒪᒐᒪ ᖃᓄᖅ 

ᐊᒃᓱᕈᓐᓇᖅᑎᒋᒻᒪᖔᑦ ᓇᒻᒥᓂᖅ 

ᐱᒋᐊᖅᑎᑦᓯᓇᓱᒋᐊᖅ ᓇᒻᒥᓂᖁᑎᐅᔪᒥᒃ 

ᐃᖏᕐᕋᑎᑦᓯᐊᖏᓐᓇᕋᒧᑦᑐᒍᓪᓗ. 

 

ᓇᒻᒥᓂᖁᑎᖃᖅᑐᑦ ᒥᑭᔫᑎᑦ ᐃᒻᒥᒃᑯᑦ ᐱᓇᓱᒃᑐᓪᓗ 

ᓄᓇᕗᒻᒥ ᖃᐅᔨᒪᐃᓐᓇᖃᑦᑕᖅᓯᒪᒻᒪᑕ 

ᐅᐸᕝᕕᖃᕈᓐᓇᕆᐊᖏᓐᓂᒃ 

ᐱᕙᓪᓕᐊᑎᑦᓯᓇᓱᓐᓂᕐᒧᑦ ᑎᒥᐅᔪᓂᒃ. 

ᐊᕕᑦᑐᖅᓯᒪᕕᒻᒥᓂ ᐃᑲᔪᖅᑕᐅᓇᓱᓲᖑᓪᓗᑎᒃ 

ᒪᑯᓄᖓ ᓲᕐᓗ  ᐱᓕᒻᒪᒃᓴᓂᖅ, 

ᐃᓕᓐᓂᐊᒃᑲᓂᓐᓂᖅ, ᐸᐃᕆᔪᓕᕆᓂᖅ ᐊᒻᒪᓗ 

ᓇᒻᒥᓂᖁᑎᖃᓐᓂᕐᒧᑦ ᐱᕙᓪᓕᐊᓇᓱᒍᓐᓇᓂᕐᒥᒃ. 

ᐅᓄᖅᑐᑦ ᓄᓇᕗᒻᒥᐅᑦ ᐱᕚᓪᓕᕈᑎᖃᖅᓯᒪᕗᑦ 

ᐊᖅᑯᑎᖃᖅᑐᑎᒃ ᓄᓇᓕᒥᑕ 

ᐱᕙᓪᓕᐊᔪᓕᕆᔨᖏᓐᓂᒃ. ᐅᖃᖅᑏ, ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐱᕙᓪᓕᐊᔾᔪᓕᕆᓂᕐᒧᑦ ᑎᒥᐅᔪᖅ 

ᒫᓐᓇᓵᖑᔪᖅ  ᓇᓗᓇᐃᖅᓯᕋᑖᓚᐅᕐᒪᑕ 

ᒐᕙᒪᑐᖃᒃᑯᑦ ᓄᓇᖃᖅᑳᖅᑐᓄᑦ ᐱᕙᓪᓕᐊᔾᔪᑎᑦᓄᑦ 

ᐱᓕᕆᐊᒃᓴᐅᔪᑦ, ᐃᑲᔪᖅᑐᕈᑎᐅᕙᑦᑐᑦ ᑲᑭᕙᒃᑯᓐᓂᒃ 

ᕿᑭᖅᑕᓂ ᐊᓯᖏᓐᓂᓗ ᓄᓇᕗᒻᒥ 

ᐱᕙᓪᓕᐊᔪᓕᕆᔨᐅᔪᓂᒃ ᓇᑲᑎᖅᑕᐅᓂᐊᕐᒪᑕᒎᖅ 

$1 ᒥᓕᐊᒧᑦ ᑎᑭᑦᑐᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᑖᒃᑯᐊ 

ᑮᓇᐅᔭᑦ ᓇᑲᑕᐅᓂᖏᑦ ᓇᓗᓇᖅᑐᒦᑎᑦᓯᓚᖓᒻᒪᑦ 

ᐅᓪᓗᒥ ᐱᓕᕆᐊᒃᓴᐅᕙᑦᑐᓂᒃ ᐱᔨᒃᓯᕋᐅᑎᐅᔪᓂᓪᓗ. 

ᐅᖃᖅᑏ, ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐱᕙᓪᓕᐊᔾᔪᓕᕆᓂᕐᒧᑦ ᑎᒥᐅᔪᖅ ᒫᓐᓇᓵᖑᔪᖅ 

ᓯᕗᒧᒋᐊᕈᑎᖃᖔᓕᖅᐳᑦ ᐱᓕᕆᐊᒃᓴᒥᓐᓄᑦ 

ᓇᑲᑎᕆᓂᒃᓴᒥᒃ ᓄᓇᕗᒻᒥ ᑭᓯᐊᓂᑐᐊᖅ. 

ᓇᑲᑎᕆᒋᐊᓐᓂᕐᒥᒍᑦ ᑭᓯᐊᓂ 

ᐃᑲᔪᖅᑐᕈᑎᐅᕙᒃᑐᓂᒃ ᐃᓄᓐᓄᑦ 

ᐱᕙᓪᓕᐊᔪᓕᕆᔨᖁᑎᖏᓐᓂᒃ. 

 

ᐅᖃᖅᑏ, ᑕᒪᓐᓇ ᓈᒻᒪᖏᓪᓚᕆᑦᑐᖅ. ᑲᑭᕙᒃᑯᑦ 

ᓇᒻᒥᓂᖅ ᐊᑐᐃᓐᓇᖃᖅᑎᑦᓯᕙᑉᐳᑦ $5 ᒥᓕᐊᓐᓂᒃ 

ᑮᓇᐅᔭᖅᑐᕈᑎᐅᕙᑦᑐᓂᒃ ᐱᓕᕆᐊᖅᓴᐅᔪᓂᒃ 

ᐃᓚᒋᔭᐅᖃᑕᐅᔪᓄᑦ ᕿᑭᖅᑕᓂ ᐃᓗᐊᓂ 

ᐊᕐᕌᒍᑕᒫᑦᓯᐊᖅ. ᑕᑯᑎᑦᓯᒍᑕᐅᓯᒪᒐᓗᐊᖅᑐᓂ 

ᐊᒡᓛᑦ ᐃᓅᓯᖃᑦᓯᐊᓐᓂᖅᓴᒧᑦ ᐱᔪᒥᒃ ᑕᒫᓂ. 

 

ᐅᖃᖅᑏ, ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᕙᓐᓂᒃ ᐃᑲᔪᖅᑐᖁᓪᓗᒋᑦ ᑖᒃᑯᐊ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐱᕙᓪᓕᐊᔾᔪᓕᕆᓂᕐᒧᑦ ᑎᒥᐅᔪᖅ 

ᐊᓯᔾᔨᖅᑕᐅᖁᓪᓗᒍ ᑕᒪᓐᓇ ᐃᓱᒪᓕᐅᕈᑕᐅᔪᒥᓂᖅ 

ᐅᑎᖅᑎᑕᐅᓗᑎᓪᓗ ᑮᓇᐅᔭᑦ 

ᐊᑐᖅᑕᐅᔪᒫᓐᓂᐊᓚᐅᖅᓯᒪᔪᑦ 2013-2014-ᒥ 

ᐃᓄᐃᑦ ᐱᕙᓪᓕᐊᔪᓕᕆᔨᖏᓐᓄᑦ. 

ᑎᑎᖅᑲᐅᓯᐊᓚᐅᕋᒪ ᑕᒪᓐᓇ ᐱᓪᓗᒍ ᑲᑭᕙᒃᑯᑦ 

ᑲᑎᒪᔨᖏᓐᓂᒃ ᐊᒻᒪᓗ ᓴᖅᑭᖅᑎᓛᖅᑐᑎᒍ 

ᒪᓕᒐᓕᐅᕐᕕᖕᒧᑦ ᐊᑲᐅᓈᑦᓯᐊᓕᖅᐸᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒫᑕᒻ ᐃᐊᓪ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒥᔅᑕ 

ᑯᓱᒐᖅ. 

ᑲᖏᖅᖠᓂᕐᒥ ᖃᐅᔨᓴᕐᓂᖅ ᑐᓚᑦᑕᕐᕕᒃᓴᒥᒃ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᕝᓗᒃᑯᑦ. (ᑐᓵᔨᑎᒍᑦ) 

ᖁᔭᓐᓇᒦᕈᒪᒐᒃᑯ ᒪᓕᒐᓕᐅᖅᑎᐅᖃᑎᒐ 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ 

ᐅᖃᐅᓯᖃᓚᐅᕐᓂᖓᓄᑦ ᑐᓚᑦᑕᕐᕕᒃᓴᒧᑦ 

ᖃᐅᔨᓴᕐᓂᕐᒥᒃ ᑲᖏᖅᖠᓂᕐᒥ, ᒪᐃ 31-ᒥ 

ᐅᖃᐅᓯᕆᓚᐅᖅᓯᒪᔮᓂ. 

 

ᐱᒻᒪᕆᐅᖅᑰᕐᒪᑦ ᓇᓗᓇᐃᒋᐊᒥᒃ ᑕᐃᓐᓇ 

ᓄᓇᓕᐅᔪᖅ ᑲᖏᖅᖠᓂᖅ ᓇᒻᒥᓂᖅ 

ᐱᓇᓱᒋᐊᖅᓯᒪᓕᕐᓂᖏᓐᓂᒃ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐱᕙᓪᓕᐊᔾᔪᓕᕆᔨᒃᑯᓐᓂᑦ 

ᑮᓇᐅᔭᖅᑖᕈᒪᓚᐅᖅᑐᑎᒃ 

ᖃᐅᔨᓴᖅᑕᐅᔪᓐᓇᕈᓐᓇᖁᓪᓗᒍ ᑐᓚᑦᑕᕐᕕᑦᓴᒧᑦ. 

ᑕᒪᓐᓇ ᐅᐱᒋᔭᐅᒋᐊᖃᖅᐳᖅ ᓄᓇᓕᐅᔪᑦ ᐃᒪᓐᓇ 

ᓇᒻᒥᓂᖅ ᐱᕙᓪᓕᐊᓂᕐᒧᑦ ᐱᒋᐊᕈᒪᔪᑦ. 

 

ᐅᖃᖅᑏ, ᑕᐃᒪ ᐃᓕᑕᕆᔪᒪᔭᒃᑲ 

ᖁᔭᓐᓇᒦᕈᒪᓪᓗᒋᓪᓗ ᒪᐃᔭᖓᑦ ᑲᑎᒪᔨᖏᓪᓗ 

ᐊᒻᒪᓗᑦᑕᐅᖅ ᐋᑐᕚᒥ ᑲᑎᒪᔨᕐᔪᐊᖅ ᓕᐅᓇ 

ᐊᒡᓘᒃᑲᖅ ᐃᑲᔪᖅᑐᐃᓯᒪᒻᒪ ᑖᒃᑯᓄᖓ. ᑕᒪᓐᓇ 

ᓯᕗᓪᓕᖅᐸᐅᓂᐊᖅᑏᓐᓇᕋᓗᐊᖅᑎᓪᓗᒍ 

ᖃᐅᔨᓴᕈᑕᐅᔪᖅ ᑕᐃᒪᓐᓇ ᓴᓇᔪᖃᕐᓂᐊᖅᑎᓪᓗᒍ 

ᐃᑲᔪᕐᓂᖃᒻᒪᕆᓐᓂᐊᖅᑐᖅ ᑭᕙᓪᓕᕐᒥᐅᑕᓗᑦᑖᓄᑦ. 

ᐊᒻᒪᓗ ᐃᓱᒫᓗᒍᑎᒋᔭᐅᔪᑦ ᑕᒪᒃᑯᐊ ᓂᕿᑦ ᐊᑭᖏᑦ 

ᐊᑭᑭᓪᓕᕚᓪᓕᕐᓂᖅᓴᐅᓗᑎᒃ 

ᓂᕿᑦᓯᐊᕙᖃᕐᓂᖅᓴᐅᖃᑦᑕᕐᓗᑎᓪᓗ. 

 

ᑕᐃᒪ ᕼᐋᒻᓚᒃᑯ ᑲᖏᖅᖠᓂᕐᒥᐅᑦ ᑕᐃᒪᓐᓇ 

ᖃᐅᔨᓴᕐᕕᐅᒻᒪᑕ ᑖᒃᑯᓂᖓ ᐱᕙᓪᓕᐊᓂᖃᖁᓪᓗᒋᑦ 

ᑐᓚᑦᑕᕐᕕᒃᓴᒥᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᑯᓱᒐᖅ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᑦᑎᑦᑐᒧᑦ 

ᒪᓕᒐᓕᐅᖅᑎ ᒥᔅᑕ ᐃᐊᓕᐊᑦ. 

ᐱᒃᑯᒋᔭᐅᓂᖏᑦ ᐃᒃᐱᐊᕐᔪᒻᒥᐅᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᑕᐃᒪ ᑲᑎᒪᔨᐅᓂᕐᒧᑦ 

ᐅᖃᐅᓯᖃᓚᐅᖏᓂᓐᓂ ᐅᐱᒋᒍᒪᔭᕋ ᑎᐅᕆ ᐊᐅᓪᓚ 

ᑖᓐᓇ ᖃᐅᓱᐃᑦᑐᒥᐅᑕᐅᓯᒪᔪᖅ, ᓚᐅᖅᓯᒪᔪᖅ, 

ᐃᓄᐃᑦ ᑕᐱᕇᑯᓐᓄᑦ ᐊᖏᔪᖅᑳᖑᓂᐊᓕᕐᒪᑦ. ᑖᓐᓇ 

ᑲᔪᓯᑦᑎᐊᖁᓪᓗᒍᓗ ᐱᓕᕆᐊᕆᓂᐊᖅᑕᖓᓄᑦ. 

 

ᖁᕕᐊᓱᑉᐳᖓ ᐅᓪᓗᒥ 

ᑭᖑᓪᓕᖅᐹᖅᓯᐅᐸᓪᓚᐃᓕᖅᑎᓪᓗᑕ ᑐᖏᓕᖓᓐᓂ. 

ᐅᐱᒋᒍᒪᓪᓗᒋᑦ ᑖᒃᑯᐊ ᐃᑉᐱᐊᕐᔪᒥᐅᑦ 

ᐃᓕᑕᕆᔭᐅᓯᒪᔪᑦ ᑲᒥᓯᓇᒧᑦ ᓄᓇᕗᒥ. ᐅᖃᖅᑏ, 

ᑲᒥᓯᓇᐅᑉ ᐃᓕᑕᕆᔭᐅᔾᔪᓯᕆᔭᖏᑦ ᑕᒪᒃᑯᐊ 

ᒪᑐᐃᖔᕐᒪᑕ ᑭᒃᑯᑐᐃᓐᓇᕐᓄᑦ 

ᓄᓇᓕᓐᓂᒥᐅᑕᐅᔪᓄᑦ. 

 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᑎᒃᑯᐊᖅᓯᒍᓐᓇᖅᑐᑎᒃ 

ᐃᓕᑕᕆᔭᐅᔪᒃᓴᐅᒐᔭᖅᑐᓂᒃ ᑕᕝᕙᓂᓗ 

ᖃᕋᑕᐅᔭᒃᑯᑦ ᑎᑎᕋᖃᑦᑕᖅᓯᒪᓪᓗᑎᒃ. ᖁᕕᐊᓱᑉᐳᖓ 

ᕼᐋᒻᓚᒃᑯᑦ ᐃᑉᐱᐊᕐᔪᒻᒥ ᐱᒋᐊᕈᑎᖃᓚᐅᕐᒪᑕ 

ᑲᑎᖅᓱᐃᓪᓗᑎᒃ ᐊᑎᕐᓂᒃ ᑐᓂᓯᓗᑎᓪᓗ ᑲᒥᓯᓇᒧᑦ 

ᐃᓱᒪᔅᓴᖅᓯᐅᕈᑎᒃᓴᓂᒃ. 

 

ᒫᓯ 27, 2012-ᖑᑎᓪᓗᒍ ᒥᔅ ᐃᐊᑦᓇ ᐃᓚᐃᔭᔅ 

ᑲᒥᓯᓇ ᐃᑉᐱᐊᕐᔪᒻᒦᓚᐅᖅᐳᖅ ᑖᒃᑯᐊ ᐃᒻᒥᓂᒃ 

ᐃᓱᒪᓐᖏᑦᑐᑎᒃ ᐃᑲᔪᓚᐅᖅᑐᑦ: ᑕᐃᑑᓯ ᐃᔨᒃᓯᐊᖅ, 

ᒫᑎᐅ ᑕᖅᑐ, ᑯᕆᔅ ᖃᖅᑲᓯᖅ, ᔭᐃᑯ ᐅᓛᔪᖅ, 

ᓚᐃᓴ ᓕᕙᐃ ᐊᒻᒪᓗ ᓯᒥᐅᓂ ᐋᓗᕈᑦ. 

ᑕᐃᒪ ᑕᐃᑑᓯ ᐄᑦᑎᐊᖅ ᐊᓐᓚᐃᓚᐅᖅᑐᖅ ᐊᐃᓴᑭ 

ᓲᔪᕐᒥᒃ, ᑖᓐᓇ ᐃᒫᓚᐅᖅᓯᒪᒻᒪ ᖃᔭᕆᐊᒥᓂᒃ. 

ᑕᐃᑑᓯᐅᑉ ᑎᒍᒥᐊᕈᓘᔭᕐᒪᒍ 

ᐊᓂᖅᓵᖅᑐᕈᓐᓇᖅᓯᑎᓚᐅᖅᐸᐅᒃ 

ᐃᑲᔪᖅᑕᐅᒋᐊᕋᓱᓐᓂᖓᓂ. 

 

ᒫᑎᐅ ᑕᖅᑐ ᐃᓅᓕᒃᓯᓚᐅᕐᒪᑦ ᐃᑭᓪᓗᐊᕐᒥᑦ 

ᐃᒫᖅᓯᒪᑎᓪᓗᒍᑦᑕᐅᖅ ᐊᒻᒪᓗ 

ᓯᑯᒨᕈᓐᓇᓚᐅᖏᑦᑐᓂ. 

 

ᑯᕆᔅ ᖃᖅᑲᓯᖅ ᐊᒻᒪᓗ ᔭᐃᑯ ᐅᓛᔪᖅ 6-ᓂᑦ 

ᓱᕈᓯᓂᒃ ᐃᑯᒪᔪᒦᑦᑐᓂᑦ ᐊᓂᑦᑎᓚᐅᖅᓯᒪᒻᒪᑎᒃ. 

ᓚᐃᓴ ᓕᕙᐃ ᐊᒻᒪᓗ ᓯᒥᐅᓂ ᐊᓗᕈᑦ 

ᖃᑭᓯᓚᐅᖅᓯᒪᕘᒃ ᐅᓛᔪᖅ ᓂᕿᑦᑕᕐᕕᒻᒥ 

ᐃᒫᖅᓯᒪᑎᓪᓗᒍ ᐊᒻᒪ ᓴᖅᐱᓇᖅ ᐱᑦᑎᐅᓛᑉ 

ᑎᒥᖓᓐᓂᒃ ᐊᐃᑦᑎᕈᓐᓇᓚᐅᖅᑐᑎᒃ. 

 

ᑕᐃᒪᓐᓇ ᐱᓚᐅᖅᓯᒪᒻᒪᑕ ᐊᒻᒪᓗᑦᑕᐅᖅ 

ᐅᑎᖅᑎᔅᓯᓪᓗᑎᒃ ᐊᒻᒪᓗᑦᑕᐅᖅ ᑖᒃᑯᐊ 

ᐃᓅᖏᑦᑑᒐᓗᐊᖅ 

ᐃᓅᓕᓴᖅᑕᐅᓯᒪᓚᐅᖅᓯᒪᒋᓪᓗᑎᑦᑕᐅᖅ ᑕᒪᒃᑯᐊ 

ᑲᑎᒪᔨᒋᔭᐅᔪᑦ ᐃᑉᐱᐊᕐᔪᒻᒥᔭ 

 

ᑕᐃᒪᓐᓇ ᐱᓕᕆᑦᑎᐊᖅᓯᒪᒻᒪᑕ ᑐᓂᔭᐅᓚᐅᕐᒥᔪᐃᑦ 

ᐸᐅᓗᓯ ᐅᖄᓪᓚᒃ, ᓇᐃᓴᓇ ᐄᑦᑎᐊᖅ ᐊᒻᒪᓗ ᑖᒻ 

ᓇᕿᑕᕐᕕᒃᑯᑦ ᑖᒃᑯᐊ ᐱᑦᑎᐊᓚᐅᖅᓯᒪᒻᒪᑕ 

ᐃᒻᒥᓃᕋᓱᐊᖅᑐᒥᑦ ᐃᒻᒥᓃᖅᑎᑦᑎᒍᓐᓃᓚᐅᖅᓯᒪᒻᒪᑕ. 

ᐊᖏᖅᑕᐅᒍᒪᒐᓗᐊᖅᑐᖓ ᑖᒃᑯᐊ ᐅᖃᐅᓯᕆᔭᒃᑲ 

ᐱᐊᓂᒍᒪᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑖᓐᓇ ᐊᖏᖅᑕᐅᒍᒪᒻᒪᑦ ᐅᖃᐅᓯᕆᔭᒥᓂᒃ 

ᐱᐊᓂᒍᒪᓪᓗᓂ. ᐋᒑᖅᑕᐅᕚ? ᐋᒑᖅᑕᐅᖏᓐᓇᕕᑦ 

ᐊᑏ ᑲᔪᓯᒋᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖄᐱᒃ 

ᐊᑕᒍᑦᓯᐊᖅ ᑖᓐᓇ ᑲᒥᓯᓇᐅᑉ 

ᐃᓕᑕᕆᔭᐅᔾᔪᑎᖓᓂᒃ ᐱᓚᐅᖅᓯᒪᒻᒪᑦ  

ᐃᓅᓯᓕᒫᕐᒥᓂᒃ ᐃᓄᐃᑦ ᐱᖅᑯᓯᖏᓐᓂᑦ ᒪᒃᑯᑐᓄᑦ 

ᐃᓕᓴᐃᖃᑦᑕᕐᓂᖓᓄᑦ ᐊᒻᒪᓗᑦᑕᐅᖅ, ᐋᓐᓂᐊᕐᕕᖕᒥ 

ᐊᑐᖅᑕᐅᕙᑦᑐᓂᒃ ᐅᖃᐅᓯᖅᑕᓂᒃ ᓲᕐᓗ 

ᐃᓕᓐᓂᐊᑎᑦᑎᖃᑦᑕᖅᑐᓂᔭ 

 

ᖄᐱᒃ ᐃᓐᓇᐅᓛᖑᓪᓗᓂ ᐃᑉᐱᐊᕐᔪᒃᒥ ᐊᒻᒪᓗᑦᑕᐅᖅ 

ᓇᓪᓕᐅᓂᖅᓯᐅᓂᐊᖅᑐᓂ ᐱᓇᓱᐊᕈᓯᐅᓛᖅᑐᒥ. 

 

ᐅᖃᖅᑎ, ᑖᒃᑯᐊ ᐃᓕᑕᕆᒍᒪᔭᒃᑲ ᐃᑉᐱᐊᕐᔪᖕᒥᐅᑕᖅ 

ᕗᕋᐃᓐᒃ ᒪᐃ ᐃᓕᓴᕆᔭᐅᓚᐅᕐᒥᒻᒪᑦ ᑯᐃᓐᓇ 

ᐃᓕᓴᐱ ᐊᕐᕌᒍᓂᒃ 60-ᓂᒃ ᓇᓪᓕᐅᓂᖅᓯᐅᕐᓂᖓᓂ. 

ᑕᒪᒃᑯᐊ ᐱᕙᓪᓕᐊᓂᖃᑦᑎᐊᖅᓯᒪᔪᑦ 

ᑲᓇᑕᒥᐅᖑᓪᓗᑎᒃ Governor Generalᒧᑦ ᑕᒪᒃᑯᐊ 

ᐃᓕᑕᕆᔭᐅᓂᐊᖅᑐᑦ ᐱᔾᔪᑎᖃᖅᖢᑎᒃ ᕗᕌᒃ ᑖᓐᓇ 

ᐊᕐᕌᒍᓂ 60-ᓂᒃ ᐃᓕᑕᕆᔭᐅᒍᓯᐊᓚᐅᕐᒪᑦ 

ᓄᓇᑦᑎᓐᓂ. ᐊᒻᒪᓗᑦᑕᐅᖅ, ᑲᒪᔨᒋᔭᐅᓪᓗᓂ 3045 

ᐅᓇᑕᖅᑐᔅᓴᖑᐊᓛᓂᒃ. 

 

ᖁᔭᓐᓇᒦᕈᒪᔭᕋ ᑲᒥᓯᓇ ᐃᑉᐱᐊᕐᔪᒨᓚᐅᕐᒪᑦ 

ᑖᒃᑯᓂᖓ ᑐᓂᐅᖅᑲᐃᒋᐊᖅᑐᖅᖢᓂ, ᐊᒻᒪᓗ 

ᓄᓇᓕᓐᓄᑦ ᖃᐅᓱᐃᑦᑐᒧᑦ ᐊᐅᓱᐃᑦᑐᒧᓪᓗ 

ᐃᓕᑕᖅᓯᒍᒪᓪᓗᓂ ᑖᒃᑯᓂᖓ 

ᓄᓇᓕᖕᓂᒥᐅᑕᐅᔪᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᑭᒡᒐᑐᖅᑐᖅ, ᒥᔅᑕ ᑰᓕ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 284 - 3(3): 

ᐃᓄᖃᓐᖏᑦᑐᑦ ᖃᖓᑕᓲᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᓐᓄᓴᒃᑯᑦ ᑲᖏᖅᖠᓂᕐᒥᐅᑦ 

ᐊᒻᒪᓗ ᑕᐃᒃᑯᐊ ᐊᐅᓛᖅᓯᒪᕙᓪᓕᐊᔪᑯᓗᐃᑦ. 

 

ᐅᖃᖅᑎᑦᑎᔩ, ᐅᓇ ᐅᖃᐅᓯᕆᒃᑲᓐᓂᕈᒪᒐᒃᑯ 

ᓂᑯᕕᔾᔪᑎᒋᓗᐊᖅᑕᕋ. ᐃᑉᐸᔅᓵᓂ ᐊᐱᖅᓱᓚᐅᕋᒃᑯ 

ᓯᕗᓕᖅᑎ ᐱᔾᔪᑎᒋᓪᓗᒍ ᑕᐃᒃᑯᐊ ᐃᓄᖃᖏᑦᑐᓂ 

ᒐᕙᒪᑐᖃᒃᑯᑦ ᐊᑐᕈᒪᕙᓪᓕᐊᒻᒪᑕᒎᖅ ᑕᑉᐹᓂ 

ᑲᓇᐃᑎᐊᓐ ᐅᑭᐅᖅᑕᖅᑐᒥ ᓇᒻᒥᓂᖃᕐᓂᕋᕐᓂᕐᒥᒃ 

ᑕᓪᓗᕈᑎᒥᒃ. ᐱᓗᐊᖅᑐᒥᒃ 

ᖃᐅᔨᓴᖅᑕᐅᖃᑦᑕᓂᐊᕐᓗᓂ ᐅᒥᐊᕐᔪᐊᖅ 

ᖃᓄᐃᑦᑐᑦ ᐃᓯᖃᑦᑕᕐᒪᖔᑕ. 

 

ᑖᓐᓇ ᓯᕗᓕᖅᑎ ᐅᓂᒃᑳᓚᐅᖅᑑᒐᓗᐊᖅ 

ᑐᓴᓚᐅᖅᓯᒪᖏᓐᓂᕋᖅᖢᓂᐅᒃ ᖃᓄᖅ ᑕᒪᓐᓇ. 

ᖃᐅᔨᒋᐊᖅᑕᐅᖁᒃᑲᓐᓂᓪᓚᕆᒃᑲᑦᑎᒍ ᐊᒻᒪᓗ 

ᐅᖃᕈᒪᓪᓗᖓ ᑖᓐᓇ ᓂᕝᓕᐅᔾᔭᐅᓕᓵᖏᓪᓚᕆᒻᒪᑦ 

ᑕᕝᕙᓂ ᒐᕙᒪᒃᑯᓐᓂ. ᐆᒥᖓ ᓯᕗᓪᓕᖅᐹᒥᒃ 

ᑕᐃᔪᒪᓪᓗᒍ. 

 

ᐅᖃᐅᓯᐅᓚᐅᖅᓯᒪᒻᒪᑦ ᑖᒃᓱᒧᖓ 

ᐅᖃᖅᑎᒋᔭᑦᑎᓐᓄᑦ ᒪᓕᒐᓕᐅᖅᑎᐅᑎᓪᓗᒍ 

ᑕᕝᕗᖓ ᐃᖃᓗᐃᑦ ᕿᑎᐊᓄᑦ. 

ᐃᒪᐃᓕᓚᐅᖅᓯᒪᒻᒪᑦ, “ᐅᖃᖅᑏ, ᓂᑯᕕᑉᐳᖓ 

ᐅᑉᓗᒥ ᑕᑕᒥᑦᑐᖓ, ᖁᐊᖅᓵᖅᐳᖓ 

ᐅᑉᐱᕆᓐᖏᒻᒪᕆᒃᖢᒍ ᒐᕙᒪᑐᖃᒃᑯᑦ ᐱᓕᕆᕕᖓᑦ 

ᐅᓇᑕᖅᑐᓴᒃᑯᖏᑦ ᐃᓱᒪᒃᓴᖅᓯᐅᓕᕐᒪᑕᒎᖅ 

ᓂᐅᕕᕈᒪᓪᓗᑎᒃ ᐊᑕᐅᓯᐅᖏᑦᑐᓂᒃ, ᐊᒥᓱᓂᒃ 

ᑎᒻᒥᓲᓛᓂᒃ ᐃᓄᖃᖏᑦᑐᓂᒃ, ᑕᒪᓐᓇ ᑲᓇᑕᒥ 

ᐅᑭᐅᖅᑕᖅᑐᖓ ᖃᐅᔨᓴᖅᑕᐅᖃᑦᑕᓂᐊᕐᓗᓂ.” 

 

ᓲᖅ, ᓯᕗᓪᓕᖅᐹᖑᖏᑦᑐᐊᓘᓕᖅᑐᖅ ᑖᓐᓇ 

ᐃᓱᒪᒋᔭᖏᑦ. 2007-ᖑᑎᓪᓗᒍ ᐅᖃᖅᑎᒋᔭᕗᑦ 

ᐅᖃᐅᓯᕆᓚᐅᖅᓯᒪᔭᖓ ᑕᕝᕙᓂ ᐃᓗᐊᓂ. ᐊᒻᒪ 

ᒫᓐᓇ ᐃᑉᐸᔅᓵᓂ ᐅᖃᐅᑎᔭᐅᓪᓗᑕ ᑐᓴᖅᖢᑕ  

ᒐᕙᒪᑐᖃᒃᑯᒡᒎᖅ ᐃᓱᒪᒃᓴᖅᓯᐅᓕᕐᒥᔪᑦ ᐃᒻᒪᖃ 

6ᓂᓪᓘᓐᓃᑦ ᓂᐅᕕᕈᒪᓪᓗᑎᒃ. ᒫᓐᓇ ᐊᑭᖃᖅᖢᑎᒃ 

$150 ᒥᓕᐊᓐ ᐃᒪᓐᓇᒧᑦ $170 ᒥᓕᐊᓐ ᐊᑐᓂ 

ᐊᑕᐅᓯᖅ. 

 

ᑖᒃᑯᐊ ᑕᒪᕐᒥᒃ 6-ᓂᒃ ᓂᐅᕕᕋᔭᖅᐸᑦ $1 ᑐᕆᓕᐊᓐ 

ᐊᑐᕋᔭᖅᑐᑦ ᒐᕙᒪᑐᖃᒃᑯᑦ. ᑖᓐᓇ 

ᓱᕙᓕᑭᐊᓪᓚᕆᐊᓗᒃ ᐃᓄᐃᑦ ᓄᓇᖓᓐᓄᑦ. 

 

ᐅᖃᕈᒪᔪᖓ ᐃᑲᔪᖅᑐᖅᑕᐅᔪᒪᔪᖓᓗ ᐅᕙᓂ 

ᐃᒡᓗᒥ ᑲᓇᐃᑎᐊᓐ ᒐᕙᒪᒃᑯᑦ ᐅᖃᐅᑎᓗᒋᑦ ᑕᒪᓐᓇ 

ᐃᓱᒪᒋᔭᕆᐊᖃᖏᒻᒪᕆᑦᑕᖓᑦ ᐃᓄᐃᑦ ᓄᓇᖓᓐᓄᑦ. 

ᐅᑭᐅᖅᑕᖅᑐᒥ ᐊᑑᑎᖃᔾᔮᖏᒻᒪᑕ ᑕᐃᒃᑯᐊ ᐊᒻᒪᓗ 

ᐃᑲᔪᖅᑐᖅᑕᐅᔪᒪᔾᔪᑎᒋᓗᐊᖅᐸᕋ ᓄᓇᕗᑦᒥᐅᓄᑦ 

ᑮᓇᐅᔭᖅ ᐊᑐᑦᑎᐊᓂᖅᓴᐅᔪᓐᓇᕋᑦᑎᒍ ᐃᓄᒃᑕᖃᒻᒪᑦ 

ᓄᓇᓕᓐᓂ ᑲᓇᐃᑎᐊᓐ ᓄᓇᖃᕐᓂᕋᕐᓂᖓ 

ᐱᔾᔪᑎᒋᓪᓗᒍ ᐃᑲᔪᕆᐊᕈᓐᓇᖅᑐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᑕᐃᒪᓐᓇ ᐃᖅᑲᐅᒪᒐᒪ ᑕᐃᒪᓐᓇ 

ᐊᑭᖃᓚᐅᖅᓯᒪᒻᒪᑕ ᑖᒃᑯᓂᖓ ᐊᓯᖏᓐᓂᒃ. ᑖᒃᑯᐊ 

Predator-ᑰᓚᐅᖏᒻᒪᑕ. 

 

>>ᐃᓪᓚᖅᑐᑦ 

 

ᑲᔪᓯᓗᑕ ᑲᑎᒪᔾᔪᑎᔅᓴᑎᓐᓄᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᓂᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 285 - 3(3): ᑯᐃᓐ 

60 ᐊᕐᕌᒍᓂᑦ ᑯᐃᖑᓕᕐᓂᖓᓄᑦ 

ᖁᕕᐊᓱᓐᓂᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓪᓗᒥᓗ  

ᑭᖑᓪᓕᖅᐹᖑᐸᓗᓐᓂᖓᓂᒃ ᐅᖃᑲᐃᓐᓇᕈᒪᒻᒥᒐᒪ. 

 

ᑕᐃᒪ ᓂᕈᐊᖅᑕᐅᔭᕌᖓᒪ ᑕᐅᕙᓂ 2004 ᐊᒻᒪ 

2008-ᒥ. ᐊᖏᖅᑎᑕᐅᓕᕌᖓᒪ ᑕᐃᓐᓇ ᑯᐃᓐ 

ᐃᓕᓴᐱ II ᑭᒡᒐᑐᕐᓂᐊᕐᓂᕋᖃᑦᑕᕋᒃᑯ ᐊᒻᒪᑦᑕᐅᖅ 

ᑭᖑᕚᖏᑦ. ᑕᐃᒪ ᒫᓐᓇ ᖁᕕᐊᓲᑎᒋᔭᐅᓯᒪᒻᒪᑦ 60-

ᓂᒃ ᐊᕐᕌᒍᓂᒃ Diamond Jubilee-

ᖑᓂᕋᖅᑕᐅᓪᓗᓂ. ᑕᐃᒪ ᐊᓂᖅᓵᑐᓐᓂᓕᒫᓐᓂ 

ᑯᐃᒋᓯᒪᒐᒃᑯ ᑕᒫᓂ ᐅᐱᒋᔪᒪᒻᒥᒐᒃᑯ 

ᖁᕕᐊᓲᑎᒋᔭᐅᓂᖓᓗ ᐅᔾᔨᕆᓗᒍ.  

 

ᐊᒻᒪᑦᑕᐅᖅ ᐃᕐᖑᑕᖃᒻᒥᒐᒪ, ᐅᓂᒃᑳᕆᑲᐃᓐᓇᕐᓗᒍ 

ᑕᐃᓐᓇ ᐊᕐᕌᒍᑭᓗᐊᕐᒪᑦ ᐃᒻᒥᓂᒃ ᑕᓪᓕᒪᓂᒃ 

ᐊᕐᕌᒍᖃᑦᑐᓂᐅᒻᒪᑦ. ᑕᐃᓐᓇ ᐅᖃᖃᑦᑕᖅᓯᒪᒻᒪᑦ 

ᐱᖃᑎᐊᓗᖃᕐᓂᕋᒃᑐᓂ ᑯᐃᓐ ᐃᓕᓴᐱᒥᒃ, 

ᐱᖃᓐᓂᕆᔭᖃᓐᓂᖅᐹᖑᓂᕋᒃᑐᓂ. ᐊᒻᒪᑦᑕᐅᖅ 

ᐊᕐᕌᒍᖃᑦᑐᓂ ᒪᕐᕉᓐᓂᒃ ᓵᓐᑕᑲᓛᓯᒧᑦ 

ᑎᑎᕋᖅᑎᑕᐅᓕᕐᓂᓚᐅᖅᓯᒪᒻᒥᒻᒪᑕ ᑭᓱᑖᕈᒪᒻᒪᖔᑦ. 

ᑯᐃᓐᒎᖅ ᐊᔾᔨᓐᖑᐊᖓᓂᒃ ᐱᑖᕈᒪᔪᖅ 

 

>>ᐃᓪᓚᖅᑐᑦ 

 

ᓵᓐᑕᑲᓛᓯᒥᑦ. ᐊᒻᒪᑦᑕᐅᖅ ᕿᒻᒥᖅᑖᕈᒪᓐᓂᒥᒻᒪᑦ 

ᕿᒻᒥᖅᑖᖅᑎᑕᐅᒐᒥ ᑭᓇᒥᒃ ᐊᑎᖃᑦᑎᒍᒪᒻᒪᖔᒍ 

ᓇᓚᐅᒃᑖᕈᓐᓇᑐᔅᓴᐅᕗᓯ ᑯᐃᓐ ᐃᓕᓴᐱ. ᑖᓐᓇ 

ᐅᐱᒋᑦᑎᐊᕋᒃᑯ ᖁᕕᐊᒋᓪᓗᒍ ᑕᒫᓂ ᓄᓇᕗᑦ 

ᐅᖃᐅᓯᕆᔪᒪᔭᑦᑎᓐᓂᒃ, ᐊᐅᓚᑦᑐᒪᔭᑦᑕᓐᓂᒃ 

ᐊᐅᓚᑦᑎᔪᓐᓇᖃᑦᑕᕋᑦᑕ ᖁᕕᐊᒋᓪᓗᑎᒍ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᒥᔅᑕ ᐋᕆᐊᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑕᐃᒪ 

ᑲᑎᒪᔾᔪᑎᒃᓴᑎᓐᓄᑦ. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ  

ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 366 - 

3(3): ᐃᓄᓕᒫᖅᓯᐅᑎᓄᑦ ᐃᒡᓗᓄᑦ 

ᐊᑐᖅᑐᐊᕈᑏᑦ ᐊᑭᖏᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑕᐃᒪ ᑭᐅᒍᒪᔪᖓ ᒥᔅᑕ ᐅᓲᑖᐱᐅᑉ 

ᐊᐱᖅᑯᑎᒋᓚᐅᖅᑕᑲᖓᓂᒃ ᔫᓂ 1, 2012. ᑖᒃᑯᐊ 

ᑭᒃᑯᑐᐃᓐᓇᐃᑦ ᐃᒡᓗᒧᑦ ᐊᑭᓖᕙᑦᑎᒋᓂᖏᑦ 366-

3(3). 

 

ᒥᔅᑕ ᐅᓲᑖᐱᒃ ᑕᐃᒪᓐᓇ ᑭᐅᔭᐅᒍᒪᓚᐅᕐᒪᑦ, ᐃᒪᓐᓇ 

ᑭᐅᔭᐅᓯᒪᖏᑦᑐᒥᒃ ᒥᓂᔅᑕᐅᓚᐅᖅᓯᒪᔪᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ. ᑖᒃᑯᐊ ᕿᒥᕐᕈᓯᒪᒐᒃᑭᑦ 

ᑲᑎᒪᔾᔪᑎᒋᓚᐅᖅᓯᒪᔭᕗᑦ ᐊᐱᖅᑯᑎᒋᓚᐅᖅᑕᖏᑦ 

229-3(3). ᑖᒃᑯᐊ ᐊᑭᑭᓐᓂᓴᒃᑯᑦ 

ᐃᒡᓗᖃᖅᑎᑕᐅᖃᑦᑕᕐᓂᖏᑦ ᒥᔅᑕ ᐅᓲᑖᐱᐅ 

ᐊᐱᕆᓚᐅᖅᓯᒪᔭᖓ ᕕᕝᕗᐊᕆ 21, 2012-ᒥ. 

 

ᑕᐃᒪᓐᓇ ᑖᒃᑯᐊ ᐃᒡᓗᐃᑦ ᐊᑭᓕᐅᑎᒃᓴᖏᑦ 

ᑐᑭᓯᒋᐊᖅᑎᒍᓐᓇᓂᐊᖅᑕᕋ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ. 

 

ᕕᕝᕗᐊᕆᒥ ᐅᖃᓚᐅᖅᓯᒪᒻᒪᑦ ᑖᒃᑯᐊ 

ᐊᑭᑭᓪᓕᒋᐊᖅᓯᒪᓂᖏᑦ ᐊᕐᕌᒎᑉ ᓄᓐᖑᐊᓂ 

ᐱᔭᐅᓂᐊᕐᒪᑕ. ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒥ 

ᐱᒋᐊᓚᐅᕐᒪᑕ ᐊᑭᖏᑦ ᐊᓯᔾᔨᖅᑕᐅᒐᔭᕐᓂᖏᓐᓄᑦ 

ᐊᒻᒪᓗ ᑲᑎᒪᔨᖏᓐᓄᑦ ᑖᒃᑯᐊ ᐊᖏᕈᑕᐅᓯᒪᓪᓗᑎᑦᒃ 

ᒪᐃ 2012-ᒥ ᑲᑎᒪᑎᓪᓗᒋᑦ ᑕᕝᕙᓂ ᐃᖃᓗᖕᓂ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᑐᓂᓯᓂᐊᕐᒪᑕ 

ᒥᓂᔅᑕᓄᑦ ᐃᓱᒪᖅᓴᖅᓯᐅᕈᑎᒃᓴᓂᒃ ᑕᒪᒃᑯᓂᖓ 

ᐊᖏᕈᑕᐅᓯᒪᔪᓂᒃ ᐊᑐᓕᓛᖅᑐᓂᒃ 2013-ᒥ.  

 



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᐊᒻᒪᓗᑦᑕᐅᖅ ᑕᕝᕙ ᓇᓗᓇᐃᖅᓯᒍᒪᔪᖓ 

ᒫᓐᓇᐅᔪᖅ ᐃᒡᓗᐃᑦ ᐊᑭᒋᔭᖏᓐᓂᒃ, 

ᐊᑭᓖᒍᓐᓇᐅᑎᒋᔭᖏᑦ ᑮᓇᐅᔭᓕᐊᖏᑦ 

ᒪᓕᑦᑕᐅᓪᓗᑎᒃ ᐊᑭᓕᖅᑐᐃᖃᑦᑕᕐᒪᑕ. 10-28 

ᐳᓴᒧᑦ, ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᒪᔭᖏᓐᒃᓂ. ᑕᐃᒪ ᐃᓚᖏᑦ 

ᐃᓱᒪᓯᒪᒻᒪᑕ ᑕᒪᒃᑯᐊ ᐊᑐᖅᑐᐊᓂᕐᒧᑦ ᓲᕐᓗ 

ᐊᑭᑦᑐᕆᐊᖃᑦᑕᖏᒻᒪᑕ ᑭᓯᐊᓂ 

ᐃᖅᑲᓇᐃᔭᓕᕌᖓᑕ ᑕᒪᒃᑯᐊ ᐃᒡᓗᖃᖅᑐᑦ. 

ᑕᐃᒪᓐᓇᐃᑦᑑᓂᖓᓄᑦ ᐊᑭᑦᑐᕆᐊᔾᔮᖏᑦᑐᑦ ᐊᕐᕌᒍ 

ᑭᓯᐊᓂ ᐊᓂᒍᖅᐸᑦ 

ᐃᖅᑲᓇᐃᔮᖃᓕᕋᓗᐊᖅᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ, ᒥᓂᔅᑕ ᑕᑉᑑᓇ. 

ᑎᓴᒪᖓᑦ ᑲᑎᒪᔾᔪᑎᒃᓴᑎᓐᓂ. 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓅᑉᐸᓪᓕᐊᓗᑕ. 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. ᒥᓂᔅᑕᖓᑦ ᐃᒡᓗᓕᕆᔨᕐᔪᐊᑯᑦ 

ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᑉᑕ ᑖᒃᑯᐊ ᓇᓖᕌᕈᑎᖃᕐᒪᑕ ᐅᓪᓗᒥ, 

ᐊᔾᔨᒌᖏᑦᑐᓂᒃ ᐃᓕᑕᖅᓯᒍᒪᔪᖓ ᑭᒃᑯᑭᓕᒫᓄᑦ 

ᐊᖏᕐᕋᖃᖅᑎᑦᓯᓇᓱᑉᐸᑦᑐᓂᒃ ᐃᖃᓗᖕᓂ. 

ᐃᒡᓗᖃᖅᑎᑦᑎᔨᐅᔪᑦ ᐊᒃᓱᕈᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᓇᒻᒥᓂᖃᖁᔨᓪᓗᑎᒃ ᐃᒡᓗᒥ 

ᐊᑭᑐᓗᐊᖁᓇᒍ. ᑕᐃᒃᑯᐊ 

ᓇᒻᒥᓂᖅᑖᕈᑎᒃᓴᖃᖏᑦᑐᑦ ᐃᑲᔪᖅᑕᐅᖃᑦᑕᕐᒪᑕ 

ᑖᒃᑯᓄᖓ ᑎᒥᐅᔪᓄᑦ ᐃᑲᔪᖅᓱᖅᑕᐅᖃᑦᑕᕐᒪᑕ. 

ᐅᖃᖅᑎᑦᑎᔨ, ᑖᒃᑯᐊ ᑲᑎᒪᔨᑦ ᒥᔅᑕ ᑲᓴᓐ, ᒥᔅ 

ᐃᓕᓴᐱ ᑭᖕᔅᑕᓐ, ᑭᓕᐅ ᓯᓈᕐᑦ, ᕗᐊᕋᓐ ᐳᐊᑦ, 

ᑎᐅᕆᐳ ᕗᐸᕐᓐ, ᐴᑕ ᐊᕖᑐ ᐊᒻᒪ ᒥᐊᓚᓂ ᐋᐸᑦ. 

 

ᐅᖃᖅᑏ, ᐃᑉᐸᔅᓴᖅ ᓂᓪᓕᐅᑎᖃᓚᐅᕋᒪ ᑖᒃᑯᐊ 

ᐱᐅᒋᓪᓗᒋᑦ ᑎᒥᖁᑎᒋᔭᐅᔪᑦ. ᐅᖃᖅᑏ,  

ᑕᐃᒪᓐᓇᑦᑕᐅᖅ ᐃᓕᑕᖅᓯᓂᕐᒥᒃ ᒪᓕᒐᓕᐅᕐᕕᖕᒥ 

ᐳᓛᖅᑐᓂᒃ ᐱᑕᖃᒡᒐᕐᒪᑦ ᒫᓐᓇᐅᔪᖅ. ᖃᐃᖁᕙᒃᑲ 

ᑲᑎᒪᔨᐅᖃᑎᒃᑲ ᐊᒻᒪᓗᑦᑕᐅᖅ ᐃᖃᓗᖕᒥᐅᑕᐃᑦ 

ᔫᓂ 23, ᐅᓐᓄᐊᒃᑯᑦ ᖁᓛᓂ ᐅᓪᓗᒃᑯᑦ ᖁᓛᓄᑦ 

ᐅᓐᓄᐊᒃᑯᑦ ᑎᑭᓪᓗᒍ ᑕᐃᒃᑯᐊ 

ᐱᓕᕆᖃᑎᒌᓐᓂᐊᕐᒪᑎᒃ ᓄᓇᕐᔪᐊᕐᒥ 

ᐃᑲᔪᖃᑎᒌᖃᑦᑕᖅᑐᑦ ᐊᑭᓕᖅᓱᖅᑕᐅᓇᑎᒃ. 

ᓯᕿᓐᓂᖅᑎᓪᓗᒍ ᐅᓐᓄᐊᒃᑯᑦ ᓂᕆᓛᖅᑐᑦ 

ᓂᐊᖁᓐᖒᒻᒥ. 

 

ᐅᐱᒋᔪᒪᔭᒃᑲ ᑖᒃᑯᐊ ᑲᑎᒪᔨᑦ, ᐅᖃᖅᑏ, ᐃᖃᓗᖕᓂ 

ᐊᖏᕐᕋᖃᖅᑎᑦᓯᓇᓱᑉᐸᑦᑐᑦ ᑭᒃᑯᓕᒫᓂᒃ, 

ᐊᔪᖅᓴᓂᖅᓴᓂᒃ ᐃᒡᓗᑖᖅᑎᑦᑎᔨᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᑕᑉᑑᓇ. 

ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. ᐅᖃᓚᐅᕋᒪ 

ᐃᑉᐸᔅᓴᖅ ᒥᓂᔅᑕᒧᑦ ᑕᑯᔪᒪᑦᑎᐊᖅᑕᒃᑲ ᑕᐃᒃᑯᐊ 

ᒑᕝᓕᖅᑎᓪᓗᒋᑦ ᑕᑯᓛᕆᕗᒍᑦᑕᐅᖅ. 5. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒧᑦ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 394 - 3(3): ᐃᓱᒪᓕᕆᓂᕐᒧᑦ 

ᐅᐸᓗᖓᐃᔭᐅᑎᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. 

(ᑐᓵᔨᑎᒍᑦ) ᐊᐱᖅᑯᑎᒋᔪᒪᔭᒃᑲ ᐃᓄᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ. 

 

ᐅᖃᖅᑎᑦᑎᔩ, ᑕᖅᑭᕆᔭᑦᑎᓐᓂ ᑕᐃᒃᑯᐊ 

ᐃᓱᒪᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐅᐸᓗᖓᐃᔭᐅᑎᒋᔭᖏᓐᓂᒃ ᖄᒃᑲᓐᓂᐊᒍᑦ  

ᐱᔪᒪᓪᓗᑎᒃ. ᑲᓇᑕᒥ ᑖᒃᑯᐊ 

ᐱᓕᕆᔭᕆᐊᖃᓕᕋᑦᑎᒍ ᐃᓱᒪᒃᑯᑦ 

ᐋᓐᓂᐊᕈᑎᖃᖅᑐᑦ. 

 

ᐅᖃᖅᑏ, ᐅᒃᐱᕈᓱᑦᑐᖓ ᑖᒃᑯᐊ ᓄᓇᕗᒻᒥ 

ᒫᓐᓇᐅᔪᖅ ᐅᔾᔨᕈᓱᑉᐸᓪᓕᐊᓕᕐᒪᑕ ᑖᒃᑯᐊ ᐃᓱᒪᒃᑯᑦ 

ᐋᓐᓂᐊᕈᑎᖃᖅᑐᓄᑦ ᐱᐅᔅᓴᖃᑦᑕᖏᓐᓂᖅ 

ᐲᕆᐊᖃᓕᕐᒪᑦ, ᐃᓕᓴᕆᔭᕆᐊᖃᓕᕋᑦᑎᒍ ᑕᒪᓐᓇ 

ᐱᓕᕆᔭᕆᐊᖃᓕᕋᑦᑎᒍ ᐃᓱᒪᒃᑯᑦ 

ᐋᓐᓂᐊᕈᑎᖃᕐᓂᖅ.  

 

ᐅᖃᖅᑎᑦᑎᔩ, ᒥᓂᔅᑕ ᐅᖃᕈᓐᓇᖅᐸ 

ᕿᒥᕐᕈᓇᓚᐅᕐᒪᖔᖅ ᑲᓇᑕᓕᒫᒥ ᐃᓱᒪᓕᕆᓂᕐᒧᑦ 

ᐅᐸᓗᖓᐃᔭᐅᑎ ᕿᒥᕐᕈᓚᐅᕐᒪᖔᒍ ᐅᕝᕙᓘᓐᓃᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᓂᒃ 

ᑐᒃᓯᕋᖅᓯᒪᒻᒪᖔᑦ ᑕᒪᑐᒥᖓ ᐱᒻᒪᕆᐊᓗᒻᒧᑦ 

ᐱᔾᔪᑎᐅᔪᒧᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕈᒪᔭᕋ ᒥᔅᑕ ᐃᓄᒃ 

ᐊᐱᖅᑯᑎᖃᕐᒪᑦ. ᐄ, ᑭᒡᒍᓱᒃᑲ, ᐄ, ᐊᒻᒪᓗ, ᐄ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᒋᑦᑎᐊᖅᐸᒋᑦ ᒥᔅᑕ ᒥᓂᔅᑕ ᑭᐅᔪᐊᓐᓅᒐᕕᑦ. 

ᑐᕌᒐᒃᓴᖅ 2.5 ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ 

ᐊᐅᓪᓚᔾᔭᐃᒋᐊᖅᑎᑦᑎᓂᕐᒧᑦ ᐸᕐᓇᐅᑎ 

ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ ᓯᑎᐱᕆ 

2011-ᖑᑎᓪᓗᒍ ᐊᖏᖅᓯᒪᒻᒪᑦ ᐱᓕᕆᕝᕕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐃᒪᐃᖁᓪᓗᒍ, “ᓴᓐᖓᑦᑎᒋᐊᖁᓪᓗᒍ 

ᐃᓱᒪᓕᕆᓂᕐᒧᑦ ᖃᓄᐃᓐᖏᑦᑎᐊᕐᓂᕐᒧᓪᓗ 

ᐱᔨᑦᓯᕈᑎᐅᔪᖅ ᐃᖃᓗᖕᓂ ᐱᔨᑦᓯᓂᐊᕐᒪᑕ 

ᓄᓇᓕᓐᓂ ᐊᓯᖏᓄᓪᓗ ᐊᑐᖅᑕᐅᓂᐊᕐᓗᑎᒃ.” 

ᐃᓚᒋᔭᖓ ᑐᕌᒐᒃᓴᕆᔭᖓ, ᓇᓗᓇᐃᖅᓯᖁᓪᓗᒋᑦ 

ᑖᒃᑯᓂᖓ ᐃᓱᒪᓕᕆᓂᕐᒧᑦ 

ᖃᓄᐃᓐᖏᑦᑎᐊᕐᓂᕐᒧᓪᓗ 

ᐱᔨᑦᓯᕈᑕᐅᔭᕆᐊᖃᖅᑐᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐸ ᐃᓘᓐᓇᖏᑦ 

ᐊᑐᖅᑕᐅᔭᕆᐊᓕᑦ 

ᓇᓗᓇᐃᖅᑕᐅᓯᒪᔪᐃᓐᓇᐅᓕᖅᐸᑦ ᐊᒻᒪᓗ ᑮᓇᐅᔭᑦ 

ᖃᓄᐃᑦᑐᑦ ᓴᓂᕝᕙᖅᑕᐅᓯᒪᕙᑦ ᐊᑐᖅᑕᐅᔪᒫᖅᑐᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ. ᐅᖃᖅᑏ, 

ᐅᖃᐅᔾᔭᐅᓯᒪᓕᖅᑐᖓ ᐃᖅᑲᓇᐃᔭᖅᑎᒋᔭᓐᓂᑦ 

ᐱᓕᕆᕕᑦᑎᓐᓂ ᐊᑐᓕᖅᑎᑦᑎᓂᒃᑯᑦ ᑲᑎᒪᔨᕋᓛᖑᔪᑦ 

ᑕᐃᒃᑯᐊ ᐃᓘᓐᓇᖏᑦ ᑐᕌᒐᒃᓴᕆᔭᖏᑦ 2011-

2012-ᒥ ᑎᑭᑕᐅᓯᒪᓐᖏᒻᒪᑕ ᓱᓕ. 

ᐃᖅᑲᓇᐃᔭᖅᑕᐅᒻᒪᑕ ᓱᓕ. 

 

ᐃᖅᑲᓇᐃᔮᖅᑕᐅᒻᒪᑕ ᓱᓖᓛᒃ ᑕᐃᒃᑯᐊ 

ᑐᕌᒐᒃᓴᕆᔭᐅᔪᑦ 2012-2013-ᒧᑦ, ᐅᖃᖅᑏ, 

ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᑮᓇᐅᔭᐃᑦ 

ᐊᑐᕐᓗᓂᒋᑦ ᐃᓘᓐᓇᐃᓐᓇᖏᓐᓂᒃ 

ᑕᐃᒪᐃᑦᑐᓕᕆᔾᔪᑎᑦ ᐃᓱᒪᓕᕆᔾᔪᑎᑦ 

ᐅᐸᓗᖓᐃᔭᐅᑎᓪᓗ ᑲᓇᑕᓕᒫᒥ ᑕᒪᒃᑯᐊ 

ᑕᖅᑭᕆᕋᑖᖅᑕᑎᓐᓂ ᐅᖃᓚᐅᕐᒪᑕ ᑖᒃᑯᐊᒎᖅ 

ᐊᑯᓂᑲᓪᓚᒃ ᐱᓕᕆᔭᐅᓂᐊᕐᒪᑕ. 

ᐋᖅᑭᓱᖅᑕᐅᓕᖅᑑᒐᓗᐊᒡᒎᖅ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᑮᓇᐅᔭᖅᑐᕈᑎᔅᓴᖏᓪᓗ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖃᑦᑕᖅᑐᓄᓪᓗ 

ᑲᒪᒋᔾᔪᑕᐅᓂᐊᖅᑎᓪᓗᒋᑦ ᑕᐃᑲᓂ 

ᐅᐸᓗᖓᐃᔭᐅᑎᓂ.  

 

ᐃᓱᒪᓕᕆᔨᑦ ᑕᒪᒃᑯᐊ ᓄᓇᕗᒻᒥ ᑎᑭᓐᓂᐊᕐᒪᑕ 

ᐊᑯᓂᐅᓗᐊᓐᖏᑦᑐᖅ ᓯᕗᓂᔅᓴᑎᓐᓂ 

ᑲᑎᒪᖃᑎᒋᔭᕆᐊᖃᕐᓂᐊᕐᒥᒐᑦᑎᒍᑦᑕᐅᖅ 

ᐅᖃᐅᑎᒋᓗᑎᒍᑦ ᓄᓇᕗᒻᒥᐅᑦ ᐃᑲᔪᖅᑕᐅᓂᐊᕐᒪᑕ 

ᕿᓂᖅᑎᓪᓗᒋᑦ ᑮᓇᐅᔭᓂᑦ ᐃᓱᒪᓕᕆᓂᕐᒧᑦ 

ᐊᑐᖅᑕᐅᓂᐊᖅᑐᓂᒃ. 

 

ᑖᒃᑯᐊ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ, ᐅᖃᖅᑎᑦᑎᔨ, 

ᐊᖏᓚᐅᖅᓯᒪᒻᒪᑕ ᒪᓕᒐᓕᐅᖅᑎᒃᑯᑦ  

ᓄᑖᕈᕆᐊᖅᑕᐅᖁᓪᓗᒍ ᑖᓐᓇ ᐃᖃᓗᖕᓂ 

ᐃᒡᓗᖁᑎᒋᔭᐅᔪᖅ ᐃᓱᒪᓕᕆᓂᕐᒧᑦ 

ᐊᑐᖅᑕᐅᖃᑦᑕᓂᐊᖅᑎᓪᓗᒍ ᐃᖃᓗᖕᓄᑦ 

ᐱᔨᑦᓯᕈᑕᐅᓂᐊᕐᓗᓂ ᐊᒻᒪᓗ ᓄᓇᕗᒻᒥᐅᓕᒫᓄᑦ. 

ᐃᓱᒪᔪᖓ ᑕᐃᒪᓐᓇ ᒪᓕᒐᓕᐅᕐᕕᖕᒧᑦ 

ᐱᕕᖃᕐᓂᕆᔭᕗᑦ ᒪᓕᓪᓗᒍ ᐅᓪᓗᒥ 

ᐱᓕᕆᒃᑲᓐᓂᕈᒪᒻᒥᔭᕗᑦ ᖄᒃᑲᓐᓂᐊᒍᑦ ᑮᓇᐅᔭᓂᒃ 

ᐱᔪᒪᓪᓗᑕ ᑕᐃᓐᓇ ᐃᒡᓗᖁᑎᒋᔭᐅᔪᖅ 

ᐊᐅᓚᑦᑐᓐᓇᓂᐊᕐᒪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᖏᓚᐅᖅᓯᒪᒻᒪᑕ ᐱᔭᕇᕈᒪᓪᓗᓂᒍ ᑐᕌᒐᒃᓴᖓᑦ 

2.5 ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎ 

ᒫᓯᖑᑎᓪᓗᒍ ᐊᕐᕌᒍᒋᔭᑦᑎᓐᓂ. ᒥᓂᔅᑕ 

ᑐᓴᖅᑎᑦᑎᓂᖅᐹ ᖃᓄᖅ ᕿᒥᕐᕈᓇᓚᐅᖅᑎᓪᓗᒋᑦ 

ᑭᓱᒥᒃ ᑭᓐᖒᒪᒃᓯᒻᒪᖔᑕ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑐᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗᒃ ᒥᔅᑕ ᐃᓄᒃ. ᑐᑭᓯᔪᖓ, 

ᐅᖃᖅᑎᑦᑎᔨ, ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᑖᓐᓇ 

ᕿᒥᕐᕈᓇᖅᑕᐅᓂᐊᕐᒪᑦ ᐊᓪᓚᕕᑦᑕ ᐃᓗᐊᓂ, 

ᓄᑖᕈᕆᐊᖅᑕᐅᓗᓂᓗ ᐃᓕᖅᑭᑦᑎᑕᐅᖔᕋᓱᓪᓗᓂ 

ᓄᓇᕗᒻᒧᑦ ᐊᑐᖅᑕᐅᔪᓐᓇᖅᓯᓂᐊᕐᒪᑦ. ᑖᓐᓇ 

ᑲᒪᒋᔭᐅᕙᓪᓕᐊᓕᖅᑑᒐᓗᐊᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 395 - 3(3): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑭᓕᐅᑎᓂᑦ ᕿᒥᕐᕈᓂᖅ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᓯᕗᓪᓕᖅᐹᒥ 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ 

ᑕᐃᒃᑯᐊ ᒥᓂᔅᑕᑕ ᐃᒡᓗᓕᕆᔨᕐᔪᐊᒃᑯᑦ. ᒥᓂᔅᑕ 

ᑖᓐᓇ ᐅᖃᖅᑲᐅᒻᒪᑦ ᑕᐃᒃᑯᐊ ᐃᒡᓗᕐᔪᐊᖅ  

ᐊᑭᒋᖃᑦᑕᖅᑕᖏᑦᑕ ᒥᒃᓵᓄᑦ. ᐊᐱᖅᑯᑎᖃᕈᒪᔪᖓᓕ 

ᑕᒪᑐᒪ ᒥᒃᓵᓅᒐᓗᐊᖅ. 

 

ᐃᑉᐸᒃᓵᓂᐅᓚᐅᖅᑐᖅ ᔫᓂ 1-ᖑᑎᓪᓗᒍ 2012 

ᑕᕝᕙᓂ ᐊᐱᕆᔪᖃᓚᐅᖅᓯᒪᒻᒪ ᑲᑎᒪᔨᐅᖃᑎᑦᑕ 

ᐃᓚᖓᓂᒃ. ᑖᒃᑯᐊ ᐊᑐᖅᑐᐊᓂᕐᒧᑦ 

ᐊᑭᒋᔭᐅᑎᑕᐅᕙᒃᑐᑦ ᒥᒃᓵᓄᑦ ᐊᒻᒪᓗ 

ᐃᒻᒪᓐᓇᐃᓕᓚᐅᖅᑐᓂ ᑖᓐᓇ ᒥᓂᔅᑕᖑᔪᖅ, 

ᑖᓐᓇᑦᑕᐅᒎᖅ ᐃᓚᖓᑦ ᐱᓇᓱᐊᖅᑕᖓ 

ᖃᐅᔨᓴᕈᒪᓪᓗᑎᒃ ᐋᖅᑮᔪᒪᓪᓗᑎᒃ ᑖᓐᓇ 

ᐊᑭᓕᐅᔾᔭᐅᖃᑦᑕᖅᑐᖅ ᐱᕚᓪᓕᐊᑕᐅᓇᔭᕐᒪᖔᖅ 

ᐃᖅᑲᓇᐃᔭᕈᒪᔪᓄᑦ ᑕᒫᓂ ᓄᓇᕗᑦᒥᐅᓄᑦ. 

ᑖᓐᓇᖃᐃ ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸ ᑖᓐᓇ 

ᐃᒡᓘᑉ ᐊᑭᖓ ᐊᑐᖅᑕᐅᓕᖅᐸᑦ ᖃᓄᖅ 

ᓴᓇᕚᓪᓕᕐᓂᐊᕐᒪᖔᑕ ᓄᓇᓕᓐᓂ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᒃᑯᐊ  ᐃᒡᓗᖏᓐᓄᑦ ᐋᖅᑭᒃᓱᖅᓯᒪᔪᑦ 

ᑕᒪᒃᑯᐊ ᑲᒪᒋᔭᐅᖏᓐᓇᕈᓘᔭᕐᒪᑕ ᐱᖓᔪᖓᓐᓂ 

ᓂᕈᐊᖅᑕᐅᓯᒪᑎᓪᓗᒋᑦ ᒪᓕᒐᓕᐅᖅᑎᑦ. ᑖᓐᓇᓗ 

ᐅᖃᐅᓯᐅᕈᓘᔭᖃᑦᑕᖅᑐᓂ 

ᐃᓱᒫᓘᑎᒋᔭᐅᕈᓘᔭᖃᑦᑕᖅᓯᒪᓪᓗᓂᓗ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᑐᖅᑐᐊᓂᕐᒧᑦ 

ᐊᑭᖁᑎᒋᔭᖏᑦ. 

 

ᖃᐅᔨᒪᔪᒍᑦ ᑕᒪᓐᓇ ᖃᐅᔨᒪᔪᒍᓂᓛᒃ ᑕᒪᓐᓇ 

ᐱᓕᕆᔭᐅᑎᓪᓗᒍ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ 

ᐊᖅᑯᓵᖅᑕᕆᐊᖃᕋᑦᑕ ᑲᓇᑕᒥᓗ 

ᐃᒡᓗᓕᕆᔨᕐᔪᐊᒃᑯᓐᓂᒃ. ᐊᒻᒪᓗᑦᑕᐅᖅ 

ᓂᖃᐃᓱᖅᑐᓕᕆᔨᒃᑯᑦ ᐊᔪᖅᓴᖅᑐᓕᕆᔨᒃᑯᑦ ᑕᒪᒃᑯᐊ 

ᑐᓴᕐᕕᐅᒋᐊᕆᐊᖃᕐᒪᑕ ᓄᓇᕗᒻᒥᐅᓄᑦ 

ᐃᓱᒫᓘᑎᒋᔭᐅᔪᑦ ᐲᖅᑕᐅᖁᓪᓗᒋᑦ. 

 

ᑐᓴᖅᑎᑦᑎᔪᒪᓪᓗᖓᓗ ᑕᖅᑲᒃᑯᓂᖓ ᑖᓐᓇ 

ᐃᒡᓗᓄᑦ ᐊᑐᖅᑐᐊᕈᑕᐅᖃᑦᑕᖅᑐᖅ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐃᒡᓗᖃᖅᑐᑦ 

ᑮᓇᐅᔾᔭᒃᓵᕆᔭᒥᓐᓂᒃ ᐃᓕᓯᖃᑦᑕᕐᓗᑎᒃ 

ᑖᒃᓯᓕᕆᔨᒃᑯᑦ ᑲᓇᑕᒥ ᑎᒍᔭᐅᖃᑦᑕᖅᑐᑦ 

ᑐᓴᒐᒃᓴᐃᑦ ᐃᒡᓗᓕᕆᔨᒃᑯᑦ ᓄᓇᓕᖕᓂ 

ᐃᑲᔪᖅᑕᐅᖁᓪᓗᒋᑦ ᖃᐅᔨᓴᐃᑎᓪᓗᒋᑦ ᖃᑦᑎᑦ 

ᑖᓚᒥᒃ ᐊᑭᓖᔭᕆᐊᖃᕋᓗᐊᕐᒪᖔᑕ 

ᐊᑐᖅᑐᐊᖃᑦᑕᖅᑐᑦ. 



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐃᓚᖓᑦ ᑕᐃᓐᓇ ᓇᓗᓇᓚᐅᖏᑦᑐᖅ 

ᐃᖅᑲᓇᐃᔭᓕᕈᓂ ᑭᓇᑐᐃᓐᓇᖅ ᑖᒃᑯᐊ 

ᒪᓕᒃᓴᖅᑎᑕᐅᖃᑦᑕᕐᒪᑕ ᐃᒡᓗᓄᑦ ᐊᑐᖅᑐᐊᕈᑎᖏᑕ 

ᐊᑭᖏᑦ ᑮᓇᐅᔾᔭᒃᓵᖓᓐᓄᑦ. ᑖᓐᓇ 

ᐃᖅᑲᓇᐃᔭᖏᑎᑦᑎᕚᓪᓕᖃᑦᑕᓚᐅᕐᒪᑦ ᑕᒪᓐᓇᓗ 

ᕿᒥᕐᕈᓐᓇᓚᐅᖅᑐᒍ ᑭᐅᔭᐅᓯᒪᓕᖅᑑᒐᓗᐊᖅ ᓄᑖᒥᒃ 

ᓴᖅᑭᑦᑎᓕᕈᑦᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐃᓚᒋᐊᕈᑦ ᓯᕗᓪᓕᖅᐹᒥᒃ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᑦᑎᐊᓐᖏᑕᕋᓗᐊᕋᐅᓇᖃᐃ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᓄᓇᕗᒻᒥᐅᓄᑦ 

ᐃᑲᔪᕐᓂᖅᓴᐅᓂᐊᕐᓂᕋᖅᑕᐅᔪᐃᑦ ᐃᒡᓗᓄᑦ 

ᐊᑭᖏᓐᓄᑦ. ᑕᒪᓐᓇ ᑮᓇᐅᔾᔭᒃᓵᕈᑕᐅᓗᐊᓚᐅᖏᒻᒪᑦ 

ᐊᒻᒪ ᑲᔪᖏᖅᓴᐅᑕᐅᓗᐊᖏᑦᑐᓂ 

ᑮᓇᐅᔾᔭᒃᓵᕈᑕᐅᔪᓄᑦ. 

 

ᐅᑐᐱᕆ 26 2009-ᖑᑎᓪᓗᒍ ᐃᓘᓐᓇᖏᑦ 

ᒪᓕᒐᓕᐅᖅᑎᑦ ᑲᑎᒪᔨᑦ ᑐᓴᖅᑎᑦᑎᓚᐅᕐᒪᑕ 

ᐊᑕᐅᑦᑎᒃᑯᑦ ᕿᒥᕐᕈᓇᕐᓂᐊᕐᒪᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᑐᖅᑐᐊᖅᑎᑦ 

ᐊᑭᓕᖅᓱᖃᑦᑕᖅᑕᖏᑦ. ᐊᒻᒪᓗᑦᑕᐅᖅ 

ᐃᓄᓕᕆᔨᒃᑯᓐᓄᑦ ᓂᖃᐃᓱᖃᑦᑕᖅᑐᑦ. ᑖᒃᑯᐊᓗ 

ᑲᑎᒪᔨᐅᔪᑦ ᐅᖃᓚᐅᖅᑐᑦ ᑕᒪᒃᑯᐊ 

ᕿᒥᕐᕈᓇᖅᑕᐅᔪᑦ ᓇᓗᓇᐃᖅᓯᖃᑦᑕᕐᓗᑎᒃ 

ᐃᖅᑲᓇᐃᔭᓐᖏᑦᑎᔾᔪᑎᐅᖃᑦᑕᖅᑐᓂᒃ 

ᐃᒡᓗᖃᕋᓱᒃᑲᓗᐊᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᕐᓇᐃᔭᖃᑎᖃᒻᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᒃ 

ᓂᖃᐃᓱᖅᑐᓕᕆᔨᒃᑯᓐᓂᒃ. ᑖᒃᑯᐊ ᓄᓇᕗᒻᒥᐅᓄᑦ 

ᒫᓐᓇ ᓂᖃᐃᓱᖃᑦᑕᖅᑐᑦ 

ᐊᔪᖅᓴᖅᑐᓕᕆᔨᖃᑦᑕᖅᑐᑦ ᐃᖅᑲᓇᐃᔮᔅᓴᓂᒃ 

ᐱᕚᓪᓕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑲᒪᔪᖅ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᐊᐱᖅᓱᕐᒪᑦ  

ᒪᓕᒐᓕᐅᖅᑎᐅᖃᑕᐅᔪᖅ. ᐅᖃᖅᑏ, 60 ᐳᓴᖏᑦ 

ᑕᒪᒃᑯᐊ ᐃᒡᓗᖃᖅᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᔭᖏᓐᓂᒃ ᑮᓇᐅᔾᔭᔅᓴᕐᓂᖃᖃᑦᑕᖅᑐᑦ 

$100 ᑐᖔᓂ ᑕᖅᑭᑕᒫᑦ. 

 

ᐅᖃᖅᑏ, ᒫᓐᓇᐅᔪᖅ ᑕᐃᒃᑯᐊ ᐃᖅᑲᓇᐃᔭᖅᐸᑕ 

ᐱᔭᕐᓂᓐᖏᓈᖅᓯᖃᑦᑕᕐᒪᑕ 

ᐋᖅᑭᒃᓯᓇᓱᒃᑲᓗᐊᖅᑎᓪᓗᒋᑦ 

ᐊᑭᑦᑐᕆᐊᖅᑐᐊᓘᑎᓪᓗᒋᑦ ᐃᒡᓗᒧᑦ 

ᐊᑭᓕᕆᐊᖃᖃᑦᑕᖅᑕᖏᑦ. 

 

ᐃᓚᖏᑦ ᑕᒪᒃᑯᐊ $60-ᒥᒃ ᐊᑭᓖᖃᑦᑕᖅᑐᑦ 

ᑕᖅᑭᑕᒫᑦ ᒥᑭᓐᓂᖅᐹᒥᒃ. ᐊᖅᐸᓯᓐᓂᖅᐹᖑᓪᓗᑎᒃ 

ᑖᒃᑯᐊ ᐊᕐᕌᒍᒐᓵᓗᓐᓂᒃ $60-ᓂᒃ 

ᐊᑭᓖᖃᑦᑕᓚᐅᖅᑎᓪᓗᒋᑦ ᐃᒡᓗᒥᒃ 

ᐊᑭᑦᑐᓗᐊᖅᑰᔨᖃᑦᑕᕐᒪᑦ ᑕᐃᒪᓐᓇᐅᖏᑦᑐᖅ 

ᐊᑭᑐᓂᖅᓴᒥᒃ ᐃᖅᑲᓇᐃᔭᓕᖅᖢᑎᒃ 

ᐊᑭᓕᖅᓱᐃᖃᑦᑕᓕᕌᖓᑕ. $60-ᕌᓚᐅᖅᖢᓂ 

$1400-$1,200-ᕌᖅᖢᑎᓪᓗ 

ᐊᑭᓕᕆᐊᖃᓕᖃᑦᑕᕐᒪᑕ ᐊᑐᖅᑐᐊᕈᑎᒋᔭᖏᑦ. 

 

ᕿᓂᕋᓱᒃᑐᒍᑦ ᑕᒪᒃᑯᓂᖓ 

ᐃᖅᑲᓇᐃᔭᓐᖏᔾᔪᑕᐅᖃᑦᑕᖅᑐᓂᒃ 

ᑮᓇᐅᔾᔭᔅᓵᖏᑎᒍᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ 

ᒪᓕᒐᓕᐅᖅᑎ, ᐃᐊᓕᐊᑦ. 

 

ᐊᐱᖅᑯᑦ 396 - 3(3): ᐅᖅᓱᐊᓗᖃᕐᓂᖅ 

ᐊᐅᓱᐃᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ 

ᐅᖅᓱᐊᓗᓕᕆᓂᕐᒧᑦ ᑐᕌᖓᔪᖅ. ᑐᓴᓚᐅᕋᑦᑕ 

ᐅᐱᓐᖔᒃᑯᑦ ᑲᑎᒪᔾᔪᐊᖅᑎᓪᓗᑕ ᒪᕐᕉᒎᖅ ᓄᓇᓕᑦ 

ᓄᓇᕗᒻᒥ ᐊᒥᒐᔅᓯᓕᕐᒪᑕ ᐅᖅᓱᐊᓗᖁᑎᒋᔭᖏᓐᓂᒃ. 

 

ᐱᑎᑕᐅᓚᐅᕐᒥᒐᒪ ᐊᐅᓱᐃᑦᑐᕐᒥᐅᓂᒃ ᑎᑎᖅᑲᓂᒃ. 

ᐊᐅᓱᐃᑦᑐᒨᕐᖓᐅᔪᖅ ᖃᖓᑕᓲᑦ ᓄᖅᑲᖅᑎᑕᐅᒻᒪᑕ 

ᖃᖓᑕᓲᖅᓯᐅᒻᒥᒃ, ᖃᖓᑕᔫᖅᓯᐅᑦ, ᓄᖑᕈᑎᒻᒪᑕ 

ᑕᑉᐹᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᑲ  

ᐊᐅᓱᐃᑦᑐᕐᒥᐅᑦ ᖃᖓᑕᓲᖅᓯᐅᒻᒥᒃ 

ᐅᖅᓱᐊᓗᑭᔅᓴᓕᕐᓂᖏᓐᓂᒃ?ᕕ(. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᔨᑦᑎᖅᑎᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓇᓗᓇᐃᕐᕕᒋᕙᕋ 

ᒪᓕᒐᓕᐅᖅᑎᐅᖃᑎᒐ ᐅᖅᓱᐊᓗᑦᑕᖃᑦᑐᖅ 

ᓄᓇᓕᐊᓐᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᓯᖏᓪᓗ ᓄᓇᓕᑦ ᑎᒻᒥᓲᐸᐅᔭᕐᓄᑦ 

ᒥᒃᕕᐅᒍᓐᓇᓲᖑᒻᒪᑕ. ᑖᒃᑯᐊ ᐊᔾᔭᖅᓯᖃᑦᑕᖅᑐᑦ 

ᓄᓇᓕᓐᓄᑦ ᐅᖅᓱᐊᓗᓐᓂᒃ ᑭᓯᐊᓂ ᐊᐅᓱᐃᑦᑐᖅ 

ᒪᕐᕈᓕᕋᓛᒧᑦ ᒥᒃᕕᒃᓴᐅᒻᒪᑦ. ᖃᓄᐃᓕᐅᕋᔭᖅᑲᓪᓕ 

ᒐᕙᒪᒃᑯᑦ ᑕᐃᒪᓐᓇᐃᒋᐊᖃᓕᕐᓂᕈᑎᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᔨᑦᑎᖅᑎᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᖑᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓚᒋᐊᕐᓂᐊᖅᑕᕗᑦ 

ᑎᒻᓲᖅᓯᐅᑎᑦ ᐊᒻᒪᓗ ᖃᐅᔨᒪᔭᒃᑯᓪᓕ ᒪᕐᕈᓕᕋᓛᓂᒃ 

ᐊᑐᕐᓂᐊᖅᑐᒍᑦ ᑕᒪᓐᓇ ᐱᓕᕆᐊᕆᓗᒍ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᓐᓇ ᑐᒡᓕᐊᓂᒃ ᐃᓚᒋᐊᕈᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᓇᓗᓇᐃᕐᕕᒋᒐᕕᓐᖓ ᖁᔭᓐᓇᒦᖅᐸᒋᑦ. ᐄ, ᑕᐃᒪ 

ᐅᖅᓱᐊᓗᐃᑦ ᓄᖑᑉᐸᓪᓕᐊᓕᕐᒥᑎᓪᓗᒋᑦ ᑕᒪᓐᓇ  

ᐃᓱᒫᓘᑎᒋᓇᖅᓯᒻᒪᑦ. ᐄ, ᑖᒃᑯᐊᓗ 

ᑲᔪᓯᓯᒪᔭᐅᓂᐊᕐᓂᖓᑦ ᐅᖅᓱᐊᓗᖃᖅᑎᑕᐅᓗᑎᒃ 

ᑕᒪᓐᓇ ᐃᓱᒫᓘᑎᒋᓚᐅᕋᒃᑯ ᑕᒪᓐᓇ 

ᐃᑲᔫᑎᓂᐊᖅᑐᖅ. 

 

ᑕᐃᒃᑯᐊᓕ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᖅᑲᐅᔭᒃᑲ 

ᐅᖅᓱᐊᓗᓕᕆᔨᒃᑯᓐᓄᑦ. ᐊᕐᕌᒍᑕᒫᑦ ᑕᑯᖃᑦᑕᓕᕋᑦᑕ 

ᐅᖅᓱᐊᓗᐃᕈᑎᕙᓪᓕᐊᓕᖅᑎᓪᓗᒋᑦ ᓄᓇᓕᑦ 

ᐃᓚᖏᑦ. ᑎᑎᕋᖃᑦᑕᖅᓯᒪᒐᑦᑕ 

ᐊᕐᕌᒎᓪᓗᐊᖑᓕᖅᑐᒥᒃ ᐊᐱᖅᓲᑎᒋᓪᓗᒋᓪᓗ 

ᐅᖅᓱᐊᓗᐃᑦ ᑕᒪᒃᑯᐊ ᐊᐅᓱᐃᑦᑐᒧᑦ 

ᐃᓕᔭᐅᕙᓪᓕᐊᔪᑦ. ᑭᐅᔾᔪᑎᒐ ᒪᕐᕉᓐᓄᑦ ᐊᕐᕌᒎᓐᓄᑦ 

ᓄᓇᓕᑦ ᐊᑐᕐᓂᐊᖅᑐᑦ ᒪᕐᕉᑦ 

ᐃᓕᔭᐅᓯᒪᒋᐊᓕᐅᒐᓗᐊᖅ. 

 

ᓱᒻᒪᓪᓕ ᑕᐃᒪᓐᓇᐃᓚᐅᓐᖏᓚᖅ ᑕᒫᓂ 

ᖃᖓᑕᔫᖃᓐᖏᓂᖅᓴᐅᓂᐊᖅᓱᕆᓚᐅᕋᔅᓯᐅᒃ? 

ᑖᒃᑯᐊᓗ ᖃᖓᑕᔫᖃᓗᐊᓕᕋᔭᖅᑲ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᖃᐅᔨᒐᓱᐊᖅᑕᕗᑦ 

ᒫᓐᓇᐅᔪᖅ ᓱᒻᒪᑦ ᑕᐃᒪᓐᓇᐃᓕᕐᓂᕐᒪᖔᑦ. ᑕᐃᒪ 

ᐱᓕᕆᐊᕆᕙᓪᓕᐊᓕᕐᓂᐊᕋᑦᑎᒍ 

ᐅᖅᓱᐊᓗᑭᔅᓴᕐᓂᖏᑦ ᓄᓇᓕᑦ. ᑖᓐᓇ ᐊᕐᕌᒍ 

ᐱᓗᐊᖅᑑᔮᕐᒪᑦ ᐅᖅᓱᐊᓗᑭᔅᓴᓕᖅᑐᓄᑦ ᓄᓇᓕᓐᓂ. 

ᑭᓯᐊᓂ ᑕᒪᓐᓇ ᐱᓕᕆᐊᕆᓕᖅᑕᕗᑦ ᐊᒻᒪᓗ 

ᐋᖅᑭᓐᓂᐊᕈᒪᓪᓗᑎᒍ. ᑕᐃᒪᓐᓇᐃᑦᑐᓂᒃ 

ᓴᖅᑭᕐᕕᐅᒃᑲᓂᕐᓂᐊᖏᓐᓇᑦᑕ ᒫᓐᓇ 

ᕿᒥᕐᕈᑎᐊᖅᑕᕗᑦ ᑖᒃᑯᐊ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᓄᑭᐊᖅ ᑕᒪᓐᓇᑭᐊᖅ ᐊᕐᕌᒍᒥ 

ᐅᖃᐅᓯᖃᕐᒪᖔᖅᐱᑦ. ᑕᐃᒫᑦᑕᐅᖅ 

ᐊᕐᕌᓂᐅᓚᐅᖅᑐᖅ ᒪᕐᕉᑦᑕᐅᖅ ᑲᖏᖅᖠᓂᕐᓗ 

ᐅᖅᓱᐊᓗᑭᔅᓴᓚᐅᕐᒪᑦ ᑎᑭᕝᕕᐅᒋᐊᖃᓕᓚᐅᕐᒪᑕ 

ᐊᒻᒪᓗ ᓴᓪᓕᕐᒥ. ᖃᐅᔨᒪᒋᕗᖓᑦᑕᐅᖅ 

ᓄᓇᓕᖁᑎᑦᑕ ᖃᐅᓱᐃᑦᑐᖅ ᐊᖅᓵᕈᒪᓐᖏᑕᔅᓯ 

ᓄᓇᓕᔅᓯᓐᓂᒃ. ᑖᓐᓇ ᖃᐅᓱᐃᑦᑐᒥᑦᑕᐅᖅ 

ᑕᐃᒪᐃᓚᐅᕐᒥᒻᒪᑦ ᐅᖅᓱᐊᓗᐃᕈᑎᓚᐅᕐᖓᑕ 

ᖃᖓᑕᔫᑦ. ᑕᐃᑲᓂᓕ ᐊᐅᓱᐃᑦᑐᒥ, 

ᑎᓴᒪᐅᖁᓐᖏᑕᒃᑲ ᓄᓇᓖᑦ, ᐱᖓᓱᐃᓐᓇᐅᖁᔭᒃᑲ. 

 

>>ᐃᓪᓚᖅᑐᑦ 

 

ᑖᓐᓇᓗᐊᖅ, ᓲᑭᐊᖅ ᐅᖅᓱᐊᓗᑦᑖᖅᑎᑕᐅᓐᖏᓛᖅ? 

ᐅᖅᓱᐊᓗᑭᓗᐊᕐᓂᖓ ᐅᖅᓱᐊᓗᖃᐅᑎᖏᑦ 

ᐊᒥᒐᕐᒪᑖ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᓯᖅᑎᒃᑯᓐᓄᑦ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᖅᐸᕋ. ᒫᓐᓇ ᓇᓗᓇᐃᕈᓐᓇᖏᓐᓇᒃᑯ 

ᑖᓐᓇ ᐅᖃᖅᑎ, ᑭᓯᐊᓂ ᓇᓗᓇᐃᕐᕕᐅᒍᑦᑕ 

ᓇᓗᓇᐃᖅᐸᑦ ᓱᒻᒪᑦ ᑕᒪᓐᓇ ᓴᖅᑭᓂᕐᒪᖔᑦ 

ᐅᖃᐅᑎᓛᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 397 - 3(3): ᑰᒑᕐᕈᒻᒥ 

ᐃᒪᑦᑎᐊᕆᓐᓂᖓ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᓄᑦ ᒥᓂᔅᑕ. 

ᖃᐅᔨᒪᔭᐅᖅᑰᕐᒪᑦ ᓄᓇᕗᒻᒥᐅᓗᑦᑖᑦᑎᐊᓂ ᐅᑭᐅᖅ 

ᑰᒑᕐᔪᒃ ᐃᒪᖓ ᑕᕆᐅᒻᒪᕆᐅᓕᓚᐅᕐᒪᑦ ᑕᒫᓂ 2012 

ᐊᒻᒪᓗ ᖁᔭᓐᓇᒦᖅᖢᑕ, ᖁᔭᓐᓇᒦᖃᑕᐅᓪᓗᖓ. 

ᐃᑲᔪᖅᑕᐅᓚᐅᖅᑑᒐᓗᐊᖅᑐᒍᑦ ᑕᐃᓐᓇ ᓱᓕ 

ᑕᕆᐅᓐᖑᖃᑦᑕᖅᑐᖅ ᐅᑭᐊᔅᓵᒃᑯᑦ ᐊᓯᐊᓂᑦ 

ᓇᕝᕚᖅᑐᖃᒻᒪᕆᓚᐅᓐᖏᒻᒪᑦ 

 

 ᐃᒻᒪᖃ ᒪᕐᕉᓐᓂᖅᑲᐃ ᐱᖓᓱᓂᓪᓗᑭᐊᖅ 

ᒪᕐᕉᓐᓂᐅᖅᑰᖅᑐᖅ ᐃᒻᒥᑦᑕᕐᕕᖃᓕᓚᐅᕐᒪᑕ ᐅᑭᐅᖅ. 

ᑖᓐᓇ ᒪᒪᓐᖏᓗᐊᓕᕐᒪᑦ ᐃᒃᑲᓗᐊᓕᕐᒪᑦ 

ᐊᓯᐊᓄᑦᑕᐅᖅ ᓇᓄᕐᕕᐅᖃᑦᑕᖅᑐᒧᒎᖅ ᐊᒡᓛᑦ, 

ᐃᒻᒪᑦᓯᐊᓐᖏᓗᐊᕐᓂᖓᓄᑦ ᐃᒪᑦᓴᖃᓐᖏᓗᐊᓕᕋᒥ 

ᓇᓐᓄᕋᓚᕝᕕᐅᕙᒃᑐᓄᑦ ᐃᒻᒥᖅᑕᖃᑦᑕᓕᓚᐅᕐᒪᑕ. 

ᐃᓚᖏᓂᓪᓗ ᐃᓄᓐᓂᒃ ᐅᐱᓐᓇᕋᓂ ᐃᒃᖠᒋᔭᐅᓇᓂ 

ᑕᒪᓐᓇ. ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ 

ᕼᐋᒻᓚᒃᑯᖅᑲᐃ ᑰᒑᕐᔪᑉ ᕼᐋᒻᓚᒃᑯᖏᑦ ᑖᔅᓱᒪ 

ᒥᓂᔅᑑᑉ ᐸᕐᓇᓂᕐᒧᑦ ᒫᓐᓇ ᐋᖅᑭᓱᖃᑎᒋᕙᖏᑦ 

ᐃᒥᖅᑕᕕᔅᓴᒥᒃ ᐊᐅᔭᕐᒥᑉᐸᑦ ᕿᓂᑦᑎᐊᓛᕐᒪᑕ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓖᑦ ᒐᕙᒪᒃᑯᓪᓗ ᐱᔨᑦᓯᖅᑎᓄᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᔅᑕ ᓂᓐᖓᖅ 

ᑖᔅᓱᒥᖓ ᐅᖃᕋᕕᑦ. ᓯᕗᓪᓕᕐᒥᖅᑲᐃ ᑕᐃᒃᑯᐊ 

ᑰᒑᕐᔪᒻᒥᐅᑦ ᕼᐋᒻᓚᖓᑦ ᐃᓄᖏᓪᓗ ᐅᐱᒋᔪᒪᕙᒃᑲ 

ᖁᔭᒋᓪᓗᒋᓪᓗ ᐱᓕᕆᖃᑎᒌᑦᓯᐊᕈᓐᓇᓚᐅᕋᑦᑕ 

ᑕᒪᓐᓇ ᐃᖢᐊᓐᖏᑐᒃᑰᕐᓂᒻᒪᕆᐊᓘᒐᓗᐊᖅᑎᓪᓗᒍ. 

 

ᑕᐃᒃᑯᐊ ᐃᑲᔪᖃᑎᒌᑦᑎᐊᕈᓐᓇᓚᐅᕋᑦᑕ. ᐃᒪᖅᐳᑦ 

ᐊᔪᕐᓇᖅᓯᔭᕌᖓᑦ ᓄᓇᓕᓐᓂ ᑕᒪᐃᓐᓂᒃ 

ᐃᒪᖃᓐᖏᑦᑕᕆᐊᔅᓴᖅ ᓴᐱᕐᓇᑦᑎᐊᕐᒪᑦ 

ᐃᕐᒥᒐᓚᒍᑎᓂᒃ. ᐃᒥᕐᒥᒃ ᐊᔪᓕᖅᖢᓂ ᑏᓕᐅᕐᓂᕐᓗ 

ᐊᔪᓕᖅᖢᓂ ᐃᖢᐊᖏᓗᐊᒃᑲᓂᕐᒪᑦ. ᖁᔭᓐᓇᒦᒃ 

ᑕᒪᑐᒪ ᐃᖢᐊᖏᓐᓂᒃᑰᑎᓪᓗᒋᑦ ᕼᐋᒻᓚᒃᑯᑦ 

ᐱᓕᕆᖃᑎᒌᒍᓐᓇᓚᐅᕋᑦᑕ ᐃᑲᔪᖃᑎᒌᑦᑎᐊᖅᑐᑕᓗ 

ᑕᒪᑐᒪ ᒥᒃᓵᓄᑦ. 

ᐅᖃᖅᑎᑦᑎᔩ, ᒫᓐᓇ ᑖᒃᑯᐊ ᕼᐋᒻᓚᖏᑦ ᑰᒑᕐᔪᒻᒥ 

ᐱᓕᕆᖃᑎᒋᓂᐊᖅᑕᕗᑦ ᑕᒪᓐᓇ ᖃᓄᖅ 

ᐋᖅᑭᒋᐊᕐᕕᒃᓴᖓᓂᒃ ᐃᖢᐊᖅᓯᕚᓪᓕᕈᑎᔅᓴᖓᓂᒃ 

ᐱᑕᖃᒻᒪᖔᑦ. ᖃᓄᕐᓗ ᑕᒪᓐᓇ 

ᐃᖢᐊᖅᓯᕚᓪᓕᕈᑎᒋᔪᓐᓇᕐᒪᖔᑉᑎᒍ 

ᐱᓕᕆᖃᑎᒋᓂᐊᖅᐸᕗᑦ ᕼᐋᒻᓚᖓ ᑰᒑᔾᔪᑉ 

ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᑯᓱᒐᖅ. 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᐃᓄᒃ, 

ᑐᓄᓂᕐᒧᑦ ᒪᓕᒐᓕᐅᖅᑎ. 

 

ᐊᐱᖅᑯᑦ 398 - 3(3): ᐊᓇᐅᓕᒑᕐᕕᒃ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ 

ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ, ᓄᓇᓕᓐᓂᒃ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ. ᐅᖃᖅᑏ, ᑖᒃᑯᐊ 

ᐱᓐᖑᐊᖅᑐᓕᕆᓂᕐᒧᑦ ᐱᓕᕆᕝᕕᐅᔪᑦ 

ᓅᑕᐅᕙᓪᓕᐊᓂᐊᕐᒪᑦ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂᑦ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ. ᐊᒻᒪᓗ ᐃᓱᒪᖃᖅᖢᖓ, 

ᐅᖃᖅᑏ, ᐃᓗᐊᖏᓕᐅᕈᑕᐅᖃᑦᑕᖅᓯᒪᓐᓂᖅᐸᑦ 

ᐋᖅᑭᐸᓪᓕᐊᓂᐊᕐᒪᑕ ᑕᒪᒃᑯᐊ ᑕᒪᓐᓇ 

ᑲᔪᓯᕙᓪᓕᐊᑎᓪᓕᒍ. 

 

2008-ᖑᑎᓪᓗᒍ ᒐᕙᒪᓕᕆᔨᒃᑯᑦ ᐊᖏᓚᐅᖅᓯᒪᒻᒪᑕ 

ᑐᓐᖓᕕᖃᖅᖢᑎᒃ ᓄᓇᓕᓐᓂ ᐃᑲᔫᑕᐅᕙᑦᑐᓂᒃ 

ᑖᒃᑯᓄᖓ ᒥᑦᑎᒪᑕᓕᒃᒥᐅᑦ ᕼᐋᒻᓚᒃᑯᖏᓐᓄᑦ. ᑖᓐᓇ 

ᐊᓇᐅᓕᒑᕐᕕᒃ ᓅᑕᐅᖁᔭᐅᓪᓗᓂ ᐊᓯᐊᓄᑦ. 

ᐅᓪᓗᒥᒧᑦ ᑎᑭᒃᖢᒍ, ᐅᖃᖅᑎ, ᑖᓐᓇ 

ᐱᔭᕇᖅᑕᐅᓚᐅᖅᓯᒪᓐᖏᒻᒪᑦ ᐊᒻᒪᓗ 

ᐊᓇᐅᓕᒑᕐᕕᖃᖏᑎᐊᒻᒪᕆᒃᖢᓂ ᓄᓇᑦᑎᓐᓂ. 

ᐊᐅᔭᒃᑯᑦ ᐊᑐᖅᑕᐅᒐᔭᓐᖑᐊᖅᑑᒐᓗᐊᒥᒃ 

ᐱᑕᖃᓐᖏᑎᐊᒻᒪᕆᒻᒪᑦ. ᒥᓂᔅᑕ 

ᐅᖃᐅᑎᓚᐅᕐᓛᑎᒍᑦ, ᐅᖃᐅᑎᓚᐅᕐᓛᖓ ᖃᓄᖅ 

ᑕᒪᓐᓇ ᖃᓄᐃᒻᒪᑦ ᑭᖑᕙᖅᓯᒪᒻᒪᖔᑦ ᐊᕐᕌᒍᓄᑦ 

ᑎᓴᒪᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᐊᕐᕌᒍᓄᑦ ᑎᓴᒪᓄᑦ 

ᑭᖑᕙᖅᓯᒪᒻᒪᖔᑦ ᖃᐅᔨᒪᓐᖏᓚᖓ. ᑭᓯᐊᓂ 

ᐊᖏᖃᑎᒌᓐᓂᖅᑕᖃᓚᐅᕐᓂᕐᒪᑦ ᑖᒃᑯᐊ  

ᓂᕈᐊᖅᖠᓂᐊᖅᑐᑎᒃ ᕼᐋᑭᕝᕕᔅᓴᒥᒃ ᑕᐃᑲᓂ 

ᒥᑦᑎᒪᑕᓕᖕᒥ ᐊᓇᐅᓕᒑᕐᕕᒥᓂᐊᓂ. 

 

ᑖᓐᓇ ᐊᓇᐅᓕᒑᕐᕕᐅᑉ ᐃᓂᐊᓄᑦ ᐃᓕᔭᐅᓂᖓ 

ᕼᐋᑭᕝᕕᐅᑉ ᐃᓱᒪᓕᐊᖑᓚᐅᕐᒪᑦ ᑖᒃᑯᓄᖓ ᑕᐃᑲᓂ 

ᒥᑦᑎᒪᑕᓕᖕᒥᐅᓄᑦ. ᑕᒪᓐᓇᓗ 

ᐊᖏᖃᑎᒌᓐᓂᖅᑕᖃᓗᒃᖢᓂ ᕿᓂᕐᓂᐊᓂᕐᒥᒃ 

ᐊᓇᐅᓕᒑᕐᕕᒃᓴᒥᒃ. ᐅᖃᕈᓐᓇᖅᐳᖓ ᐅᖃᖅᑎᑦᑎᔩ, 

ᐊᖏᖃᑎᒌᒍᑎᑖᕆᐊᓚᐅᖅᑑᒐᓗᐊᑦ CGS-ᑯᑦ 

ᕼᐋᒻᓚᒧᑦ ᐊᖏᖅᑕᐅᓚᐅᖏᒻᒪᑕ ᑮᓇᐅᔭᒥᒃ 

ᑐᓂᓯᔪᒪᓪᓗᑎᒃ ᑖᑉᓱᒪ ᒥᒃᓵᓄᑦ. ᑕᐃᒪ 

ᕿᒥᕐᕈᑲᓐᓂᕆᐊᖃᓕᖅᐳᒍᑦ ᖃᓄᐃᓐᓂᐊᕐᒪᖔᑦ. 

ᐃᖢᐊᖅᓯᕚᓪᓕᓂᐊᖅᑐᓂᓗ ᑖᓐᓇ ᕿᑎᖅᑐᓕᕆᓂᖅ 

ᑎᒍᒻᒥᔭᐅᓕᖅᐸᑦ ᐅᕙᑦᑎᓐᓂᑦ. ᑕᒪᓐᓇ 

ᐱᓕᕆᖃᑎᒌᓐᓂᖅ ᐱᖓᓱᐃᓄᑦ 

ᒪᕐᕈᐃᓐᓇᕐᓅᓕᕋᔭᕐᒪᑦ ᑲᔪᓯᑦᑎᐊᖁᓐᓇᖅᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓗᐊᓂᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ 

ᑯᓱᒐᖅ ᑭᐅᒻᒪᑦ. ᑕᐃᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐃᒻᒪᖃ ᐊᕐᕌᒍᓂᒃ ᖃᑦᓯᑲᓪᓛᕐᔫᓕᖅᑐᓂᒃ 

ᖃᐅᔨᒪᓕᕇᓚᐅᕐᒪᑕ ᐊᒻᒪᓗ ᐃᓕᓴᖅᓯᓪᓗᑎᒃ 

ᒥᑦᑎᒪᑕᓕᖕᒥ ᐊᓇᐅᓕᒑᕐᕕᑦᑕᖃᕆᐊᖃᖅᑐᖅ. ᑖᓐᓇ 

ᐃᓕᑕᕆᔭᐅᓯᒪᓕᕋᒥ ᓅᑕᐅᓚᐅᕐᒪᑦ 

ᒐᕙᒪᓕᕆᔨᒃᑯᓐᓄᑦ ᑮᓇᐅᔭᖅᑖᕆᐊᖃᕐᓂᖓᓂᒃ 

ᑮᓇᐅᔭᖅᑐᕆᐊᖃᕐᓂᖓᓂᓪᓗ, ᐊᒻᒪᓗ ᑖᓐᓇ 

ᐃᑲᔪᖅᑐᖅᑕᐅᓪᓗᓂ ᓄᓇᓕᓐᓂᒃ. ᒥᓂᔅᑕ 

ᑐᓴᕆᐊᖅᑎᑲᓐᓂᓚᐅᖅᑎᒍᑦ ᖃᓄᐃᒻᒪᑦ ᑖᓐᓇ 

ᐃᑲᔪᖅᑐᖅᑕᐅᓯᒪᑎᓪᓗᒍ ᑭᒃᑯᑐᐃᓐᓇᓕᒫᓄᑦ, 

ᑭᓱᒧᒃᑭᐊᖓᐃ ᑲᔪᓯᔪᓐᓇᖏᓯᒪᑳᓪᓚᓕᕆᕙ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᑦᑐᖅ ᓄᓇᓕᓐᓂᒃ ᐊᒻᒪᓗ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᑉᓇ 

ᓂᕈᐊᖅᑕᐅᓯᒪᔪᖅ ᐃᓂᒃ, ᐃᓛᒃ, 

ᓇᓗᓇᐃᖅᑕᐅᓚᐅᖅᑐᖅᑲᐃ ᐃᓂᒃ 

ᑐᐊᐸᑲᓪᓛᓗᒻᒪᕆᒻᒥᒃ ᐊᑐᕐᓂᐊᕐᒪᑦ, 7,200 ᒦᑕᔅ. 

ᑕᒪᓐᓇᓗ ᑐᐊᐸᒃ ᐊᑭᑐᔫᕝᓗᓂ 

ᐊᖏᔪᑲᓪᓚᒻᒪᕆᐊᓘᒻᒪᓪᓗ ᒫᓐᓇ 

ᕿᒥᕐᕈᖃᑎᒌᓐᓂᖅᑕᖃᕈᒪᓂᐊᖅᑐᖅ ᑖᒃᑯᐊ ᐅᕙᒍᑦ 

CGS-ᑯᓪᓗ ᐊᒻᒪᓗ ᕼᐋᒻᓚᒃᑯᑦ ᐃᒻᒪᖄ ᑖᑉᓱᒪ  

ᐊᓯᐊᓂᒃ ᑐᐊᐸᒃᑐᓗᐊᕌᓗᔾᔮᖏᑦᑐᒥᒃ ᐱᑕᖃᕐᒪᖔᖅ. 

ᑖᓐᓇ ᐃᓂᒋᔭᐅᔪᒪᔪᖅ ᒫᓐᓇ 

ᐊᖏᓗᐊᖅᑐᒻᒪᕆᐅᒻᒪᑦ ᑐᐊᐸᒃᑐᕐᓂᐅᔭᕐᒪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᐃᓚᒋᐊᕈᑎᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᕝᕙᓂ 

ᐃᓂᒋᔭᐅᔪᒪᓂᐊᕋᓗᐊᖅᐸᑦ 

ᐊᓯᐊᓃᑦᑕᕆᐊᖃᖅᐸᓘᓐᓃᑦ. ᒥᓂᔅᑕ 

ᐊᖏᕈᓐᓇᖅᐱᑎᒍᑦ ᑕᐃᓐᓇ ᐱᓕᕆᕝᕕᒋᔭᒃᓯ 

ᐊᖏᓚᐅᖅᓯᒪᔭᖓᑦ 

ᑮᓇᐅᔭᖃᖅᑎᑦᑎᔪᓐᓇᕐᓂᕋᖅᑐᑎᒃ ᐊᓇᐅᓕᒑᕐᕕᒻᒥᒃ 

ᒥᑦᑎᒪᑕᓕᒻᒥ ᑖᓐᓇ ᑲᔪᓯᔪᓐᓇᕐᓂᖓᓂᒃ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓄᓇᓕᑦ ᒐᕙᒪᓕᕆᔨᖏᓐᓄᑦ, ᒥᓂᔅᑕ ᑯᓱᒐᖅ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑎᑦᑎᔩ, 

ᐅᖃᕈᓐᓇᖏᓚᖓ ᖃᓄᖅ ᐅᖃᒻᒪᕆᓚᐅᕐᓂᕐᒪᖔᑕ 

ᑕᐃᑲᓂ. ᑕᒪᓐᓇ ᐅᖃᐅᓯᕆᓚᐅᖅᓯᒪᒻᒥᒐᑦᑎᒍ 

ᒪᓕᒐᓕᐅᖅᑎᐅᓚᐅᖅᑐᕐᓗ ᖃᓄᖅ ᑕᕝᕙᓂ 

ᐊᖏᖃᑎᒌᓐᓂᖅᑕᖃᓚᐅᕐᒪᖔᖅ, ᖃᓄᓪᓚᑦᑖᖅ 

ᐃᓗᓕᖃᓚᐅᕐᒪᖔᖅ, ᖃᐅᔨᒪᖏᓐᓇᒪ. 

 

ᐅᖃᕈᓐᓇᖅᐳᖓᓕ ᐃᒪᓐᓇ ᕼᐋᒻᓚᒃᑯᑦ 

ᐱᓕᕆᖃᑎᒋᓂᐊᖅᐸᕗᑦ ᐊᓇᐅᓕᒑᕐᕕᑦᑖᕈᓐᓇᕐᒪᑕ 

ᑕᐃᑲᓂ ᒥᑦᑎᒪᑕᓕᒻᒥ. ᑕᒪᓐᓇ 

ᑐᕌᒐᕆᖃᑎᒋᒍᒪᕙᒃᑲ ᕼᐋᒻᒪᓚᒃᑯᑦ 

ᐊᓇᐅᓕᒑᕐᕕᑦᑖᕋᓱᓐᓂᖏᓐᓂ ᐃᑲᔪᕐᓂᐊᖅᐳᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᑭᖑᓪᓕᐹᒥᒃ ᐃᓚᒋᐊᕈᑎᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᔅᑕ 

ᒥᓂᔅᑕ. ᒥᓂᔅᑕ ᐊᖏᖃᑎᒌᒍᓐᓇᖅᐱᓅᒃ  

ᐊᖏᖃᑎᒌᒍᓐᓇᖅᐱᑕ ᐊᖏᖃᑎᒋᔪᓐᓇᖅᐱᖓᓗ 

ᑖᓐᓇ ᐱᓕᕆᐊᕆᒋᐊᕐᓂᐊᖅᑕᐃᑦ ᒫᓐᓇᑲᐅᑎᒋᒃᑯᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᒐᕙᒪᓕᕆᔨᓄᑦ ᐱᔨᑦᑎᕈᑎᓄᓪᓗ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐱᓕᕆᐊᖑᒋᐊᓚᐅᖅᑐᖅ ᑖᓐᓇ 

ᐅᓪᓗᖅ ᑎᑭᓚᐅᖅᑎᓐᓇᒍ ᑕᒪᓐᓇᓗ ᑲᔪᓯᓂᐊᖅᐳᖅ 

ᑕᐃᒃᑯᐊ ᒥᑦᑎᒪᑕᓕᒻᒥᐅᑕᐃᑦ ᕼᐋᒻᓚᑯᖏᑦ ᐊᒻᒪ 

ᑖᒃᑯᐊ ᕿᑎᑦᑐᓕᕆᔨ ᑎᒍᓂᐊᓕᖅᑕᕗᑦ. ᑖᒃᑯᐊ 

ᐱᓕᕆᖃᑎᒌᓕᐊᓂᒃᑐᒍᑦ ᑖᓐᓇ ᐃᓂᒋᔭᖓ ᒫᓐᓇ 

ᐃᓂᒃᓴᕆᔭᖓ ᐃᓱᐊᓗᐊᕐᖏᓐᓂᖅᐸᑦ ᐊᓯᐊᓂᒃ. 

 

ᖃᓄᖅᑐᖅ ᖃᓄᐃᓐᓂᐊᖅᐱᑕ ᖃᓄᖅ 

ᑮᓇᐅᔾᔭᒃᓴᓂᐊᖅᐸ ᐊᑭᖃᕐᓂᐊᒥᒻᒪᑦ. ᑕᒪᓐᓇ 

ᐱᓕᕆᐊᕆᔭᕗᑦ ᓄᖅᑲᖓᓂᐊᓐᖏᓚᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑦᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐊᖅᑎ ᒥᔅᑕ ᕋᒻᐴᑦ. 

 

ᐊᐱᖅᑯᑦ 399 - 3(3): ᐸᕐᓇᐅᑎᑦ ᓄᓇᕗᑦ 

ᒐᕙᒪᒃᑯᑦ ᑭᓪᓕᓯᓂᐊᕐᓂᕐᒧᑦ 

ᐅᒥᐊᕐᔪᐊᖓᓐᓄᑦ ᓄᓕᐊᔪᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᒍᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑐᖓᓐᓄᑦ. 

 

ᐅᑐᐱᕆ 20, 2011-ᒥ ᑖᓐᓇ ᑕᐃᒃᓱᒪᓂ 

ᒥᓂᔅᑕᐅᔪᖅ ᖃᐅᔨᓴᕈᑎᐅᔪᕐᒥᒃ ᐃᖃᓗᖕᓂᒃ 

ᐅᒥᐊᖅᐸᒃᑯᑦ ᐊᐅᓚᔾᔭᒋᐊᓐᖓᓚᐅᖅᓯᒪᒻᒪᑦ. ᑕᐃᒪᓕ 

ᖃᓄᖅ ᑖᓐᓇ ᐸᕐᓇᒃᓯᒪᕙ ᖃᓄᐃᓕᐅᕐᓂᐊᖅᑲ 

ᓇᒥᓪᓗ ᖃᐅᔨᓴᕐᓂᐊᖅᑲᑦ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᓪ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑖᓐᓇ ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᐃᓐᓇ  ᐅᒥᐊᕐᔪᐊᖅ ᒫᓐᓇ 

ᑕᐅᓄᖓ ᓴᓇᔭᐅᔭᖅᑐᑲᓐᓂᖅᓯᒪᓪᓗᓂ ᑕᐃᒃᑯᐊ 

ᓈᒻᒪᖏᓐᓂᕆᔭᖏᑦ ᖃᐅᔨᔭᐅᓂᕆᓚᐅᖅᑕᖏᑦ 

ᐋᖅᑭᒃᓱᖅᑕᐅᒋᐊᑲᓐᓂᕆᐊᖅᑐᖅᓯᒪᓪᓗᑎᒃ. ᐊᒻᒪᑦᑕᐅᖅ, 

ᐃᓚᓕᐅᑎᒃᑲᓐᓂᕆᐊᓕᓐᓂᒃ 

ᐃᓚᔭᐅᔭᖅᑐᑲᓐᓂᖅᓯᒪᓪᓗᓂ. ᑕᐃᓐᓇ 

ᑕᖅᑭᐅᓂᐊᖅᑐᒥ ᒪᐅᓐᖓᕐᓂᐊᖅᑐᖅ ᑕᒫᓂ ᓱᓕ 

ᕿᑭᖅᑖᓗᖕᒥ ᐱᓕᕆᓂᐊᖅᑐᖅ ᑕᒪᒃᑯᓂᖓ 

ᐃᖃᓗᖕᓂᓪᓗ ᐃᒪᕐᒥᐅᑕᕐᓂᓪᓗ ᖃᐅᔨᓴᓚᐅᖅᑕᒥᓂᒃ 

ᑲᔪᓯᒋᐊᒃᑲᓂᕐᓂᐊᖅᑐᖅ. ᐊᒻᒪᑦᑕᐅᖅ, ᐊᓯᖏᓐᓂ 

ᖃᐅᔨᓴᖅᑕᐅᔭᕆᐊᓕᓐᓂᒃ ᑕᒫᓂ 

ᖃᐅᔨᓴᖅᑕᐅᔭᕆᐊᓕᓐᓂ ᖃᐅᔨᓴᒃᑲᓐᓂᓛᕆᓪᓗᓂ 

ᑕᒫᓂ ᐊᐅᔭᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᓪ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. 

ᒥᓂᔅᑕᐃᔪᖅ ᓇᓗᓇᐃᖅᓯᒍᓐᓇᖅᑲ 

ᓱᑯᑦᑎᐊᓂᕈᔪᑭᐊᕐᖓᐃ ᓄᓇᕗᒻᒦᓐᓂᐊᖅᑲ 

ᐊᐅᔭᐃᓂᐊᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐅᒥᐊᕐᔪᐊᖅ 

ᑕᒫᓂ ᐱᓕᕆᓂᐊᖅᑐᖅ ᕿᑭᖅᑖᓗᒻᒥ. ᒫᓐᓇ 

ᕿᑭᖅᑖᓗᒻᒥ ᐃᖃᓗᖕᓂ ᑕᑉᐸᐅᓐᖓ ᒥᑦᑎᒪᑕᓕᒻᒧᑦ 

ᑎᑭᓯᒪᓗᒍ ᐱᓕᕆᑲᐃᓐᓇᓂᐊᖅᑐᖅ. ᓯᕗᓂᖓᓂ 

ᐊᓯᐊᓄᑦ ᐱᓕᕆᒋᐊᓚᐅᓐᖏᓂᕐᒥᓂᒃ ᐊᐅᔭᖅ ᑕᒫᓂ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᓯᕕᑐᔪᒧᑦ ᐸᕐᓇᒍᑎᖃᖅᑭᓯ ᐱᑕᖃᖅᐸᑦ ᑖᒃᑯᐊᖃᐃ 

ᓴᖅᑭᕈᓐᓇᖅᑲᐃᑦ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐅᒥᐊᕐᔪᐊᖅ 

ᐱᓕᕆᐊᔅᓴᖃᕐᓂᐊᕐᒪᑦ ᑕᒫᓂ ᓄᓇᕘᒥᐅᓕᒫᒥ 

ᓄᓇᕗᓕᒫᒥ ᑭᑭᑦᑎᖏᓪᓗᓂ ᓄᓇᓕᓐᓂᒃ 

ᐱᓕᕆᐊᔅᓴᖅ ᑕᒪᓐᓇ ᓯᕗᓂᔅᓴᕆᔭᖓ ᐅᒥᐊᕐᔪᐊᑉ. 

ᑕᕝᕙᓂ ᐊᕐᕌᓂ ᐱᒋᐊᑕᐃᓐᓇᓚᐅᕐᒪᑦ ᐊᒻᒪᑦᑕᐅᖅ 

ᑖᒃᑯᐊ ᖃᓄᐃᓕᐅᕐᓂᕆᓚᐅᖅᑕᖏᑦ ᐊᕐᕌᓂ 

ᐱᓕᕆᓂᕆᓚᐅᖅᑕᖐᓛᒃ ᐅᓂᒃᑳᖏᑦ 

ᓴᖅᑭᑦᑐᓐᓇᖅᓯᓛᖅᑐᑦ. ᑕᕝᕙᓂ ᓄᓇᕗᒻᒥ 

ᐱᒋᐊᕐᕕᒋᓚᐅᖅᑕᖏᑦ ᐊᒻᒪᓗ 

ᐱᓕᕆᐊᕆᒃᑲᓐᓂᕆᐊᖃᖅᑕᖏᑦ ᑲᖏᖅᓱᒑᐱᒃᑯᓪᓗ 

ᕿᑭᖅᑕᕐᔪᐊᓪᓗ ᖃᓂᒋᔭᖓᓂ ᐱᓗᐊᖅᑐᒥᒃ. 

ᐊᒻᒪᑦᑕᐅᖅ, ᐊᓯᐊᓄᑦ ᐱᓕᕆᐊᔅᓴᖃᕐᓗᓂ 

ᐱᓕᕆᓂᐊᖅᑐᖅ ᐊᒻᒪᑦᑕᐅᖅ ᑕᒪᒃᑯᓂᖓ ᓄᓇᕗᒻᒥ 

ᐃᖅᑲᓇᐃᔭᖅᑎᑖᖅᐸᓪᓕᐊᓗᓂ ᑐᕌᒐᕆᒻᒥᔭᖓ.  

 

ᒫᓐᓇ ᑖᒃᑯᐊ ᑕᕝᕙ ᐱᓕᕆᐊᕆᔅᓴᕆᔭᖏᑦ ᒫᓐᓇ 

ᑕᕝᕗᖓ ᓴᕗᕈᓴ-ᒥ ᐱᓯᒪᓐᖏᓇᑦᑕ ᑭᓯᐊᓂ 

ᑕᐃᒃᑯᐊ ᐸᕐᓇᒌᖅᓯᒪᔪᑦ ᑕᐃᔅᓱᒧᖓ ᐱᑕᖃᖅᐸᑕ 

ᓴᖅᑭᑦᑐᓐᓇᖅᓯᒍᒃᑭᑦ ᓵᑦᑎᓐᓄᑦ ᓴᖅᑭᑦᑐᒫᖅᐳᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 400 - 3(3): ᒪᕐᕉᓐᓂᒃ 

ᐅᖃᐅᓯᕐᓄᐊᖓᔪᓂᑦ ᐃᓕᓐᓂᐊᕐᓂᕐᒧᑦ 

ᐊᑐᖅᑕᐅᔫᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᔪᒪᔭᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᖁᔭᓐᓇᒦᖅᑳᕈᒪᔭᕋ ᑖᓐᓇ ᐊᐱᖅᑯᑎᒋᓚᐅᖅᓯᒪᔭᕋ 

ᒫᑦᓯᐅᑎᓪᓗᒍ ᑕᐃᒃᑯᐊ ᐅᖃᐅᓯᑦ ᒪᕐᕉᓐᓂᒃ 

ᓄᓇᕗᒻᒥ ᑖᒃᑯᐊ ᐊᑐᓕᖅᑎᑕᐅᓂᐊᕐᓂᖏᓐᓄᑦ 

ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᖅᑎᑕᐅᓂᕐᒧᑦ. 

ᐱᖓᓱᑦ ᑖᒃᑯᐊ ᐊᑐᖅᑕᐅᕙᑦᑐᑦ ᓄᓇᕗᒻᒥ 

ᓴᖅᑭᑕᐅᓚᐅᖅᑐᑦ 2004 ᐊᒻᒪᓗ ᑖᒃᑯᐊ 

ᐱᒋᐊᖅᓴᕋᐃᒍᑎᐅᔪᑦ ᐊᒻᒪᓗ ᖁᓪᓕᖅ ᐊᒻᒪᓗ 

ᒪᕐᕉᓐᓂᒃ ᐅᖃᐅᓯᖃᖅᖢᓂ. 

 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᓇᓕᐊᑦ  

ᖃᓄᐃᑦᑐᒥ ᐃᓕᓐᓂᐊᕈᑎᖏᓐᓂ ᐊᑐᖃᑦᑕᕐᒪᖔᑕ 

ᑕᐃᒃᑯᐊᓗᖅᑲᐃ ᐱᔪᓐᓇᖅᑲᕗᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑖᒃᑯᓂᖓ ᖃᐅᔨᒪᓇᓱᑉᐸᑦᑐᒍᑦ 

ᐱᒐᐃᒐᒃᑭᑦ ᑕᒪᒃᑯᐊ ᓄᓇᓕᓐᓂᑦ. 

ᑐᓴᖅᑎᖃᑦᑕᕈᓐᓇᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓚᖏᓐᓂ ᓄᓇᓕᓐᓂ ᑕᒪᒃᑯᐊ ᐃᓚᖏᑦ 

ᐃᓄᑦᑎᑑᑦᑕᖅᑯᑦ ᐃᓚᖏᓪᓗ ᖃᓪᓗᓈᑎᑐᑦ. 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᑭᐊᕐᖓᐃ 

ᖃᐅᔨᒪᓇᓱᑉᐸᑉᐸᑦ ᓇᓕᐊᓐᓂᒃ ᐅᖃᐅᓯᕐᒥᒃ 

ᐊᑐᖅᑐᑎᒃ ᐃᓕᓐᓂᐊᖅᑎᑕᐅᕙᒻᒪᖔᑕ ᐊᒻᒪᓗ 

ᖃᓄᖅ ᖃᐅᔨᓴᖅᑕᐅᓂᖃᖅᐸᑉᐸᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᐊᐱᖅᑯᑎᑦᑎᐊᕙᒻᒪᕆᐅᒻᒪᑦ. 

ᑲᑐᔾᔨᖃᑎᒌᓪᓗᑕᓗ ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ 

ᐊᒻᒪᓗ ᑕᐃᒃᑯᐊ ᐱᒍᒃᑭᓂᓛᒃ 

ᐊᑐᐃᓐᓇᐅᑎᑦᑐᒫᖅᑕᒃᑲ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᒍᑎᒋᔭᖓ 

ᐅᖃᐅᓯᖃᖅᓯᒪᒻᒪᑦ ᖃᐅᔨᓴᖃᑦᑕᓂᕐᒧᑦ  

ᑲᒪᒋᔭᐅᒐᔭᖅᑐᖅ 2012-13. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᖃᐅᔨᓴᕈᑕᐅᔪᑦ 

ᖃᐅᔨᔾᔪᑕᐅᒐᔭᕐᒪᖔᑕ ᐊᑐᖅᑕᐅᕙᑦᑐᓂᒃ 

ᐅᖃᐅᓰᕐᓂᒃ ᒪᕐᕉᓐᓂᒃ ᐃᓕᓐᓂᐊᖅᑎᑦᑎᓂᐅᕙᑦᑐᒥᒃ 

ᓄᓇᕗᒻᒥ ᐃᓕᓐᓂᐊᕐᕕ`ᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᓗᐊᖅᑐᒥᒃ ᐊᑐᓕᖅᑎᑦᑎᕙᓪᓕᐊᑎᓪᓗᑕ 

ᑖᒃᓱᒥᖓ ᐃᓕᓐᓂᐊᖅᑐᓕᕆᓂᖅ ᐱᖁᔭᕐᔪᐊᖅ 

ᑖᒃᑯᐊ ᖃᐅᔨᒪᑦᑎᐊᕆᐊᖃᓐᓂᐊᕐᒥᔭᕗᑦ 

ᐱᕙᓪᓕᐊᓂᖏᑦ. ᖃᐅᔨᓴᕐᓂᒧᓪᓗ ᖃᐅᔨᓇᓱᓐᓂᕐᒧᑦ 

ᑕᒪᓐᓇ ᖃᐅᔨᓴᕐᓂᖅ, ᑕᒪᓐᓇᓗ 

ᐅᔾᔨᓱᑦᑎᐊᕋᓱᐃᓐᓇᖅᑕᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᒥᐊᓇᐅᒐᓗᐊᖅ ᓇᓗᓕᖅᑎᑯᒃᑯ. 

ᐊᐱᖅᓱᖅᑲᐅᔪᖓᓕ ᖃᐅᔨᓴᖅᑕᐅᓂᖓᓄᑦ ᐅᖃᐅᓯᑦ 

ᑕᒪᒃᑮᒃ, ᑕᒪᒃᑮᒃ ᐅᖃᐅᓯᑦ ᐊᑐᖅᑕᐅᓗᑎᒃ 

ᐃᓕᓐᓂᐊᖅᑎᑦᑎᓂᕐᒧᑦ. 

 

ᐊᐱᖅᓱᕋᓱᖅᑲᐅᔪᖓ ᑕᕝᕙᓂ ᐅᖃᐅᓯᖃᓐᖓᓪᓗ 

2012-13 ᐊᕐᕌᒍᖓᓂ. ᐃᓛᒃ, 

ᖃᐅᔨᓴᕐᓂᖃᕋᔭᕐᖓᑕ ᒪᕐᕉᓐᓂᒃ ᐅᖃᐅᓰᓐᓂᒃ 

ᐊᑐᕐᓗᑎᒃ. ᒥᓂᔅᑕ ᐅᖃᖅᑲᐅᒻᒪᑦ 

ᖃᐅᔨᒪᕈᔪᑉᐳᖅᑲᐃ ᖃᖓ ᑖᒃᑯᐊ 

ᓂᕈᐅᓇᕋᔭᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᐊᓪᓚᕕᑦᑎᓐᓂ ᑕᒪᒃᑯᐊ  

ᐱᓯᒪᕙᒌᑐᐃᓐᓇᕆᐊᖃᖅᑐᑦ 

ᖃᐅᔨᒋᐊᓐᓂᐊᖅᐸᒃᑲᓗ. ᑕᒪᒃᑯᐊ 

ᐊᐱᖅᑯᑎᒋᔭᖏᓐᓂᒃ ᑐᓂᓯᒍᓐᓇᓛᖅᑕᕋ 

ᖃᐅᔨᒪᓕᑐᐊᕈᒪ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᐃᓄᒃ. 

 

ᐊᐱᖅᑯᑦ 401 - 3(3): ᑮᓇᐅᔭᓂᐊᖓᔪᓂᒃ 

ᓴᖅᑭᑎᑦᑎᖃᑦᑕᕆᐊᖃᕐᓂᖅ ᖁᓪᓕᐅᓂᖅᓴᒥ 

ᐱᓕᕆᔨᐅᔪᓄᑦ ᒐᕙᒪᒃᑯᓐᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐊᐱᖅᓱᕈᒪᔪᖓ 

ᒐᕙᒪᒃᑯᑦ ᓯᕗᓕᖅᑎᖓᓐᓄᑦ, ᓯᕗᓕᖅᑎ ᐋᕆᐊᒃ. 

ᓯᕗᓕᖅᑎ ᖃᐅᔨᒪᑦᑎᐊᕐᒪᑦ ᑕᒪᑦᑕᑦᑎᐊᖅ ᐅᕙᓂ 

ᒪᓕᒐᓕᐅᖅᑎᐅᔪᑎᒍᑦ ᐊᕐᕌᒍᑕᒫᑦ 

ᑎᑎᕋᕆᐊᖃᖃᑦᑕᕋᑦᑕ ᑕᑯᒃᓴᕈᓐᓂᐊᖅᑐᓂᒃ 

ᐱᔾᔪᑎᖃᑦᑐᓂᒃ ᐊᑭᑐᔫᑎᖁᑎᑦᑎᓐᓂᒃ, 

ᐊᑭᓕᒃᓴᑎᓐᓂᒃ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᓂᕐᒧᑦ 

ᐃᓚᐅᕝᕕᒋᔭᑦᑎᓐᓂᒃ ᐊᕐᕌᒍᑕᒫᑦ. ᑖᒃᑯᐊᓗ 

ᑎᑎᕋᖅᑕᕗᑦ ᑭᒃᑯᑐᐃᓐᓇᑦᑎᐊᓄᑦ, 

ᑭᓇᑐᐃᓐᓇᑦᑎᐊᕐᓗ ᑕᑯᔪᓐᓇᖅᖢᓂᒋᑦ. 

ᓇᓗᓇᓐᖏᑎᐊᖅᑐᒥᒃ ᐱᔭᕆᐊᑭᑦᑐᒻᒪᕆᐊᓗᒻᒥᒃ. 

 

ᓯᕗᓕᖅᑎ ᐊᐱᕆᔪᒪᔭᕋ ᑖᒃᑯᐊᑦᑕᐅᖅ ᒐᕙᒪᒃᑯᑦ 

ᐊᖓᔪᖅᑲᐅᑎᖏᑦ, ᑯᐊᐳᕇᓴᓪᓗ ᐊᖓᔪᖅᑲᐅᑎᖏᑦ 

ᑕᐃᒪᐃᑦᑐᓂᒃ ᓇᓗᓇᐃᖅᓯᒪᔪᓂᒃ ᑭᒃᑯᑐᐃᓐᓇᕐᓄᑦ 

ᑕᑯᔭᐅᔪᓐᓇᖅᑐᓂᒃ ᑎᑎᕋᕆᐊᖃᖃᑦᑕᕆᕙᑦ? ᐄ, 

ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖃᐅᔨᒪᔭᒃᑯᓪᓕ ᑖᒃᑯᐊ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᓇᒧᑦ ᑎᑭᒃᖢᒋᑦ ᐊᐱᖅᑯᑎᒋᒻᒪᖔᒋᑦ 

ᓇᓗᓇᐃᖏᒃᖢᓂᒋᑦ. ᖃᐅᔨᒪᔭᒃᑯᓪᓕ 

ᑎᑎᕋᕆᐊᖃᖃᑦᑕᖏᑦᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᑕᐃᒪᐃᖏᑉᐸᑕ, 

ᒐᕙᒪᒃᑯᑦ ᓯᕗᓕᖅᑎᖓᑦ ᐊᖏᕈᓐᓇᖅᐱᑦ ᑕᒪᒃᑯᐊ 

ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐊᒻᒪᓗ ᑯᐊᐳᕇᓴᐅᔪᑦ 

ᐊᖏᔪᖅᑳᖏᑦ ᑎᑎᕋᕈᓐᓇᖅᓯᔭᕆᐊᖃᖁᓪᓗᒋᑦ 

ᑎᑎᕋᕈᓐᓇᖅᓯᔭᕆᐊᖃᓕᕐᓂᐊᖁᓪᓗᒋᑦ ᑕᒪᒃᑯᓂᖓ 

ᑎᑎᕋᖃᑦᑕᑕᑦᑕ ᐊᔾᔨᖏᓐᓂᒃ ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᓂᐊᕐᓗᑎᒃ ᐊᔾᔨᖏᓐᓂ 

ᐊᒻᒪᓗ ᑭᒃᑯᑐᐃᓐᓇᕐᓄᑦ ᑕᑯᔭᐅᒍᓐᓇᓂᐊᕐᓗᑎ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊᓕ ᑲᑎᒪᔨᐅᔪᑎᒍᑦ ᐅᕙᒍᑦ 

ᓂᕈᐊᖅᑕᐅᓯᒪᔪᑎᒍᑦ 

ᓇᓗᓇᐃᕆᔭᕆᐊᖃᕐᓂᕆᖃᑦᑕᖅᑕᕗᑦ ᐱᔾᔪᑎᒋᓪᓗᒍ 

ᓂᕈᐊᖅᑕᐅᓯᒪᒐᑦᑕ, ᑕᖅᑲᒃᑯᓇᓐᖓᑦ ᐃᓄᓐᓂᒃ. 

ᓂᕈᐊᖅᑕᐅᓯᒪᔪᐃᑦ ᑕᐃᒃᑯᐊ 

ᓇᓗᓇᐃᕆᑦᑎᐊᕆᐊᖃᖃᑦᑕᖅᑐᑦ 

ᐅᖃᐅᓯᕆᕋᑖᖅᑕᖏᓐᓂᒃ ᑭᓱᓂᒃ ᓇᒻᒥᓂᖃᕐᒪᖔᑕ 

ᐊᑭᑐᔫᑎᓂᓪᓗ ᒪᑯᓂᖓ. ᑕᐃᒃᑯᐊᓕ 

ᓂᕈᐊᖅᑕᐅᓯᒪᖏᑦᑐᑦ ᑕᐃᒪᐃᑦᑕᕆᐊᖃᕐᒪᖔᑕ 

ᒫᓐᓇᑲᐅᑎᒋ ᐅᖃᕈᓐᓇᖏᓐᓇᒪ. ᑕᒪᓐᓇ 

ᐋᔩᕈᑎᐅᔪᓐᓇᖅᑐᖅ ᓂᕈᐊᖅᑕᐅᓯᒪᓐᖏᑐᑦᑕᐅᖅ 

ᑕᐃᒪᐃᑦᑕᕆᐊᖃᕆᕙᑦ? ᓲᕐᓗ ᐆᒥᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᓯᕗᓕᖅᑎ 

ᐊᐱᕆᔪᓐᓇᕈᒃᑯ. ᑕᐃᒪᐃᑦᑕᕆᐊᖃᕋᓱᒋᖏᑉᐱᒋᓪᓕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ.  

ᑐᑭᓯᒍᒃᑯ ᐊᐱᖅᑯᑎᒋᔭᖓ ᐃᓱᒪᒋᔭᓐᓂᒃ ᐊᐱᕆᕙ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᓄᒃ, ᑖᓐᓇ ᐊᐱᖅᑯᑎᒋᕋᑖᖅᑕᐃᑦ 

ᐅᖃᐅᓯᕆᑦᑎᐊᑲᓐᓂᓚᐅᕈᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐃᓱᒪᒋᔭᖓᓂᒃ 

ᐊᐱᕆᕗᖓ? ᐄ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑕᐃᒪ ᖃᐅᔨᒪᓂᐊᖅᑯᑎᑦ ᒪᓕᒐᕆᔭᕗᑦ, ᐃᒫᒃ 

ᐃᓱᒪᒋᔭᖏᓐᓂᒃ ᐊᐱᖅᓱᕆᐊᖃᖏᒻᒥᒐᑦᑕ ᑖᓐᓇ 

ᐊᐱᖅᑯᑎᒋᔭᐃᑦ ᓈᒻᒪᓈᖏᑦᑐᖅ. ᓱᓕ 

ᐃᓚᒋᐊᕈᑎᔅᓴᖃᖅᑭᑦ? 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᓯᕗᓕᖅᑎ 

ᐊᐱᕆᔪᒪᔭᕋ ᑖᒃᑯᐊ ᐱᓕᕆᕝᕕᒋᔭᖓᑦ. ᑕᒪᑐᒥᖓ 

ᑕᑯᓇᒃᑲᓐᓂᕈᓐᓇᖅᐸᑦ ᑕᒪᓐᓇ 

ᐊᑐᓕᕈᓐᓇᕋᔭᕐᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᓂᕈᐊᖅᑕᐅᓯᒪᔪᓄᑦ 

ᓴᖅᑭᑦᑎᔭᕆᐊᖃᕐᓂᕗᑦ ᐱᒻᒪᕆᐅᒻᒪᑦ 

ᓂᕈᐊᖅᑕᐅᓯᒪᑎᓪᓗᑕ. ᑖᒃᑯᐊᓕ 

ᓂᕈᐊᖅᑕᐅᓯᒪᖏᑦᑐᑦ ᑕᐃᒪᓐᓇᐃᓕᐅᕆᐊᖃᕐᒪᖔᑕ 

ᐃᓱᒪᒃᓴᖅᓯᐅᕈᑕᐅᒍᓐᓇᕋᔭᕐᒥᔪᖅ. ᑭᓯᐊᓂ ᒫᓇ 

ᐅᖃᕈᓐᓇᖏᑦᑐᖓ ᓈᒻᒪᒻᒪᖔᑦ ᑕᐃᒪᓐᓇᐃᓕᐅᕈᑎᒃ. 

ᖃᓄᖅ ᖃᐅᔨᓴᕐᓂᒃᑯᑦ ᐊᐱᕆᒻᒪᖓ 

ᖃᐅᔨᓴᕈᓐᓇᕐᒪᖔᑦ ᐃᖅᑲᓇᐃᔭᖅᑎᒋᔭᕋ. ᑕᒪᓐᓇ 

ᖃᐅᔨᓴᖅᑕᐅᔪᓐᓇᖅᑑᒐᓗᐊᖅ ᑭᓯᐊᓂ 

ᑕᐃᒪᓐᓇᐃᓂᐊᕐᒪᖔᑦ ᐅᖃᔾᔮᖏᓐᓇᒪ ᒫᓐᓇ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 6. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᖁᑦᑎᑦᑐᒥᑦ. 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 402 - 3(3): 

ᑐᑭᓯᐅᒪᑎᑦᑎᔨᖃᖅᑎᑕᐅᓂᖏᑦ ᓄᑖᑦ 

ᐃᓕᓴᐃᔩᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᑖᑦᓱᒧᖓ ᓄᓇᕗᑦ 

ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ. ᐅᖃᖅᑎ, ᖃᐅᔨᒪᒐᒪ 

ᒥᓂᔅᑕ ᐊᖏᕈᓐᓇᓂᐊᖅᑐᖅ ᑕᐃᒪᓐᓇ 

ᐃᓕᓐᓂᐊᑎᑦᑎᔨᖃᕆᐊᖃᕐᒪᑦ ᓄᓇᕗᒻᒦᓐᖔᖅᑐᓂᒃ 

ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᓄᓇᖃᖅᑐᓂᓪᓗ 

ᐃᓕᖅᑯᓯᒥᓐᓂᓪᓗ ᖃᐅᔨᒪᔪᓂᒃ. ᑕᒪᓐᓇ 

ᐱᒻᒪᕆᐅᓇᓱᒋᒐᒃᑯ ᓄᓇᕗᒻᒥ ᐃᓕᓴᐃᔨᒃᓴᐃᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ. 

 

ᐊᐃᑦᑖᖑᒐᓗᐊᖅᐳᖅ ᖃᐅᔨᒪᒐᒪ ᑖᒃᑯᐊ 

ᐃᓕᓐᓂᐊᕌᓂᑦᑐᑦ ᐃᖅᑲᓇᐃᔭᔾᔮᖏᒻᒪᑕ 

ᐃᓕᓐᓂᐊᕐᕕᒻᒥᓂᒃ ᐃᒪᓐᓇ ᓂᕆᐅᒋᔭᐅᓚᐅᖅᑐᓂᒃ 

ᐃᖅᑲᓇᐃᔭᖅᑎᖏᓐᓄᑦ ᐱᖃᓐᖏᓐᓂᖏᓐᓄᑦ. 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᑕᒪᒃᑯᐊ 

ᐃᓕᓐᓂᐊᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᐃᓕᓴᖅᑎᑦᑎᓂᐊᓕᕌᖓᒥᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓄᓇᕗᒻᒥ ᓯᓚᑦᑐᓴᕐᕕᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᒥᔅᑕ 

ᐃᐊᓕᐊᑦ ᐊᐱᖅᑯᑎᒋᔭᖓᓄᑦ. ᑖᒃᑯᐊ ᓄᓇᕗᒻᒥ 

ᐃᓕᓐᓂᐊᑎᑦᓯᓂᕐᒧᑦ ᐃᓕᓐᓂᐊᖃᑦᑕᖅᑐᑦ 100 

ᐅᖓᑖᓄᑦ ᑕᐃᒪᓐᓇ ᐃᓕᓴᖅᑎᓯᒪᓕᕐᒪᑕ. 

 

ᐅᖃᖅᑎ, ᓄᓇᕗᒻᒥ ᓯᓚᑦᑐᓴᕐᕕᓕᕆᔨᒃᑯᑦ 

ᐃᓕᓐᓂᐊᑎᑦᑎᖃᑦᑕᕐᒪᑕ ᑭᒡᒐᖅᑐᐃᓪᓗᑎᒃ 

ᐃᓕᓐᓂᐊᖅᑐᓕᕆᔨᓐᓂᒃ. ᐊᔾᔨᒌᓐᖏᑦᑑᑎᐅᒻᒪᑕ  

ᑕᒪᒃᑯᐊ ᖃᐅᔨᒪᒋᐊᖃᖅᑕᖏᑦ 

ᐃᓕᓐᓂᐊᕌᓂᒃᑳᖓᒥᒃ. ᑕᒪᒃᑯᐊ ᓲᕐᓗ 

ᖃᐅᔨᓴᖅᑕᐅᖃᑦᑕᖅᖢᑎᒃ ᐱᔪᓐᓇᕋᓗᐊᕐᒪᖔᑕ. 

 

ᖃᓄᒃᑲᓂᕐᓗ ᑕᒪᒃᑯᐊ 

ᖃᐅᔨᓴᖅᑕᐅᑲᓐᓂᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᒻᒪᒍ., 

ᑭᐅᑦᓯᐊᖅᑕᐅᒍᒪᑉᐸᑦ ᑭᐅᒍᓐᓇᕋᔭᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᑦ. ᐄ, ᐊᔪᓐᖏᑦᑎᐊᖅᑐᑦ 

ᑕᐃᒪᓐᓇ ᐃᓕᓐᓂᐊᕌᓂᒃᑳᖓᒥᒃ ᐊᒻᒪᓗ 

ᐅᑉᐱᕈᓱᑦᑐᖓ ᕆᔭᐃᓇᒥ ᓯᓚᑦᑐᓴᕐᕕᓕᕆᔨᒃᑯᓐᓂ 

ᐃᓕᓴᖅᑕᐅᔪᓂᒃ ᐃᓕᓴᖃᑦᑕᕐᒪᑕ. 

 

ᑕᐃᒪᓐᓇ ᐃᓕᓴᒃᑲᓐᓂᖃᑦᑕᖅᖢᑎᓪᓗ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᓪᓗᓂ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑐᖃᓚᐅᕐᒪᑦ ᑖᒃᑯᐊ ᐃᓕᓐᓂᐊᕌᓂᓵᖅᑐᑦ 

ᐃᓕᓴᐃᔨᐅᓂᐊᕐᓗᑎᒃ ᑕᐃᒪᓐᓇ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᒪᑕ ᓯᕗᓪᓕᖅᐹᒥ 

ᐊᕐᕌᒍᒥ ᐃᖅᑲᓇᐃᔭᓕᕌᖓᒥᒃ. 

 

ᒥᓂᔅᑕ ᐱᓕᕆᖃᑎᖃᖅᐸᑉᐸ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑖᒃᑯᐊ 

ᐃᓕᓴᖅᑕᐅᖃᑦᑕᕈᓐᓇᖁᓪᓗᒋᑦ 

ᐊᑐᓕᖅᑎᑕᐅᓗᑎᓪᓗ ᐃᓕᓴᐃᔨᐅᓂᐊᖅᑐᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᓚᑦᑐᓴᕐᕕᓕᕆᔨᒃᑯᓐᓄᑦ ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪᒃᑲᓐᓂᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᓂᖅᓴᐅᒐᔭᖅᑐᑦ 

ᑕᐃᒪᓐᓇ ᐃᓕᓴᖅᑕᐅᖃᑦᑕᕐᒪᖔᑕ 

ᐃᓕᓐᓂᐊᕌᓂᒃᑳᖓᑕ ᓄᓇᕗᒻᒥ 

ᐃᓕᓐᓂᐊᑎᑦᑎᔨᔅᓴᐃᑦ. ᓲᖃᐃᒻᒪᐅᒐᓗᐊᖅ  

ᐃᖅᑲᓇᐃᔭᖃᑎᒋᔭᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓴᐃᔨᑦ ᐊᔪᖏᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᖃᐅᔨᓯᒪᒐᑦᑕ ᑖᒃᑯᐊ ᐊᒥᓱᑦ ᓄᓇᕗᒻᒥ 

ᐃᓕᓴᐃᔨᐅᓕᖅᑐᑦ ᐃᓕᓴᐃᓂᖅ ᓄᖅᑲᕐᓂᐊᓕᕐᒪᑕ 

ᐊᕐᕌᒍᓂ ᖃᐃᔪᓂ. ᒥᓂᔅᑕ ᐅᖃᕈᓐᓇᖅᐸ ᑕᒪᒃᑯᐊ 

ᐃᓕᓴᐃᔨᓐᖑᖅᓯᒪᔪᑦ ᑕᐃᒪᓐᓇ 

ᐃᓐᓄᔅᓯᕙᓪᓕᐊᓂᐊᕐᒪᖔᑕ ᑖᒃᑯᓂᖓ 

ᐃᓐᓄᑦᑕᐅᓯᒪᔪᓐᓃᓐᓂᐊᖅᑐᓂᒃ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᓚᑦᑐᓴᕐᕕᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒥᔅᑕ ᐃᐊᓕᐊᑦ ᐅᖃᐅᓯᖃᕐᒪᑦ 

ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᒪᒋᔭᖏᓐᓂᒃ, ᖃᐅᔨᒪᓐᖏᓐᓇᒪ ᑕᐃᒪᓐᓇ 

ᐃᖅᑲᓇᐃᔮᖅᑖᖅᐸᓪᓕᐊᓂᐊᕐᒪᖔᑕ. 

 

ᑖᒃᑯᐊ ᐃᓕᓐᓂᐊᖅᑐᓕᕆᔨᑦ 

ᐃᖅᑲᓇᐃᔭᖃᑎᒌᓚᖓᔭᖅᐳᑦ ᑕᒪᓐᓇ 

ᑲᔪᓯᑦᑎᐊᖅᓯᒪᒻᒪᑦ ᓄᓇᕗᒻᒥᐅᑕᐃᑦ 

ᐃᓕᓴᐃᔨᓐᖑᖅᓴᕐᓂᖏᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᐅᐃᒪᔮᓕᖅᐳᖓ ᓱᒻᒪᑦ. 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᒪᑕ 

ᑲᑎᒪᑐᐃᓐᓇᓕᕌᖓᑦᑕ ᒫᑦᓯᒥ ᑲᑎᒪᓚᐅᖅᑎᓪᓗᑕ.  



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2757 

ᑖᒃᑯᐊ ᓄᑖᑦ ᑮᓇᐅᔭᑦ ᒐᕙᒪᑐᖃᒃᑯᓐᓂᑦ 

ᐱᔭᐅᓂᐊᖅᑐᑦ ᐱᓪᓗᒋᑦ 

ᐱᓕᕆᖃᑎᖃᕐᓂᐊᕐᓂᕋᖅᑕᐅᓚᐅᕐᒪᑕ 

ᐃᓐᓇᐅᓂᖅᓴᓂᒃ ᐃᓕᓴᖅᑕᐅᔪᓐᓇᕋᔭᕐᓂᖏᓐᓂᒃ 

ᐱᓕᕆᖃᑎᒋᓪᓗᑎᒍ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 

ᓯᓚᑦᑐᓴᕐᕕᓕᕆᔨᒃᑯᑦ. ᑕᐃᒪᓐᓇ 

ᐱᓕᕆᖃᑎᒌᓲᖑᒻᒪᑕ ᑖᒃᑯᐊ ᑎᒥᐅᔪᑦ 

ᐊᔾᔨᒌᓐᖏᑦᑐᑦ. 

 

ᑕᐃᒪᓐᓇ ᑖᒃᑯᐊ ᑮᓇᐅᔭᖅᑖᑐᒻᒪᕆᐅᖃᑦᑕᕐᒪᑕ 

ᐃᓕᓴᐃᔨᐅᓂᕐᒧᑦ ᐃᓕᓴᖅᖢᑎᑦ. ᓱᒻᒪᒃᑭᐊᖅ ᑖᒃᑯᐊ 

ᐱᓕᕆᖃᑎᒌᖃᑦᑕᓐᖏᓚᑦ ᖃᑦᓯᓂᒃ 

ᐃᓕᓐᓂᐊᑎᑦᑎᒋᐊᖃᕋᔭᕐᒪᖔᕐᒥᒃ 

ᐃᓕᓴᐃᔨᐅᔪᒃᓴᓂᒃ ᐃᓕᓴᖅᑕᐅᔪᓐᓇᖁᓪᓗᒋᑦ ᑖᒃᑯᐊ 

ᐃᓕᓴᐃᔨᐅᓂᐊᖅᑐᑦ ᐃᓅᓪᓗᑎᓪᓗ.  

 

ᐃᓱᒫᓗᒍᑎᒋᒐᒃᑯ ᑕᒪᓐᓇ ᓯᕗᓪᓕᖅᐹᒥᒃ 

ᐱᓕᕆᖃᑎᒌᑦᓯᐊᕆᐊᖃᕋᓗᐊᕐᒪᑕ ᑖᒃᑯᐊ ᑎᒥᐅᔫᒃ. 

ᐱᓕᕆᖃᑎᒌᓐᓂᖅᓴᐅᔪᓐᓇᕆᐊᖃᕋᓗᐊᕐᒪᑎᒃ 

ᐃᓕᓐᓂᐊᕐᕌᓂᑉᐸᓪᓕᐊᑎᓪᓗᒋᑦ ᐃᓕᓴᐃᔨᒃᓴᐃᑦ. 

 

ᖃᐅᔨᑎᑕᐅᓯᒪᓪᓗᑕᓗ ᑕᒪᐃᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᓪᓗ ᐊᒻᒪᓗ 

ᓯᓚᑦᑐᖅᓴᕐᕕᓕᕆᔨᒃᑯᑦ ᒥᓂᔅᑕᖓᓄᑦ 

ᐱᓕᕆᖃᑎᒌᓐᓂᕋᖅᖢᑎᓪᓗ 

ᐱᓕᕆᖃᑎᒌᖏᓐᓂᕋᐃᕋᑖᕐᒪᑦ. 

 

ᐊᒻᒪᓗᒃᑕᐅᖅ, ᑖᓐᓇ ᐱᓕᕆᐊᕆᓯᒪᔭᕋ 

ᐃᓱᒫᓗᒍᑎᒋᔭᐅᓯᒪᔪᖅ ᑕᒪᒃᑯᐊ ᑎᑎᖅᑲᓕᕆᓂᕐᒧᑦ 

ᐊᓪᓚᕕᒻᒥ ᐱᓕᕆᐊᖃᕐᓂᕐᒧᑦ ᐱᑎᑕᐅᖃᑦᑕᕐᒪᑕ. 

ᖃᓄᖅ ᖃᐅᔨᓴᖅᑕᐅᖃᑦᑕᖅᐸᑦ ᑖᒃᑯᐊ 

ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖃᑦᑕᖅᑐᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᑦ ᒥᓂᔅᑕᖓᑦ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, 

ᓇᓗᓇᐃᔭᑦᑎᐊᕈᓐᓇᕈᒪᖅᑲᐃ ᐃᒪᓐᓇ 

ᐱᓕᕆᖃᑎᒌᖃᑦᑕᖏᑦᑐᒎᓚᖅᑲᐅᖏᑦᑐᖓ. 

ᐱᓕᕆᖃᑎᒌᑦᓯᐊᖃᑦᑕᖅᑐᒍᑦ ᐊᒻᒪᓗ  

ᐅᐱᖃᑦᑕᐅᑎᓪᓗᑕᓗ. ᐄ, ᑖᓐᓇ ᖁᕕᐊᒋᓐᖏᑕᕋ 

ᐱᓕᕆᖃᑎᒌᖏᓐᓂᕋᐃᕋᑖᕐᒪᑦ. 

 

ᑕᐃᒪᓗ ᑖᒃᑯᐊ ᐃᓕᓐᓂᐊᕌᓂᒃᑐᑦ, ᐅᖃᖅᑎ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓈᓴᐅᑎᓂᒃ ᐱᓯᒪᔪᔅᓴᐅᒻᒪᑕ 

ᑖᒃᑯᐊ ᐃᓕᓴᐃᔨᑦ ᐃᓕᓐᓂᐊᕐᕌᓂᒃᓯᒪᔪᑦ 

ᐃᖅᑲᓇᐃᔭᓕᖅᑐᓪᓗ ᖃᓄᐃᑦᑑᓂᖏᓐᓄᑦ. ᑖᒃᑯᐊ 

ᑐᑭᓯᒋᐊᕈᑎᔅᓴᐃᑦ ᐱᔭᐅᒍᓐᓇᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

6. ᐊᐱᖅᑯᑎᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 403 - 3(3): ᐃᓱᒪᓕᕆᓂᕐᒧᑦ 

ᒪᓕᒐᕐᒥᒃ ᕿᒥᕐᕈᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑕᕝᕙᓂ ᐸᕐᓇᐅᑕᐅᓯᒪᔪᓂ 

ᐱᓕᕆᓂᕐᒧ ᑎᑎᕋᖅᓯᒪᔪᖃᕐᒪᑦ 2012-13-ᒥᓗ 

ᐅᖃᖅᓯᒪᒻᒪᑦ ᐃᖅᑲᓇᐃᔭᕐᕕᖓᒎᖅ 

ᐱᓕᕆᐊᖃᕐᓂᐊᕐᒪᑕ ᕿᒥᕐᕈᓗᑎᒃ ᑖᒃᑯᐊ 

ᓂᐊᖁᓕᕆᔭᐅᓂᕐᒧᑦ ᐱᓕᕆᐊᕆᔭᐅᔪᓂᒃ. 

ᖃᓄᐃᓕᐅᖅᐸᓪᓕᐊᓕᖅᐸᑦ ᑕᒪᑐᒪ ᒥᒃᓴᓄᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᐊᐱᕆᒻᒪᑦ. 

ᐅᖃᖅᑏ, ᑕᐃᒪ ᐅᖃᓚᐅᕋᒪ ᑭᐅᓪᓗᖓᑦᑕᐅᖅ 

ᐊᓯᐊᓄᑦ ᐊᐱᕆᔪᒧᑦ ᕿᒥᕐᕈᓂᐊᕋᑦᑎᒍ ᑕᒪᓐᓇ 

ᐃᓱᒪᓕᕆᓂᖅ ᐅᕙᑦᑎᓐᓂ ᕿᒥᕐᕈᔭᐅᒻᒪᑦ ᒫᓐᓇ 

ᐱᖁᔭᖅ. ᑕᐃᒃᑯᐊ ᓄᓇᓕᕐᔪᐊᓂ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑎᐅᔪᑦ ᐅᕙᓂ ᑖᒃᑯᐊ 

ᐱᒋᐊᓕᑕᐃᓐᓇᕐᒪᑕ ᔫᓐᖑᓕᑕᐃᓐᓇᕐᒪᑦ, ᔫᓐ 7-

ᖑᓕᑕᐃᓐᓇᕐᒪᑦ ᐅᓪᓗᒥ. ᑕᖅᑮᓐᓄᑦ ᒪᕐᕉᓐᓄᑦ 

ᐊᕐᕌᒍᓄᑦ ᑖᒃᑯᐊ ᐱᓕᕆᐊᖃᓐᓂᐊᕐᒪᑕ. 

ᐱᓕᕆᕙᓪᓕᐊᓕᖅᑑᒐᓗᐊᑦ ᐊᒻᒪᓗᒃᑕᐅᖅ 

ᐅᓂᒃᑳᕋᔅᓴᖃᕐᓂᐊᖅᑐᖓ ᐅᓂᒃᑳᓛᖅᖢᒋᓪᓗ 

ᑕᕝᕙᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᖁᔭᓐᓇᒦᖅᐸᕋᓗ ᑭᐅᔾᔪᑎᖓᓄᑦ. ᑕᐃᒪ 

ᑲᑎᑦᑎᓯᒪᕙᑦ ᑖᒃᑯᐊ ᐅᖃᓪᓚᖃᑎᒋᓂᐊᖅᑕᒥᓂᒃ 

ᑭᒃᑰᓂᐊᕐᒪᖔᑕ ᑖᒃᑯᐊ ᐃᓱᒪᓕᕆᓂᕐᒧᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᒻᒪᑦ. ᑕᐃᒪ ᐅᖃᖅᑲᐅᒐᒪ ᑖᓐᓇ 

ᓯᕗᕙᓯᓗᐊᕐᒪᑦ ᐃᓗᐊᓂ. ᐃᖅᑲᓇᐃᔭᕐᕕᑎᓐᓂ 

ᑖᓐᓇ ᕿᒥᕐᕈᓂᐊᕋᑦᑎᒍ ᐃᖅᑲᓇᐃᔭᖅᑎᓪᓗ ᐊᒻᒪᓗ 

ᐃᓱᒪᓕᐅᕈᑎᖃᕐᓂᐊᖅᑐᔅᓴᐅᔪᒍᑦ ᕿᒥᕐᕈᓚᐅᕐᓗᑕ. 

ᑭᒃᑯᓐᓄᑦ ᑐᓴᖅᑎᑦᑎᒋᐊᖃᒻᒪᖔᑦᑕ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑐᑭᓯᐅᒪᒐᒪ ᑕᕝᕙᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ  

ᐃᓗᐊᓂ ᐱᓕᕆᕝᕕᒋᔭᖓᓂ ᑖᓐᓇ ᑐᑭᒧᐊᖅᑎᑦᓯᔨ 

ᐱᓕᕆᐊᖃᖃᑦᑕᕐᒪᑦ ᐅᓪᓗᑕᒫᖅᓯᐅᑎᓂᒃ. ᑖᒃᑯᐊ 

ᐃᓱᒪᓕᕆᓂᕐᒧᑦ ᐱᔾᔪᑎᖃᑦᑐᓂᒃ ᐃᒪᓐᓇ 

ᐊᐅᓚᒍᑕᐅᒐᔭᖅᑐᓂᒃ ᖃᓄᐃᓕᐅᕈᑎᔅᓴᓂᒃ 

ᐃᖅᑲᓇᐃᔭᖅᑎᑦ ᐱᑕᖃᖅᑰᖏᒻᒪᑦ. 

 

ᕿᒥᕐᕈᑲᓐᓂᓂᐊᖅᐱᓯᖅᑲᐃ ᑕᐃᒃᑯᐊ 

ᑕᒻᒪᐅᑕᐅᓯᒪᔪᑦ ᐱᒋᐊᒃᑲᓂᕐᓗᒋᑦ ᖃᐅᔨᓴᕐᓂᕐᒧᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᔅᑕ ᐃᐊᓕᐊᑦ ᐃᒪᓐᓇ 

ᐱᓕᕆᐊᖃᑦᑎᐊᕖᓐᖓᖅᓯᒪᒻᒪᑦ ᐱᓕᕆᐊᒥᓂᒃ 

ᐅᕙᑦᑎᓐᓂᒃ. ᐃᖅᑲᓇᐃᔭᕐᕕᑎᓐᓂ ᑖᓐᓇ 

ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᐃᓚᐅᑎᑕᐅᖏᓐᓇᒪ 

ᐅᓪᓗᑕᒫᖅᓯᐅᑎᒋᔭᐅᖃᑦᑕᖅᑐᓂᒃ. 

 

ᑕᒪᓐᓇ ᓂᐊᖁᓕᕆᓂᖅ ᐃᓱᒪᓕᕆᓂᖅ ᑕᒪᓐᓇ 

ᓯᕗᓪᓕᖅᐸᐅᑎᑕᐅᒋᐊᖃᕐᒪᑦ ᑕᒫᓂ ᓄᓇᕗᑦ 

ᒐᕙᒪᒃᑯᖏᓐᓂ, ᐃᖅᑲᓇᐃᔭᖅᑎᖃᖅᑐᑕᓗ. 

ᓴᖅᑭᑎᑦᑎᓯᒪᓪᓗᓂ ᑖᓐᓇ ᑕᐃᒪᖃᐃ 

ᐱᓕᕆᖃᑎᒋᒍᒪᒐᔭᕋᓗᐊᖅᑕᕋ ᑖᓐᓇ ᐱᓕᕆᐅᔪᖅ 

ᑕᒪᑐᒥᖓ ᐋᖅᑭᑉᐹᓪᓕᕆᐊᖃᕋᑦᑎᒍ ᑕᒪᓐᓇ 

ᓇᓗᓇᖏᑦᑐᖅ ᓈᒻᒪᒍᑕᐅᖏᑦᑐᑦ ᓲᕐᓗ 

ᓈᒻᒪᓕᖅᑎᑦᑎᒐᓱᐊᕐᓗᒋᑦ 

ᑕᐃᒪᓐᓇᐃᓕᐅᕐᓂᐊᖅᑐᒍᑦ. ᖁᔭᓐᓇᒦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᒪᓐᓇ ᐱᓕᕆᑦᑎᐊᕋᓱᐊᖏᓐᓇᖃᑦᑕᖅᑐᖓ 

ᖃᐅᔨᒐᓱᐊᖅᑐᖓ ᑕᒪᒃᑯᓂᖓ 

ᐱᓕᕆᐊᒃᓴᐅᖃᑦᑕᕋᔭᖅᑐᓂᒃ 

ᑭᒡᒐᖅᑐᐃᑦᑎᐊᕈᒪᓪᓗᖓ ᑭᒡᒐᖅᑐᖅᑕᕐᓂᒃ  

ᖃᐅᔨᒪᓪᓗᖓᓗ ᖃᓄᐃᓕᐅᕐᒪᖔᕐᒪ ᑖᒃᑯᐊ 

ᐱᔾᔪᑎᒋᓪᓗᒋᓪᓗ ᖃᓄᐃᓕᐅᕈᑎᒋᔭᖏᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᑦᓯᐅᓚᐅᖅᑐᒥᑦ 

ᐃᖅᑲᓇᐃᔭᖅᑎᑖᕐᓂᐊᓚᐅᕐᒪᑕ ᓲᕐᓗ 

ᓂᐊᖁᓕᕆᔨᐅᔪᓂᒃ ᐃᓱᒪᓕᕆᔨᐅᔪᓂᒃ. ᖃᓄᕐᓗ 

ᑕᒪᓐᓇ ᐃᖅᑲᓇᐃᔭᖅᑎᑖᖅᐸᓪᓕᐊᕕᓯ 

ᐃᓱᒪᓕᕆᔨᐅᓂᐊᖅᑐᓂᒃ ᓂᐊᖁᓕᕆᔨᐅᓂᐊᖅᑐᓂ?   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪ ᐊᖏᖃᑎᒌᓪᓚᑦᑖᖅᑐᔅᓴᐅᕗᒍᑦ 

ᑖᒃᑯᐊ ᒪᓕᒐᓕᐅᖅᑎᓗᑦᑖᑦ ᑕᕝᕙᓃᑦᑐᑦ. ᓄᓇᓕᓐᓂ 

ᓄᓇᓕᓗᑦᑖᑦ ᑖᒃᑯᐊ ᑭᒡᒐᖅᑐᖅᑕᕗᑦ 

ᐱᓕᕆᑦᓯᐊᕈᑎᒍᒪᒐᑦᑎᒍ ᐃᖅᑲᓇᐃᔭᖅᑎᑖᕐᓂᖅ 

ᑕᒪᒃᑯᓂᖓ ᐃᓱᒪᓕᕆᔨᐅᒐᔭᖅᑐᓂᒃ 

ᐃᖅᑲᓇᐃᔭᖅᑎᑕᐅᓯᒪᓕᕐᒪᑕ ᓄᓇᕗᒥ. 

ᓇᓗᓇᐃᔭᖅᓯᒪᖏᑕᕋᓗᐊᒃᑲ ᖃᑦᓯᐅᒻᒪᖔᑕ 

ᓄᓇᓕᓐᓂ ᑕᐃᒪᓐᓇ ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐊᐱᖅᑯᑎᑦ ᐅᖃᐅᓯᒃᑯᑦ. ᖁᑦᑎᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 404 - 3(3): 

ᑐᑭᓯᐅᒪᑎᑦᑎᔨᖃᖅᑎᑕᐅᓂᖏᑦ ᓄᑖᑦ 

ᐃᓕᓴᐃᔩᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. 

ᐅᖃᖅᑏ ᑕᐃᒪ ᐊᐱᕆᒍᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑎ, 

ᖃᐅᔨᒪᒐᒪ ᑖᓐᓇ ᒥᓂᔅᑕ ᐊᖏᖃᑎᒋᓂᐊᕐᒫᖓ 

ᐃᓕᓴᐃᔨᑕᖃᒃᑲᓐᓂᕆᐊᖃᕐᒪᑦ 

ᓄᓇᕗᒻᒥᐅᑕᓪᓚᕆᓐᓂᒃ. ᑕᐃᒪᓐᓇ ᑐᑭᓯᐅᒪᒻᒪᑕ  

ᐅᖃᐅᓯᕐᒥᓂᒃ ᐃᓕᖅᑯᓯᒥᓂᓪᓗ ᑕᒪᓐᓇ 

ᐱᒻᒪᕆᐅᒻᒪᑦ ᓄᓇᕘᒥ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᖃᐅᔨᓯᒪᓪᓗᖓᓗ ᑖᒃᑯᐊ 

ᐃᖅᑲᓇᐃᔮᒃᓴᖅᑖᔾᔮᖏᒻᒪᑕ ᓄᓇᕗᒻᒥ 

ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ 

ᐅᖃᕈᓐᓇᖅᐸ ᖃᓄᖅ ᑖᒃᑯᐊ ᐃᓕᓴᕇᖅᓯᒪᔪᑦ 

ᓄᑖᓪᓗ ᐃᓕᓴᐃᔨᑦ ᐃᓕᓐᓂᐊᕐᕕᒻᒧᑦ 

ᐃᓯᖅᐸᓪᓕᐊᔪᑦ ᐱᓕᕆᕙᓪᓕᐊᓂᐊᖅᑐᑦ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᐃᓕᓴᕐᕕᒋᓂᐊᖅᑕᖏᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᑕᓐᓇ 

ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ. ᐃᖅᑲᓇᐃᔭᕐᕕᑉᐳᑦ 

ᒫᓐᓇ ᐋᖅᑭᒃᓱᐃᕙᓪᓕᐊᒻᒪᑕ 

ᐱᓕᒻᒪᔅᓴᖅᑎᑕᐅᒐᔭᕐᓂᖏᓐᓄᑦ ᓄᓇᕗᒥ ᐃᓕᓴᐃᔨᑦ 

ᑲᑐᔾᔨᖃᑎᒌᒃᑯᖏᑦ ᐱᖃᑎᒋᔭᐅᓗᑎᒃ ᓄᑖᑦ 

ᐃᓕᓴᐃᔨᑦ ᐃᖅᑲᓇᐃᔭᖅᑖᕌᖓᑕ ᑖᒃᑯᐊ 

ᑐᑭᓯᒋᐊᕈᑎᒃᓴᓂᑦ ᓴᖅᑭᑎᒃᑎᓯᒪᖃᑦᑕᕐᒪᑕ 

ᑐᑭᓯᒋᐊᕈᑎᓂᒃ ᐅᑭᐅᖅᑕᖅᑐᒥ ᑕᐃᒪᓐᓇ 

ᐃᓕᓴᐃᓂᐅᑉ ᒥᒃᓵᓄᑦ ᐃᓕᓴᕈᑎᓂᓪᓗ. 

 

ᑕᐃᒪ ᐃᓄᓐᓂᒃ ᐃᓕᓴᐃᔨᑖᖃᑦᑕᕋᑦᑕ ᐊᓯᖏᓐᓂᑦ 

ᓄᓇᓕᖕᓂ. ᑕᐃᒪᓐᓇ ᐱᓕᒻᒪᔅᓴᖅᑕᐅᖃᑦᑕᖅᑐᑦ 

ᑕᐃᒪᓐᓇ ᐱᓕᒻᒪᒃᓴᖅᑕᐅᓂᕐᒧᑦ ᑖᒃᑯᐊ 

ᐸᕐᓇᒍᖅᑎᒋᔭᐅ-ᓂᐊᖅᑐᑦ 2012-13ᖑᓂᐊᖅᑐᒥ 

ᐃᓕᓴᕐᕕᐅᓂᐊᖅᑐᒥ. ᐊᒻᒪᓗ ᖃᕆᑕᐅᔭᒃᑯᑦ ᑖᒃᑯᐊ 

ᑕᑯᒋᐊᕈᓐᓇᖅᑐᑎᒃ ᑐᑭᓯᒋᐊᕈᑎᒃᓴᓂᒃ ᖃᓄᖅ 

ᐃᓅᓯᖃᕐᓂᕐᒧᑦ ᓄᓇᓕᖕᓂ ᐃᓕᓴᐃᓂᕐᒧᓪᓗ 

ᓄᓇᓕᖕᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᐃᓚᒋᐊᕈᑦ ᓯᕗᓪᓕᖅ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᑦᑕᐅᖅ ᐊᐃᑉᐸᕆᔭᖓ ᐊᐱᖅᑯᑎᒋᓂᐊᖅᑕᕋ. 

ᐊᐱᕆᔪᒪᔭᕋ ᒥᓂᔅᑕ ᐊᒻᒪᓗ ᐅᐊᑦᑎᐊᖅ 

ᐊᐱᕆᖅᑲᐅᒻᒥᒐᒪ ᐱᔾᔪᑎᒋᓪᓗᒍ ᒥᓂᔅᑕ ᓄᓇᕗᒻᒥ 

ᓯᓚᑦᑐᓴᕐᕕᓕᕆᔨᒃᑯᓐᓄᑦ. ᐅᐱᒋᓱᓐᖏᓪᓗᖓ 

ᐱᓐᖏᒃᑲᓗᐊᖅᑐᖓ ᐱᔭᕐᓂᓐᖏᓈᖅᓯᖃᑦᑕᕋᒪ 

ᐊᐱᕆᓪᓗᖓ ᖃᓂᒌᑦᑎᐊᖅᑐᑯᓘᔭᕆᐊᖃᕋᓗᐊᕐᒪᑕ 

ᐱᓕᕆᕝᕕᐅᔫᒃ ᑖᒃᑯᐊ ᒪᕐᕉᒃ ᖃᓄᐃᒻᒪᑦ 

ᑭᐅᔪᓐᓇᖏᒻᒪᖔᑕ ᐊᐱᖅᑯᑎᒋᔭᑦᑎᓐᓂᒃ?  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᖅ 

ᒥᓂᔅᑕᐅᖃᑎᒋᔭᖓᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᓂ? ᓄᓇᕗᒻᒥᓗ ᓯᓚᑦᑐᓴᕐᕕᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖁᓪᓗᒋᑦ 

ᐃᑲᔪᖅᑕᐅᖃᑦᑕᖁᓪᓗᒋᑦ ᓇᓗᓇᐃᖅᓯᖁᓪᓗᒋᓪᓗ 

ᖃᓄᖅ ᐱᓕᕆᖃᑎᒌᑉᐸᒻᒪᖔᑕ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᖔᓯᑦ ᐅᖃᖅᑏ, ᐊᒻᒪᓗᑦᑕᐅᖅ 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᓄᓇᕗᒻᒥ 

ᓯᓚᑦᑐᓴᕐᕕᒃ ᒫᓐᓇ ᐃᓕᓐᓂᐊᑎᑦᑎᖃᑦᑕᓂᕐᒧᑦ 

ᐱᓕᕆᐊᖃᕐᒪᑕ ᐃᓄᖁᑎᒻᒥᓐᓂᒃ. ᑕᐃᒪᓕ ᑖᒃᑯᐊ 

ᐃᓕᓐᓂᐊᖅᑎᑦ ᐱᔭᕇᕌᖓᑕ ᓯᓚᑦᑐᓴᕐᕕᒻᒥ ᑎᒥᐅᔪᑦ 

ᒐᕙᒪᐅᔪᓪᓗ ᐃᓕᓐᓂᐊᕐᕕᓪᓗ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ 

ᐃᖅᑲᓇᐃᔭᖅᑎᑖᖃᑦᑕᕐᒪᑕ ᑕᐃᒃᑯᓂᖓ 

ᐱᔭᕇᕋᑖᖅᑐᓄᑦ ᐃᓕᓐᓂᐊᓂᕐᕕᒻᒥ ᐊᑐᖅᖢᑎᒃ 

ᐃᖅᑲᓇᐃᔭᖅᑎᑖᕐᓂᒃᑯᑦ ᓲᕐᓗ ᐊᐱᖅᓱᑲᑕᖅᖢᑎᒃ 

ᐃᖅᑲᓇᐃᔭᖅᑎᑦᓴᖅᓯᐅᕐᓂᒃᑯᑦ.  

 

ᐃᓘᓐᓇᖏᑦ ᐃᓕᓐᓂᐊᖅᑎᑦ ᐱᔭᕇᖅᓯᕙᓪᓕᐊᔪᑦ 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒃᓱᐋᓗᒃ 

ᐃᓄᑦᑎᐊᕙᐅᒻᒪᑕ ᐊᒻᒪᓗ ᐱᓇᓱᐊᕈᓯᑦᑕ ᓄᓐᖑᐊᓂ 

ᖁᕕᐊᒋᔭᖃᕐᓂᐊᖅᑐᒍᑦ ᐅᓄᑲᓪᓚᒃᑐᓂᒃ 

ᐱᔭᕇᖅᓯᔪᓂᒃ ᐃᓕᓐᓂᐊᖅᑕᒥᓂᒃ ᓯᓚᑦᑐᓴᕐᕕᒻᒥ.  

 

ᐃᖅᑲᓇᐃᔭᖅᑎᕗᑦ ᐊᖓᔪᖅᑲᐅᑎᑦ ᑲᑎᒪᖃᑦᑕᖅᑐᑦ 

ᐊᑯᓚᐃᑦᑐᒃᑯᑦ ᒪᓕᑦᑕᐅᓪᓗᑎᑦ ᖃᓄᐃᑦᑐᓂᒃ 

ᐱᓕᕆᔭᖏᓐᓂ ᖃᓄᐃᑦᑑᒻᒪᖔᑕ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖃᑎᒌᑦᑎᐊᖅᑐᑦ ᐱᓕᕆᕝᕕᑦᑕ ᐃᓗᐊᓂ 

ᐊᒻᒪᓗᑦᑕᐅᖅ ᓄᓇᕗᑦ ᓯᓚᑦᑐᓴᕐᕕᖓᓂ ᐊᒻᒪᓗ  

ᐱᔾᔪᑎᒋᓪᓗᒋᑦ ᑕᐃᒃᑯᐊ ᖃᐅᑕᒫᖅᓯᐅᑎᖏᑦ 

ᑕᒪᒃᑯᐊ ᐃᖅᑲᓇᐃᔭᖃᑎᒌᓐᓂᖓ ᒫᓐᓇ 

ᐱᓯᒪᓐᖏᓇᒃᑭᑦ ᑐᓴᒐᒃᓴᖁᑎᒃᑲ.  

 

ᑭᓯᐊᓂ ᓇᓗᓇᐃᖅᓯᕕᒋᔪᓐᓇᖅᑕᕋ ᒪᓕᒐᓕᐅᖅᑎᑦ 

ᑖᓐᓇ ᐃᖅᑲᓇᐃᔭᖃᑎᒌᑦᑎᐊᕐᒪᑕ ᓯᓚᑦᑐᓴᕐᕕᖏᑦ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐊᔪᓰᓐᓇᖅᑐᒃᑯᑦ ᐊᒻᒪᓗ ᐊᑑᑎᖃᓪᓚᕆᒃᖢᓂ 

ᑕᐃᒪᓐᓇ ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᒪᑕ 

ᐱᓕᕆᖃᑎᒌᑦᑎᐊᕐᓗᑎᑦ. 

ᐃᓗᓕᑯᓘᔭᖏᓐᓂᐅᖏᑦᑑᒐᓗᐊᖅ ᑭᓯᐊᓂ 

ᐊᐅᓚᑕᐅᓂᖏᓐᓄᑦ ᑕᑯᓐᓇᕐᓗᒍ ᑖᓐᓇ ᑕᐃᒪᓐᓇ 

ᐱᔭᕆᐊᖃᕐᒪᑕ ᓄᓇᕗᑦ ᐃᓗᐊᓂ ᓲᕐᓗ 

ᐅᖃᐅᓯᖃᕈᑦᑎ ᒫᓐᓇ ᐅᖃᐅᓯᕆᔭᑦᑎᓐᓂ 

ᐃᓕᓐᓂᐊᕐᓂᓕᕆᓂᕐᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᒋᕙᕋᓗ ᑭᐅᒻᒪᑦ ᑖᓐᓇ, ᐅᖃᖅᑏ, 

ᓇᓗᓇᐃᖅᓯᓯᒪᓕᕐᒪᑕ ᐅᓄᑲᓪᓚᑦᑕᒎᖅ ᓄᓇᕗᒻᒥᐅᑦ 

ᐃᓕᓴᐃᔩᑦ ᓄᖅᑲᓛᓕᕐᒪᑕ ᐃᓐᓇᐅᓂᕐᒧᑦ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥ ᐃᓕᓴᐃᔨᑦ 

ᐊᒥᒐᔾᔮᖏᒃᑲᓗᐊᕐᒪᖔᑕ ᐃᓕᓐᓂᐊᑐᓪᓗ 

ᐃᓕᓴᐃᔨᒃᓴᐅᓂᕐᒧᑦ ᐱᔭᕇᖅᓯᕙᓪᓕᐊᔪᑦ 

ᐊᒥᒐᔾᔮᖏᒃᑲᓗᐊᖅᐹᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪᖓᑦ ᑭᓐᖒᒪᒃᓰᓐᓇᐅᔭᖅᑐᒍᑦ 

ᐃᓕᓴᐃᔨᓂᒃ ᖃᐅᑕᒫᑦ ᐊᕐᕌᒍᑕᒫᑦ. ᑕᑯᓪᓗᒋᑦ 

ᐊᑐᓕᖅᑎᑦᑎᓂᕐᒧᑦ ᐅᖃᐅᓯᖃᕐᓗᑎᑦ ᒪᕐᕉᓐᓂᒃ 

ᐃᓕᓴᐃᖃᑦᑕᕐᓂᖅ ᐊᑐᓕᖅᑎᑕᐅᓂᖓ ᐃᒻᒪᖃ 

300-ᖏᓐᓃᑦᑐᓂᒃ ᐃᓄᓐᓂᒃ ᐃᓕᓴᐃᔨᒃᓴᓂᑦ 

ᐱᑕᖃᕆᐊᓕᒃ. ᓯᕗᓂᔅᓴᑎᓐᓂ 

ᐊᖑᒻᒪᑎᓕᓛᖅᑕᕗᖅᑲᐃ ᑭᓯᐊᓂ ᐃᓄᓐᓂᑦ 

ᐃᓕᓴᐃᔨᓂᑦ ᐅᓄᖅᑐᓂᒃ ᑭᖒᒪᖅᓯᕋᑦᑕ 

ᐊᒻᒪᓗᑦᑕᐅᖅ ᓱᓖᓛᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᑎᓪᓗᒋᑦ ᐃᓕᓴᐃᔨᓂᒃ 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᕐᓂᐊᖅᑐᓂ 

ᐊᖅᑯᑎᖃᕆᐊᖃᕐᒪᑕ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐃᖏᕐᕋᓂᕆᔭᐅᕙᒃᑐᒥᒃ. ᑕᐃᒪᓕ ᐃᓐᓄᑦᑕᐅᖁᓗᒋᑦ 

ᑖᒃᑯᐊ ᐃᓕᓴᐃᔩᑦ ᐃᓄᖃᓐᖏᑦᑐᑦ ᐃᖅᑲᓇᐃᔮᔅᓴᐃᑦ 

ᐅᓄᖅᑐᑦ ᐱᔭᕇᖅᓯᕙᓪᓕᐊᓂᐊᕐᒥᒻᒪᑕ ᐱᔭᕇᖅᓯᔪᑦ 

ᑕᐃᒃᑯᐊ ᐃᓕᓴᐃᔨᔅᓴᐅᓂᕐᒧᑦ  

ᐃᖅᑲᓇᐃᔭᖅᑖᕋᓱᓐᓂᐊᖅᐸᓪᓚᐃᔪᑦ ᐊᒻᒪ 

ᐃᖅᑲᓇᖅᓯᓕᒑᔪᑦ ᑕᐃᒃᑯᐊ ᐃᓕᓐᓂᐊᖅᑕᒥᓂᒃ 

ᐃᓕᓴᐃᔨᔅᓴᐃᑦ. ᐃᖅᑲᓇᐃᔮᔅᓴᓪᓗ 

ᓴᖅᑭᔮᖅᑎᑕᐅᓪᓗᒋᑦ ᐃᓕᓴᐃᔨᔅᓴᓄᑦ ᐃᓂᔅᓴᐅᔪᑦ 

ᐱᓇᓱᖃᑕᐅᓂᐊᖅᑐᔅᓴᐅᒻᒥᔪᓂᒃᑯᐊ ᐃᓕᓐᓂᐊᖅᑎᑦ 

ᐱᔭᕇᖅᓯᓯᒪᔪᑦ ᑕᐃᑲᓐᖓᑦ ᐃᓕᓴᐃᔨᔅᓴᐅᓂᕐᒥᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᑕᐅᓯᖅ ᐃᓱᒫᓘᑎ ᓴᖅᑭᑎᒋᔭᐅᖃᑦᑕᕐᒪᑦ 

ᐃᓕᓴᐃᔨᔅᓴᐃᑦ ᑕᒪᒃᑯᐊ ᐱᔭᕇᖅᓯᔭᕌᖓᒥ 

ᐃᓕᓐᓂᐊᖅᑕᒥᓐᓂᒃ ᐃᓕᓴᐃᔨᐅᓐᖏᑦᑐᒧᑦ 

ᐃᖅᑲᓇᐃᔭᖅᑖᖅᑎᑕᐅᖃᑦᑕᕐᒪᑕ. ᑕᐃᒃᑯᐊ ᖃᓄᕐᓕ 

ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᖅᐸᓪᓕᐊᖃᑦᑕᖅᐸᑦ 

ᐃᓕᓴᐃᔨᔅᓴᐅᓂᕐᒧᑦ ᐱᔭᕇᖅᐸᓪᓕᐊᔪᓂᒃ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᐱᒋᑦᑎᐊᑕᒃᑲ ᑕᐃᒃᑯᐊ 

ᐊᓪᓚᒡᕕᓕᕆᓂᕐᒧᑦ ᐃᖅᑲᓇᐃᔭᖅᑎᑕᐅᓕᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᑭᓐᖒᒪᑦᑎᒐᑦᑕ 

ᑕᐃᒃᑯᓂᖓ ᖃᐅᔨᒪᓂᖃᓪᓚᕆᑦᑐᓂᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᐊᓪᓚᒡᕕᓕᕆᓂᕐᒧᑦ. 

ᖁᔭᒋᑦᑎᐊᖅᐸᒃᑲ ᐃᓕᓴᐃᔩᑦ ᐊᒃᓱᕈᒃᖢᑎᒃ 

ᐃᓕᓴᐃᔨᐅᔪᑦ. 

 

ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗᒃᑕᐅᖅ 

ᐊᑕᐅᑦᑎᒃᑯᑦ ᐃᓕᑉᐸᓪᓕᐊᑎᓪᓗᒋᑦ 

ᐃᓕᓴᐃᔨᐅᓂᕐᒧᑦ ᐊᓪᓚᒡᕕᓕᕆᓂᕐᒧᓪᓗ. ᐃᓚᖏᑦ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᕐᒪᑕ ᐊᓪᓚᒡᕕᓕᕆᓂᕐᒥᒃ 

ᐃᖅᑲᓇᐃᔭᕐᓂᐊᕐᓗᑎᒃ ᐃᓕᓴᐃᔨᐅᓂᕐᒨᖏᑦᑐᖅ. 

ᑕᐃᒪᓕ ᑕᐃᒃᑯᐊ ᑐᓴᒐᔅᓴᓂᒃ ᓄᐊᑦᑎᓂᖅ 

ᒪᓕᒐᓕᐅᖅᑎᐅᑉ ᐸᖁᓇᒃᑕᖓᓄᑦ ᐱᔾᔪᑎᒋᓪᓗᒍ 

ᑕᐃᒪᐃᑦᑐᓂᒃ ᑐᓴᒐᔅᓴᓂᒃ ᐱᓯᒪᖏᓐᓇᒪ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᖃᐅᔨᒪᓂᐊᖅᐳᑦ ᒪᓕᒐᓕᐅᖅᑏᑦ ᑖᒃᑯᐊ 

ᐊᐱᖅᓱᕐᓇᖅ ᐃᓱᓕᒻᒪᑦ ᐊᒻᒪ ᓅᓐᓂᐊᖅᐳᒍᑦ 

ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ  

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᐅᖃᐅᓯᓐᖓᐅᑕᐅᓚᐅᖅᑐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᑐᒃᓯᕋᐅᑕᐅᓚᐅᖅᑐᓄᑦ ᐊᑎᓕᐅᖅᓯᒪᔪᑎᒍᑦ. 12. 

ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 024 - 3(3): ᒪᓕᒐᒃᓴᖅ 

38, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᓪᓗᖓ ᒪᓕᒐᒃᓴᖅ 38, ᒪᓕᒐᖅ 

ᐋᖅᑭᒋᐊᕈᑕᐅᓂᐊᖅᑐᖅ ᑎᒍᓯᓂᕐᒧᑦ ᑐᓴᒐᔅᓴᓂᒃ 

ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖓ 

ᕿᒥᕐᕈᓇᒃᑕᐅᓚᐅᕐᒪᑎᒃ ᑲᑎᒪᔨᕋᓛᖏᓐᓄᑦ 

ᒪᓕᒐᓕᕆᔨᒃᑯᑦ ᐊᒻᒪᓗᒃᑕᐅᖅ ᑖᓐᓇ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ 

ᑎᑎᕋᖅᑕᐅᓯᒪᓕᖅᑎᓪᓗᒋᑦ 

ᑲᑎᒪᑐᐃᓐᓇᕈᑕᐅᔪᓐᓇᓯᒻᒪᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐊᑐᓐᖏᑲᐃᓐᓇᖁᓪᓗᒍ 

ᒪᓕᒐᖅ 68(6) ᐊᒻᒪᓗ ᒪᓕᒐᒃᓴᖅ 38 ᐃᕐᖐᓐᓇᖅ 

ᐃᓕᔭᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ 

ᑲᒪᒋᔭᐅᔪᓐᓇᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᑲᑎᒪᔨᐅᖃᑕᐅᔪᖅ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ 

ᐊᑐᓐᖏᑲᐃᓐᓇᕐᓗᒍ 68(3) ᐃᕐᖐᓐᓇᖅ 

ᐃᓕᔭᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ. 

ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ. ᒪᓕᒐᒃᓴᖅ 38 

ᑖᓐᓇ ᑲᑎᒪᑐᐃᓐᓇᖅᑐᓄᑦ ᐃᓕᔭᐅᕗᖅ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ. 13. ᑲᑎᒪᔾᔪᑎᔅᓴᑎᓐᓂ ᑎᑎᖅᑲᑦ 

ᓴᖅᑭᑎᑕᐅᓂᖏᑦ. ᒥᓂᔅᑕᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 212 - 3(3): 

ᐃᓄᒋᐊᑎᑑᖓᔪᒥᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᖅ - ᓈᓴᐅᑎᑦ ᔫᓂ 30, 

2011 ᑎᑭᓯᒪᓕᕐᓂᖓᓄᑦ (ᐃᐊᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 213 - 3(3): 

ᐃᓄᒋᐊᑎᑑᖓᔪᒥᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᖅ - ᓈᓴᐅᑎᑦ ᓯᑎᐱᕆ 

30, 2011 ᑎᑭᓯᒪᓕᕐᓂᖓᓄᑦ (ᐃᐊᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 214 - 3(3): 

ᐃᓄᒋᐊᑎᑑᖓᔪᒥᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᖅ - ᓈᓴᐅᑎᑦ ᑎᓯᐱᕆ 

31, 2011 ᑎᑭᓯᒪᓕᕐᓂᖓᓄᑦ (ᐃᐊᓪ) 

 

ᓴᖅᑭᑕᐅᔪᖅ ᑎᑎᖅᑲᒃ 215 - 3(3): 

ᑎᑎᖅᑲᐅᓯᐊᖅ ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ 

ᔫᓂ 1, 2012-ᖑᑎᓪᓗᒍ ᑮᓇᐅᔭᐃᑦ 

ᓇᑲᑎᖅᑕᐅᓂᖓᓄᐊᖓᔪᐃᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᒥᓂᔅᑕᒋᔭᐅᓪᓗᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒪᓕᒐᓕᐅᖅᑎᐅᓪᓗᖓ 

ᓴᖅᑭᑦᑎᔭᔅᓴᖃᒻᒥᒐᒪ ᒥᓂᔅᑕᐅᓪᓗᖓ ᐊᑕᐅᑦᑎᒃᑯᑦ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑐᖓ 

ᓴᖅᑭᑦᑎᔭᕆᐊᔅᓴᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑭᒡᒐᖅᑐᐃᔨᖃᕐᓂᕐᒧᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓂᒃ ᑭᓪᓕᓯᓂᐊᖅᑕᐅᓯᒪᔫᒃ ᒪᕐᕉᒃ. 

ᑭᓪᓕᓯᓂᐊᖅᑕᐅᓯᒪᔪᖅ ᔫᓐ 30, 2011, 

ᑭᓪᓕᓯᓂᐊᖅᑕᐅᔪᖅ ᓯᑎᐱᕆ 30, 

ᑭᓪᓕᓯᓂᐊᖅᑕᐅᓯᒪᔪᓪᓗ ᑎᓯᐱᕆ 31, 2011-

ᐸᐅᑎᓪᓗᒍ.  

 

ᐊᒻᒪᓗᒃᑕᐅᖅ ᐅᖃᖅᑲᐅᒻᒥᒐᒪ ᐅᐊᑦᑎᐊᖅ 

ᑎᑎᖅᑲᐅᓯᐊᓂᒃ ᐱᓯᒪᒐᒪ ᐃᒃᓯᕙᐅᑕᖓᓐᓂᒃ 

ᑲᑭᕙᒃᑯᑦ ᑲᑐᔾᔨᖃᑎᒌᖏᓐᓂᒃ ᑲᑎᒪᔨᖏᑕ 

ᓴᖅᑭᓕᕆᕙᕋᑦᑕᐅᖅ ᑕᐃᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

13. ᓴᖅᑭᑦᑎᓂᖅ ᑎᑎᖅᑲᓂᒃ. ᒥᓂᔅᑕ ᑲᒪᔪᑦ 

ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, 

ᓯᕗᓕᖅᑎ ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 216 - 3(3): ᐊᕐᕌᒍᑕᒫᑦ 

ᐅᓂᒃᑳᖅ ᓄᓇᕘᒥ ᓄᓇᑖᕈᑎᐅᑉ 

ᐊᑐᓕᖅᑎᑕᐅᓂᖓᓄᑦ 2006-ᒥᒃ 2008-ᒧᑦ 

(ᐋᕆᐊᒃ) 

ᓴᖅᑭᑕᐅᔪᖅ ᑎᑎᖅᑲᒃ 217 - 3(3): ᐊᕐᕌᒍᑕᒫᑦ 

ᐅᓂᒃᑳᖅ ᓄᓇᕘᒥ ᐊᑐᓕᖅᑎᑦᑎᓂᕐᒧᑦ 

ᐸᕐᓇᐅᑎᒧᑦ 2008-ᒥᒃ 2010-ᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᐋᕐᕌᒍᑕᒫᖅᓯᐅᑏᓐᓂᒃ 

ᐅᓂᒃᑳᓂᒃ ᓴᖅᑭᑦᑎᔭᕆᐊᔅᓴᖅ ᖁᕕᐊᓱᑦᑐᖓ 

ᓄᓇᕗᑦᒥ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᑦ 2008-ᒥ 

2010-ᒧᑦ ᐊᒻᒪᓗᒃᑕᐅᖅ 2006-2008-ᒧᑦ ᑎᑭᒃᖢᒍ. 

ᐊᒻᒪᓗᒃᑕᐅᖅ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᓇᒻᒪ 

13 ᑲᑎᒪᔾᔪᑎᔅᓴᑎᓐᓂ. ᓴᖅᑭᑦᑎᓂᖅ ᑎᑎᖅᑲᓂᒃ. 

ᒥᓂᔅᑕᖓᓐ ᑮᓇᐅᔭᓕᕆᔨᒃᑯᑦ, ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 218 - 3(3): 

ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ 

ᐅᑎᖅᑎᑦᑎᒍᑎᒧᑦ ᐊᕐᕌᒍᑕᒫᑦ ᐅᓂᒃᑳᖅ 

2010-2011 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᖁᕕᐊᓱᑉᐳᖓ ᓴᖅᑭᑦᑎᔭᕆᐊᔅᓴᖅ 

ᐅᖅᓱᐊᓗᐃᑦ ᑖᒃᓯᓂᒃ ᐅᑎᖅᑐᔅᓴᐅᖃᑦᑕᓚᐅᖅᑐᑦ 

ᐊᕐᕌᒍᑕᒫᑦ ᐅᓂᒃᑳᓕᐊᖅ 2010-11. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

13. ᑲᑎᒪᔾᔪᑎᔅᓴᑎᓐᓂ. ᒥᓂᔅᑕ ᑲᒪᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓄᑦᑕᐅᓯᕆᔨᒃᑯᓄᓪᓗ, 

ᒥᓂᔅᑕ ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 219 - 3(3): ᑲᓇᑕᒥ 

ᒥᓂᔅᑕᐃᑦ ᐅᓂᒃᑳᖓᑦ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᓂᖓᓐᓄᑦ ᕼᐋᕕ ᕚᓕᒥ, ᒎᔅ ᐸᐃᒥ - 

ᕕᕝᕗᐊᕆ 1-ᒥᒃ 4-ᒧᑦ, 2012 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᒃᓴᖅ ᒐᕙᒪᑐᖃᒃᑯᑦ ᒥᓂᔅᑕᐃᑦ 

ᐅᓂᒃᑳᓕᐊᕆᓯᒪᔭᖏᓐᓂ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐃᑦ  



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᓂᕆᓚᐅᖅᑕᖓ Happy Valley Goose 

Bay-ᒥ ᕕᑉᕗᐊᕆ 1-4 2012. ᖁᔭᓐᓇᒦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

13 ᑲᑎᒪᔾᔪᑎᒃᓴᑎᓐᓂ ᑎᑎᖅᑲᓂᒃ ᓴᖅᑭᑦᑎᓂᖅ 

ᒥᓂᔅᑕ ᑲᒪᔪᖅ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᓯᐅᑦᓴᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 220 - 3(3): 

ᓱᑲᖓᒋᐊᕆᓂᖅ ᓄᓇᕗᒻᒥ ᐃᓄᑐᐃᓐᓇᕐᓄᑦ 

ᐱᔪᓐᓇᐅᑎᓕᕆᔾᔪᑎᒥᒃ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᒃᓴᖅ ᐅᓂᒃᑳᕐᓂᒃ 

ᓴᓐᖓᑦᑎᒋᐊᕈᑎᑦᑎᓐᓂ ᓄᓇᕗᒻᒥ ᑭᒃᑯᓕᒫᑦ 

ᐱᔪᓐᓇᐅᑎᖏᑕ ᐃᖏᕐᕋᓂᖓᓄᑦ ᖁᔭᓐᓇᒦᒃ 

ᐅᖃᖅᑏ. 

 

ᓴᖅᑭᑕᐅᔪᖅ ᑎᑎᖅᑲᒃ 221 - 3(3): 

ᑲᑎᒪᓂᐅᓂᐊᖅᑐᓄᑦ ᐅᓪᓗᖅᓯᐅᑦ 2012-ᒥ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 222 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᖃᑦᑕᖏᓐᓂᖏᓐᓂᑦ 

ᑲᑎᒪᓂᕐᓂᑦ ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓂᓪᓗ 

ᒪᓕᒐᓕᐅᖅᑎᓄᑦ ᓄᓇᕘᒥ ᔭᓐᓄᐊᕆ 1, 

2012-ᒥᒃ ᒫᑦᓯ 31, 2012-ᒧᑦ (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

13. ᑎᑎᖅᑲᑦ ᓴᖅᑭᑎᑕᐅᓂᖏᑦ. ᑲᑎᒪᔩ ᒪᕐᕉᓐᓂᒃ 

ᓴᖅᑭᖅᑎᒐᒃᓴᖃᕋᒪ ᒪᕐᕉᓐᓂ, ᓯᕗᓪᓕᖅᐹᒥ 

ᒪᓕᒐᓕᐅᖅᑏᑦ 2012-ᒧ ᑲᑎᒪᓂᕕᓂᖏᑦ 

ᐊᒻᒪᓗᑦᑕᐅᖅ ᐅᓂᒃᑳᓕᐊᖓ ᑲᑎᒪᖃᔾᔨᐅᕕᒻᒥ 

ᐅᐸᑦᑕᐅᖃᑦᑕᖏᑦᑐᑦ ᔮᓄᐊᕆ 1-ᒥᑦ 2012-ᒧ ᒫᑦᓯ 

31 2012-ᒧ. 

 

ᓅᑉᐸᓪᓕᐊᓗᑕ ᑲᑎᒪᔾᔪᑎᒃᓴᑎᓐᓂ. 14. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑏᑦ. 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 18. ᑐᓪᓕᐊᓄᑦ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ.  ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᒃᓴᖅ 40 

ᑭᒡᒐᖅᑐᐃᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᒪᓕᒐᖅ 

ᐅᖃᓕᒫᖅᑕᐅᖁᓪᓗᒍ ᑐᓪᓕᐊᓂ. 

 

ᐅᖃᖅᑏ, ᑖᓐᓇ ᒪᓕᒐᖅ ᓴᖅᑭᑦᑎᔪᖅ ᓄᑕᖅᑲᓄᑦ 

ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᑦ 

ᓄᑕᖅᑲᓄᓪᓗ ᑭᒡᒐᖅᑐᐃᔪᖅ. ᑖᒃᑯᐊ ᐃᓄᐃᑦ 

ᐃᓕᖅᑯᓯᖓᓐᓄ ᐱᐅᓯᑐᖃᖏᓐᓄᓪᓗ ᐊᑐᖅᑕᐅᔪ 

ᐊᔭᐅᖅᑎᒋᔭᐅᓂᐊᖅᑐᖅ ᐱᔪᓐᓇᐅᑎᒋᔭᖏᓐᓄᑦ 

ᐊᒻᒪ ᐱᒍᒪᔭᖏᓐᓄᑦ ᓄᑕᖅᑲᑦ ᒪᒃᑯᑦᑐᓪᓗ 

ᐃᑲᔪᖅᑕᐅᖁᓪᓗᒋᓪᓗ ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕘ ᒐᕙᒪᒃᑯᖏᑦ ᑕᒪᒃᑯᐊ ᑭᓐᖒᒪᔭᖏᑦ 

ᓄᑕᖅᑲᑦ ᐊᒻᒪᓗ ᒪᒃᑯᑦᑐᑦ 

ᐊᖑᒻᒪᑎᔭᐅᑦᑎᐊᖁᓪᓗᒋᑦ ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐱᖁᔨᕗᖔᕈᑎ ᑖᓐᓇ ᓈᒻᒪᒻᒪᑦ. ᐱᔾᔪᑎᖓᓐᓄᑦ 

ᐱᖁᔨᕗᖔᕈᑎᐅᑉ ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 

38 ᑐᓪᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ. ᒪᒥᐊᓇ 

ᑕᒻᒪᕋᑖᕋᒪ, ᒪᓕᒐᒃᓴᖅ 40 ᑐᓪᓕᐊᓂ 

ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ ᑐᓂᔭᐅᓂᐊᖅᑐᖅ 

ᒪᓕᒐᒃᓴᓕᕆᔩᑦ ᑲᑎᒪᔨᕋᓛᖏᓐᓄᑦ. 

 

18. ᑐᓪᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᑐᐃᓐᓇᕆᐊᓕᓐᓂᒃ 

ᑲᑎᒪᔾᔪᑎᖃᕐᓂᐊᕐᓗᑎᒃ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒥᓂᔅᑕᐅᑉ ᐅᖃᐅᓯᖓ 155-3(3), ᐊᒻᒪ ᒪᓕᒐᒃᓴᖅ 

38, ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓂᐊᕐᓗᓂ. 

ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ 20 ᒥᓂᔅᓯᒥ 

ᕿᑲᑲᐃᓐᓇᕐᓂᐊᖅᑐᒍᑦ. ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:18 ᑲᔪᓯᓪᓗᑎᓪᓗ 15:47ᒥ 



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᔪᓯᒋᐊᕈᓐᓇᓕᕋᑦᑕ ᑲᑎᒪᓂᕐᓗ 

ᐱᒋᐊᖅᑎᑦᑐᒪᓕᖅᖢᒍ. ᑕᕝᕙᓂ 

ᑲᑎᒪᑐᐃᓐᓇᐅᑎᓪᓗᑕ ᐱᓕᕆᐊᖃᕐᓂᐊᖅᑐᒍᑦ 

ᒪᓕᒐᒃᓴᖅ 38 ᐊᒻᒪᓗ ᒥᓂᔅᑕᐅᑉ ᐅᖃᐅᓯᖓ 155-

3(3). ᑲᑎᒪᔩᑦ ᖃᓄᖅ ᐃᓱᒪᕕᓯ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᒪᓕᒐᒃᓴᖅ 38-ᒥᒃ. ᐱᔭᕇᕈᑦᑎᒍᓗ 

ᑲᒪᔪᒪᓂᐊᖅᑐᒍᑦ ᒥᓂᔅᑕᐅ ᐅᖃᐅᓯᖓᓂᒃ 155-

3(3). ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᐱᓕᕆᐊᕆᖅᑳᕈᒪᓪᓗᑎᒍ 38? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 38 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ ᒪᓕᒐᖅ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒫᓐᓇ 

ᐊᐱᕆᔪᒪᔭᕋ ᒥᓂᔅᑐᖑᔪᖅ ᒐᕙᒪᓕᕆᓂᕐᒧᑦ, 

ᓯᕗᓕᖅᑎ, ᒪᑐᐃᖅᓯᒋᐊᕈᑎᓂᑦ ᑖᔅᓱᒧᖓ ᒪᓕᒐᒃᓴᖅ 

38? ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ 

ᐃᓄᒃᑎᑑᖅᑎᑕᐅᑦᑎᐊᕐᓂᐊᕐᒥᔪᐊᓘᒻᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ, 

ᖁᕕᐊᓱᒃᐳᖓ ᓵᑦᑎᓐᓄᐊᑦᑕᕆᐊᒃᓴᖅ ᐅᓪᓗᒥ 

ᑭᐅᓇᓱᓐᓂᐊᕐᓗᖓ ᐊᐱᖅᑯᑎᒋᔪᒪᔭᑦᑎᓐᓂᑦ… 

(ᑐᓵᔨᒃᑰᕈᓐᓃᖅᑐᖅ) ᒪᒥᐊᓇᖅ, ᐃᒃᓯᕙᐅᑖᖅ, ᐅᓇ 

ᓯᕗᓪᓕᖅᐹᖓ ᐱᓯᒪᓐᖏᓇᒃᑯ ᐅᖃᐅᓯᕆᓂᐊᖅᑕᒪ. 

 

ᖁᔭᓐᓇᒦᒃ. ᐊᑏᑦᑎᐊᓕᓵᖓᐃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ. 

ᖁᕕᐊᓱᒃᐳᖓ ᓵᑦᑎᓐᓅᕆᐊᒃᓴᖅ 

ᑭᐅᓇᓱᓐᓂᐊᕐᓗᖓ ᐊᐱᖅᑯᑎᒋᔪᒪᔭᑦᑎᓐᓂᑦ 

ᒪᓕᒐᒃᓴᖅ 38-ᒧᑦ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ ᒪᓕᒐᖅ. 

 

ᓄᓇᕗᒻᒥᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᕈᓐᓇᓂᕐᒧᑦ 

ᑐᓴᕈᑎᓄᑦ ᐊᒻᒪᓗ ᓴᐳᒻᒥᔭᐅᖁᓪᓗᒋᑦ 

ᓇᒻᒥᓂᕆᔭᐅᔪᓄᑦ ᒪᓕᒐᖅ 

ᑭᖑᕝᕕᐅᑎᔾᔪᑎᒋᓯᒪᕙᕗᑦ ᓄᓇᑦᑎᐊᖑᓚᐅᖅᓯᒪᔪᒥ 

ᓄᓇᕘᑖᕋᑦᑕ 1999-ᒥ. ᑕᐃᒪᓐᖓᓂᑦ 

ᐊᖏᔫᑎᐅᖏᑦᑐᑦ ᐊᓯᔾᔨᖅᑕᐅᓯᒪᒻᒪᑕ ᑕᕝᕙᓂ 

ᒪᓕᒐᕐᒥ. ᑖᓐᓇ ᒪᓕᒐᒃᓴᖅ 38, ᑕᓐᓇ 

ᓯᕗᓪᓕᖅᐹᖑᓂᐊᕐᒪᑦ ᐋᖅᑭᒋᐊᕈᑕᐅᓪᓚᕆᑦᑐᖅ 

ᑖᒃᑯᓄᖓ ᑐᑭᓯᒋᐊᕈᑎᖃᕈᓐᓇᓂᕐᒧᑦ 

ᐃᒻᒥᓂᖅᓱᕈᓐᓇᓂᕐᒧᓪᓗ ᓴᐳᔾᔭᐅᓯᒪᔪᑦ.  

 

ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᖅ 

ᓴᐳᔾᔭᐅᓯᒪᓂᖏᓪᓗ ᐃᒻᒥᓂᖅᓱᕈᓐᓇᕐᓂᐅᑉ 

ᐱᒻᒪᕆᐅᒻᒪᑦ ᓄᓇᕗᒻᒥᐅᓕᒫᓄᑦ. ᑕᐃᒪᓐᓇ 

ᐱᔪᓐᓇᐅᑎᖏᓐᓂᒃ ᑐᓂᓯᒻᒪᑦ ᑎᒍᒥᐊᖅᑕᐅᔪᓄᑦ 

ᑐᑭᓯᒋᐊᕈᑎᖃᕈᓐᓇᕐᓗᑎᒃ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᓂᒃ. ᑖᒃᑯᐊ ᒐᕙᒪᒃᑯᑦ 

ᐃᑉᐱᒍᓱᑦᑎᐊᕆᐊᖃᒻᒪᑕ ᓄᓇᕗᒻᒥᐅᓂᒃ 

ᓴᐳᔾᔭᐅᓯᒪᓗᑎᒃ ᐃᒻᒥᓂᖅᓱᕈᓐᓇᕐᓂᖏᑦ ᐃᓛᒃ 

ᐃᓄᓐᓄᑦ ᐊᑕᐅᓯᕐᓅᖓᔪᓂᒃ ᑐᑭᓯᒋᐊᕈᑎᔅᓴᓄᑦ. 

 

ᐊᕐᕌᒎᓯᒪᓕᖅᑐᑦ ᑖᓐᓇ ᒪᓕᒐᖅ ᒪᓕᒐᑦᑎᓐᓂ 

ᓈᒻᒪᖏᓗᐊᓕᕐᒪᑦ. ᑕᒪᒃᑯᐊ ᑐᓴᖃᑦᑕᖅᓯᒪᒐᑦᑎᒍ 

ᐃᓱᒫᓘᑕᐅᔪᑦ ᐊᒻᒪᓗ ᐱᐅᓯᕚᓪᓕᕈᒪᓪᓗᑎᒍ 

ᑕᒪᒃᑯᐊ ᐱᔪᓐᓇᐅᑎᖏᑦ ᓄᓇᕗᒻᒥᐅᑦ. 

ᑖᓐᓇ ᐋᖅᑭᒋᐊᕈᑕᐅᔪᖅ ᐅᑯᓄᖓ 

ᐃᒪᐃᓕᑎᑦᓯᓂᐊᖅᑐᖅ: 

 

1. ᐱᑕᖃᑦᑎᑦᑎᓂᐊᕐᓗᓂ ᐱᕕᒃᓴᖓ 

ᐅᖓᕝᕙᕆᐊᖅᑕᐅᒍᓐᓇᕐᓗᓂ ᑎᒍᓯᒍᓐᓇᕐᓗᑎᒃ 

ᑎᑎᕋᖅᓯᒪᔪᓂᒃ ᓇᓪᓕᐊᓐᓄᑐᐃᓐᓇᖅ 

ᐅᖃᐅᓯᕐᒧᑦ ᓄᓇᕗᒻᒥ. ᑕᒪᓐᓇ ᐱᖁᔭᖅ 

ᐱᑕᖃᕆᐊᖃᖅᑎᑦᓯᓂᐊᕐᒪᑦ ᒐᕙᒪᒃᑯᑦ 

ᓴᖅᑭᑎᑦᓯᖃᑦᑕᕐᓗᑎᒃ ᑎᑎᕋᖅᓯᒪᔪᓂᒃ ᐃᒪᓐᓇ 

ᐅᖃᐅᓯᕐᒥᒃ ᒪᓕᓪᓗᑎᒃ ᑖᒃᑯᓄᖓ 

ᐊᑐᖅᑕᐅᖅᑲᐅᔪᒥᒃ ᐅᓪᓗᐃᑦ 30 

ᐊᑐᖅᑎᓪᓗᒋᑦ. ᑭᓯᐊᓂ ᐃᓛᒃ 

ᐱᕕᒃᓴᖃᑦᑎᐊᕆᐊᖃᕐᓂᐊᕐᒥᒻᒪᑦ ᑖᒃᑯᐊ 

ᐃᓄᒃᑎᑑᓕᖅᑕᐅᒋᐊᖃᕐᓂᖏᑦ 

ᖃᓪᓗᓈᑎᑑᑎᓕᖅᑕᐅᒋᐊᖃᕐᓂᖏᑦ. ᑕᒪᓐᓇ 

ᑭᖑᕙᕆᐊᕐᓂᖅ ᐅᖓᕝᕙᕆᐊᕆᓂᖅ 

ᐊᕝᕕᐊᕈᑕᐅᔾᔮᖏᑦᑐᖅ 

ᑐᑭᓯᒋᐊᕈᑎᖃᕈᓐᓇᓂᕐᒧᑦ.  

 

2. ᑖᒃᑯᐊ ᒐᕙᒪᑦᑕᐅᖅ ᑐᒃᓯᕋᖅᑐᓂ ᓲᕐᓗ 

ᖁᔭᓈᖅᓯᖃᑦᑕᓂᐊᕐᒪᑕ ᑖᓐᓇ ᑐᒃᓯᕋᖅᑐᖅ 

ᑭᐅᕙᓪᓕᐊᖏᑉᐸᑦ ᒐᕙᒪᒃᑯᑦ ᑎᒥᖁᑎᒋᔭᖓᓂ 

90-ᓂᒃ ᐅᓪᓗᓄᑦ ᐱᓚᐅᖅᑎᓪᓗᒍ 

ᖃᐅᔨᒃᑲᐅᑎᓂᒃ. ᒐᕙᒪᒃᑯᑦ 

ᑐᒃᓯᕋᖃᑦᑕᕆᐊᖃᓲᖑᒻᒪᑕ ᑐᑭᓯᒋᐊᕈᑎᔅᓴᓂᒃ 

ᐊᒻᒪᓗ ᐊᑭᓕᐅᑎᔅᓴᓂᒃ ᑐᒃᓯᕋᐅᑎᓄᑦ, ᐊᒻᒪᓗ 

ᐱᕕᒃᓴᖃᖁᓪᓗᒍ ᑖᓐᓇ ᑐᒃᓯᕋᖅᑐᖅ. ᑖᓐᓇ 

ᑐᒃᓯᕋᖅᑐᖅ ᒐᕙᒪᒃᑯᓐᓄᑦ ᑐᓂᓯᖏᑉᐸᑦ 

ᓇᓗᓇᐃᖅᓯᔾᔪᑎᓂᒃ ᐊᑭᓕᐅᑎᓂᓪᓘᓐᓃᑦ 

ᑖᓐᓇ ᒐᕙᒪᒃᑯᑦ ᑎᒥᖁᑎᒋᔭᖓ 

ᐃᓱᒪᓕᐅᕈᓐᓇᖅᐳᖅ ᖁᔭᓈᖅᑕᐅᓂᖓᓂᒃ 

ᑕᒪᓐᓇ. ᑕᒪᓐᓇ ᑕᐅᑐᒃᑕᐅᔪᔅᓴᐅᖏᓚᖅ 

ᐊᕝᕕᐊᕈᑕᐅᓂᐊᕐᓂᖓᓂᒃ 

ᐃᓱᓕᒃᑕᕐᕕᓕᐅᖏᒻᒪᑦ ᑭᓱᒧᑦ ᐋᖅᑭᒃᓯᒪᔪᓂᒃ 

ᑐᒃᓯᕋᐅᑎᐅᓂᐊᖅᑐᓂᓪᓘᓐᓃᑦ ᓯᕗᓂᒃᓴᒥ. 

ᑕᒪᓐᓇ ᐊᐅᓚᑦᓯᔾᔪᑕᐅᒻᒪᑦ ᑕᒪᒃᑯᐊ 

ᒪᑐᐃᖓᑐᐃᓐᓇᖁᓇᒋᑦ ᐊᕐᕌᒍᒥᑦ ᐊᕐᕌᒍᒧᑦ. 

ᑕᒪᓐᓇ ᐅᓄᖅᓯᒋᐊᕐᓂᐊᖅᑐᖅ 

ᐃᒻᒥᓂᖅᓱᕈᓐᓇᕐᓂᖏᓐᓄᑦ ᓄᓇᕗᒻᒥᐅᑦ. ᒫᓐᓇ 

ᑖᒃᑯᐊ ᑐᑭᓯᒋᐊᕈᑎᖃᕈᓐᓇᓂᕐᒧᑦ 

ᐃᒻᒥᓂᖅᓱᕈᓐᓇᓂᕐᒧᓪᓗ ᐱᖁᔭᖓ ᓴᐳᔾᔨᓯᒪᔪᖅ 

ᐱᔮᕆᓗᑎᒃ ᓱᕋᑦᑎᑦᓯᖁᓇᒋᑦ ᑭᓯᐊᓂ ᑕᒪᓐᓇ 

ᐃᓗᐊᒍᑦ.  

 

3. ᐊᒻᒪᓗ ᑭᖑᓪᓕᖅᐹᒥ ᑖᒃᑯᐊᓗ 

ᐊᓯᐊᒎᕐᕕᔅᓴᖃᖅᑑᔮᕈᓐᓃᖅᑲᑕ, ᓲᕐᓗ 

ᐃᒻᒥᓂᖅᓱᕈᓐᓇᕆᐊᖃᓐᓂᖓ ᓯᖁᒥᑕᐅᓂᖅᑲᑦ. 

ᑖᓐᓇ ᑎᒥᐅᔪᖅ ᐅᕝᕙᓘᓐᓃᑦ ᐊᑐᓃᖅᑐᖅ 

ᓇᓗᓇᐃᖅᓯᔪᖃᖅᑎᓪᓗᒍ 

ᐃᒻᒥᓂᖅᓱᕈᑕᐅᒍᓐᓇᖅᑐᒥᒃ ᓱᕋᐃᔪᖃᖅᑲᑦ. 

 

ᑖᒃᑯᐊ ᐋᖅᑭᒋᐊᕈᑎᑦ ᐅᓄᖅᓯᒋᐊᕐᓂᐊᖅᑐᑦ 

ᐱᔪᓐᓇᐅᑎᖏᓐᓂ ᓄᓇᕗᒻᒥᐅᑦ ᐃᒪᓐᓇᐃᓕᖓᓗᒋᑦ: 

 

I. ᐱᔪᓐᓇᑎᑦᓯᓂᐊᖅᑐᖅ ᐃᓄᓐᓂᒃ 

ᑐᒃᓯᕋᕈᓐᓇᕐᓗᑎᒃ ᕿᒥᕐᕈᖁᔨᐅᓗᑎᒃ 

ᑖᒃᑯᓄᖓ ᑲᒥᓴᓇᐅᔪᒧᑦ. 

 

II. ᑕᒪᒃᑯᐊ ᑐᑭᓯᒋᐊᕈᑎᖃᕈᓐᓇᓂᕐᒧᑦ 

ᐃᒻᒥᓂᖅᓱᕈᓐᓇᓂᕐᒧᓪᓗ ᑲᒥᓴᓇ 

ᕿᒥᕐᕈᒋᐊᓪᓗᓂ. ᐅᑉᐱᕈᓱᒃᑯᓂ ᑖᓐᓇ 

ᒐᕙᒪᒃᑯᑦ ᑎᒥᖁᑎᒋᔭᖓᑦ ᓈᒻᒪᖏᑦᑐᒥᒃ 

ᓄᐊᑦᓯᓚᐅᕐᓂᖓᓂᒃ, 

ᐊᑐᖅᑐᕕᓂᐅᓂᖓᓂᒃ 

ᓴᖅᑭᑦᓯᔪᕕᓂᐅᓂᖓᓂᓪᓗ ᐃᓄᓐᓄᑦ 

ᐊᑕᐅᓯᕐᒥᒃ ᑐᕌᖅᑐᓄᑦ.  

 

III. ᐱᔪᓐᓇᑎᑦᓯᓗᓂ ᑖᒃᓱᒥᖓ ᑲᒥᓴᓇᒥᒃ 

ᐊᑐᓕᖁᔭᓕᐅᕈᓐᓇᕐᓗᓂ ᐱᔾᑎᒋᓪᓗᒋᑦ 

ᐊᐅᓚᑕᐅᓂᖏᑦ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᑖᒃᑯᐊᓗ ᐅᖃᐅᓯᐅᒋᐊᖃᖅᑐᑦ 

ᒥᓂᔅᑕᒧᑦ ᐱᓕᕆᐊᖃᖅᑐᒥᒃ ᒐᕙᒪᒃᑯᑦ 

ᑎᒥᖓᓐᓂᒃ. 

 

IV. ᐱᑕᖃᕆᐊᖃᖅᑎᑦᓯᔪᑦ ᑎᒥᐅᔪᑦ 

ᖃᐅᔨᓴᕐᓗᑎᒃ ᓱᕋᑦᑕᐅᓱᒋᔭᐅᔪᓕᒫᓂᒃ 

ᐃᒻᒥᓂᖅᓱᕈᓐᓇᓂᕐᒧᑦ. ᑖᒃᑯᐊ 

ᐊᑦᑕᓐᓇᓂᐊᖅᐸᑦ ᑖᒃᑯᓄᖓ… 

 

ᑖᓐᓇ ᐱᓕᕆᕕᒐ ᐃᓚᐅᖃᑦᑕᖅᓯᒪᔪᖅ 

ᐋᔩᖃᑎᒌᑦᑎᓪᓗᒋᑦ ᑕᒪᒃᑯᐊ ᒐᕙᒪᒃᑯᑦ ᑎᒥᖁᑎᖏᑦ 

ᑖᒃᑯᓂᖓ ATPIP-ᑯᓐᓂᒃ ᐊᒻᒪᓗ ᒪᓕᒐᓕᕆᔨᒃᑯᓐᓂᒃ 

ᐱᓕᕆᕕᖓᑕ ᒪᓕᒐᓕᕆᔨᖏᓐᓂᒃ ᑐᑦᑕᕐᕖᓪᓗ,  



ᕿᑎᖅᑰ, ᔫᓂ 7, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2766 

ᒐᕙᒪᐅᖃᑎᒌᓪᓗ ᑲᑐᔾᔨᖃᑎᒌᖏᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᒪᔨᐅᔪᑦ ᐊᒻᒪᓗ ᑖᓐᓇ 

ᑲᒥᓯᓴᐅᔪᖅ ᓄᓇᕗᒻᒥ.  

 

ᖁᕕᐊᓱᑉᐳᖓ ᑖᒃᑯᐊ ᐋᔩᖃᑎᒌᓐᓂᐅᔪᓕᒫᑦ 

ᐱᐅᓂᖃᓚᐅᕐᒪᑕ. ᓇᓗᓐᖏᓚᖓ ᑖᒃᑯᐊ 

ᐋᖅᑭᒋᐊᕈᑎᔭᐅᔪᓪᓗ ᐅᖃᐅᓯᖃᕐᓂᐊᕐᒪᑕ ᐊᒥᓱᓂᒃ 

ᐃᓱᒫᓘᑕᐅᖃᑦᑕᖅᓯᒪᔪᓂᒃ ᑖᔅᓱᒧᖓ 

ᐃᒻᒥᓂᖅᓱᕈᓐᓇᓂᕐᒧᑦ 

ᑐᑭᓯᒋᐊᕈᑎᔅᓴᖃᕈᓐᓇᓂᕐᒧᓪᓗ ᑲᒥᓯᓇ ᐊᒻᒪᓗ 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ 

ᑮᓇᐅᔭᖅᑑᑎᕕᓂᖏᓐᓂᓪᓗ.  

 

ᖁᕕᐊᓱᑐᐃᓐᓇᓂᐊᖅᐳᖓ ᑭᐅᒍᓐᓇᕐᓗᖓ 

ᑖᒃᑯᓂᖓ ᐊᐱᖅᓲᑎᔅᓴᖃᕐᓂᕈᔅᓯ ᑖᔅᓱᒥᖓ 

ᐱᖁᔭᒃᓴᒥ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

ᑕᕝᕗᖓ ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕕᑦ, 

ᓯᕗᓕᖅᑎ? ᑲᑎᒪᔨᑦ ᐊᖏᖅᐱᓯ ᑖᓐᓇ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑎ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. ᖁᔭᓐᓇᒦᒃ ᐃᖅᓱᒃᑎ. 

ᓯᕗᓕᖅᑎ ᓇᓗᓇᓐᖏᑎᐊᕐᓂᐊᕐᒪᑦ ᐊᒻᒪᓗ 

ᑎᑎᕋᖅᓯᒪᓂᐊᕐᒪᑦ ᐅᖃᐅᑎᓚᐅᖅᑎᒍᑦ ᑖᒃᑯᐊ 

ᑭᒃᑰᒻᒪᖔᑕ ᑕᕝᕙᓂ 

ᐊᐱᖅᓱᖅᑕᐅᕕᒻᒧᐊᖃᑎᒋᔭᑎᑦ? ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑕᓕᖅᐱᓐᓃᑦᑐᖅ, ᑖᓂᐅᓪ 

ᕙᓐᑎᒥᐅᓚᓐ, ᑐᖏᓕᕆᔭᖓ ᒐᕙᒪᓕᕆᔨᒃᑯᓐᓂ 

ᐊᒻᒪᑦᑕᐅᖅ ᑖᓐᓇ ᓴᐅᒥᓐᓃᑦᑐᖅ ᔨᐊᓯᑲ ᐱᐅᓪ, 

ᐊᐅᓚᑦᑎᔨᐅᔪᖅ ᑖᒃᑯᐊ ᓇᕝᕚᕈᓐᓇᓂᕐᒧᑦ 

ᓱᓴᒐᒃᓴᓂᒃ ᐊᒻᒪᓗ ᓴᐳᒻᒥᐊᒍᑎᒧᑦ ᓇᒻᒥᓂᖅ 

ᐱᖁᔭᕐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᑐᓐᖓᓱᒋᑦᓯ 

ᑕᕝᕗᖓ, ᓯᕗᓕᖅᑎ. ᑲᑎᒪᔨᑐᐃᓐᓇᐃᑦ 

ᐃᒃᓯᕙᐅᑕᖓ ᑖᔅᓱᒧᖓ ᐅᓂᒃᑳᖅᓴᖃᖅᐱᑦ? ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᐄ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᓄᖓ 

ᐃᒃᓯᕙᐅᑕᐅᓪᓗᖓ ᒪᓕᒐᓕᕆᔨᓄᑦ ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᖃᕐᓂᐊᕋᒪ ᑖᔅᓱᒧᖓ 

ᐃᓱᒪᔅᓴᖅᓯᐅᕈᑎᖃᓕᖅᑎᓪᓗᑕ ᒪᓕᒐᒃᓴᖅ 38-ᒥᒃ, 

ᐋᖅᑭᒋᐊᕈᑕᐅᓂᐊᖅᑐᑦ ᑖᒃᑯᓄᖓ 

ᑐᑭᓯᒋᐊᕈᑎᖃᕈᓐᓇᓂᕐᒧᑦ ᓴᐳᔾᔭᐅᓯᒪᒍᓐᓇᓂᕐᒧᓪᓗ 

ᒪᓕᒐᕐᒥᒃ. 

 

ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᒃᐳᑦ ᒐᕙᒪᒃᑯᑦ 

ᓯᕗᒧᐊᕈᑎᖃᖅᓯᒪᒻᒪᑕ ᑖᒃᑯᓂᖓ 

ᐋᖅᑭᒋᐊᖅᑕᐅᓂᖏᓐᓂᒃ 

ᑐᑭᓯᒋᐊᕈᑎᔅᓴᖃᕈᓐᓇᕐᓂᖅ ᐊᒻᒪᓗ 

ᓴᐳᔾᔭᐅᓯᒪᒍᓐᓇᓂᕐᒧᑦ ᐱᖁᔭᖅ ᐅᖃᐅᓯᐅᓪᓗᑎᒃ 

ᐃᓱᒫᓘᑕᐅᔪᑦ ᐊᒻᒪᓗᑦᑕᐅᖅ ᐊᑐᓕᖁᔨᓪᓗᓂ ᑖᒃᑯᐊ 

ᓴᖅᑭᑕᐅᓚᐅᖅᑐᑦ ᐊᕐᕌᒍᑕᒫᑦ ᐅᓂᒃᑳᑦ. 

 

ᑖᒃᑯᐊ ᓇᓗᓇᐃᔭᑦᑎᐊᖅᑐᓂᒃ 

ᐱᑕᖃᖅᑎᑦᑎᓂᐊᕐᖓᑕ ᑖᒃᑯᓂᖓ ᑲᒥᓯᓇᒧᑦ 

ᐱᓕᕆᐊᖃᕐᓂᐊᖅᑎᓪᓗᒍ ᕿᒥᕐᕈᓗᓂ 

ᓯᖁᒥᑦᓯᔪᖃᕐᓂᖅᑲᑦ ᑎᒥᐅᔪᒧᑦ. 

 

ᐊᓯᖏᓪᓕᑦᑕᐅᖅ ᓯᖁᒥᑦᑎᔪᖃᖅᑐᕕᓂᐅᔫᔮᖅᑲᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓄᓐᓄᑦ ᑐᕌᖓᔪᑦ 

ᐊᑕᐅᓯᕐᒧᑦ ᐅᓂᒃᑳᖃᑦᑕᕆᐊᖃᖅᑕᖏᑦ ᑕᒪᒃᑯᐊ 

ᑖᒃᑯᓄᖓ ᑲᒥᓯᓇᒧᑦ.  

 

ᐃᒃᓯᕙᐅᑕᖅ, ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᑯᑦ 

ᐋᖅᑭᒋᐊᕈᑕᐅᓂᐊᖅᑐᓂᒃ ᑕᕝᕗᖓ ᐱᒻᒪᕆᐅᔪᒧᑦ  

ᒪᓕᒐᕐᒧᑦ ᐊᓯᖏᓐᓄᓪᓗ ᐅᖃᐅᓯᐅᖃᑦᑕᖅᓯᒪᔪᓂᒃ 

ᑕᕝᕙᓂ ᒪᓕᒐᓕᐅᕐᕕᖕᒥ. 

 

ᑖᒃᑯᐊ ᑕᒡᒐ ᐃᓱᓕᔾᔪᑎᒋᕙᒃᑲ ᐅᖃᐅᓯᒃᑲᓄᑦ ᐊᒻᒪᓗ 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᒪᓕᒐᒃᓴᖅ 38 

ᐊᖏᕈᑕᐅᖁᓪᓗᒍ ᐃᓘᓇᐃᓄᑦ ᒪᓕᒐᓕᐅᖅᑎᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑖᔅᓱᒧᖓ ᒪᓕᒐᒃᓴᒧᑦ 38 ᐅᖃᐅᓯᔅᓴᑐᐃᓐᓇᐃᑦ ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᓂᕝᓕᐊᕐᔪᒍᒪᓪᓗᖓ ᒪᕐᕉᓐᓂᒃ ᐱᓗᐊᖅᑐᒥᒃ 

ᐊᐱᖅᑯᑎᔅᓴᖄᕐᔪᒃᖢᖓᓗ ᑖᔅᓱᒪ ᒥᔅᓵᓄᑦ. ᐊᒻᒪ 

ᖁᔭᓐᓇᒦᒃ ᑖᓐᓇ ᒪᓕᒐᖅ ᐊᑑᑎᖃᓪᓚᕆᑦᑐᐊᓗᒃ 

ᓄᓇᕗᑦᒥᐅᓄᑦ. ᑕᐃᒃᑯᐊ ᑐᓴᕈᑎᓂᒃ ᒐᕙᒪᒃᑯᑦ 

ᒥᒃᓵᓄᑦ ᖃᓄᐃᓕᐅᖅᑐᕕᓂᕐᓂᒃ ᐱᔪᒪᔪᑦ ᐊᒻᒪᓗ 

ᑕᒪᒃᑯᐊ ᐱᓕᕆᐊᖓᑕᓘᓐᓃᑦ ᒥᒃᓵᓄᑦ, 

ᐃᓅᓯᖓᑕᓘᓐᓃᑦ ᒥᒃᓵᓄᑦ. ᓇᒧᑐᐃᓐᓇᖅ 

ᓴᖅᑭᑕᐅᒋᐊᖃᓐᓂᖏᑦ ᑲᒪᒋᔭᐅᑦᓯᐊᕐᓂᖏᑦ 

ᐅᐱᒋᑦᑎᐊᖅᑕᕗᑦ ᑕᐃᒪᐃᑦᑐᖃᓕᕋᑦᑕ. ᑭᓯᐊᓂ ᐅᓇ 

ᐃᓱᒫᓗᒋᒐᓚᒃᖢᒍ ᐅᖃᐅᑎᕆᓚᐅᖅᑕᕋᓗᐊᕋ 

ᑕᐃᑲᓂ ᐅᒃᑯᐊᖅᓯᒪᔪᒥᒃ ᑲᑎᒪᔨᕋᓛᓃᒃᖢᑕ. ᑖᓐᓇ 

ᑭᓇᑐᐃᓐᓇᖅ ᑐᒃᓯᕋᕈᓂ 30-ᓂᒃ 

ᐅᓪᓗᖃᑐᐃᓐᓇᖃᖃᑦᑕᓚᐅᕋᓗᐊᖅᖢᓂ, ᑐᓴᕋᔅᓴᒥᒃ 

ᐱᓇᓱᒃᑕᖓ ᒐᕙᒪᒃᑯᓐᓂᑦ. ᑭᓯᐊᓂ 

ᑐᑭᓯᔭᐅᑦᓯᐊᑲᓐᓂᕈᒪᑉᐸᒡᒎᖅ ᑕᐃᓐᓇ 

ᑭᒃᑯᑐᐃᓐᓇᕐᓄᑦ ᓴᓇᔪᖅ ᓲᕐᓗ 

ᐃᒡᓗᓕᕆᔨᕐᔪᐊᑯᓐᓂᓘᓐᓃᑦ ᐅᕝᕙᓘᓐᓂᑦ ᐊᓯᐊᓂᒃ. 

ᑕᐃᓐᓇ ᑐᒃᓯᕋᕈᓂ ᑐᑭᓯᒋᐊᑦᑎᐊᑲᓐᓂᕈᒪᒍᓂ 90 

ᐅᓪᓗᑲᓐᓂᐊᓗᓐᓄᑦ ᐅᕙᒃᑯᓪᓕ 

ᑭᖑᕙᕆᐊᕈᑎᐊᓘᒻᒪᑦ ᑖᓐᓇ ᐅᓪᓗᐃᑦ 90 

ᐊᕙᓂᑲᓪᓛᓘᓕᕐᒪᑦ. 

 

ᑖᓐᓇ ᒐᕙᒪᒃᑯᓐᓄᑦ ᑲᒥᓴᓇ ᖃᐅᔨᓴᕐᓂᐊᕈᓂ ᒫᓐᓇ 

ᑕᐃᓐᓇ ᐱᓕᕆᐊᕆᓐᖏᑕᕋᓗᐊᕗᓪᓕ ᒫᓐᓇ 90-ᓂᒃ 

ᐅᓪᓗᓂᒃ ᖃᐅᔨᓴᕈᓐᓇᕐᒪᑦ ᐅᓐᓂᓗᒃᑐᖃᑉᐸᑦ. 

ᐃᒻᒪᖃ ᑕᐃᑯᖓ 90ᓄᑦ ᐅᓪᓗᓅᒋᐊᖃᖅᑐᔅᓴᐅᔪᖅ 

ᑕᐃᓐᓇ ᐊᑲᐅᒃᓴᖏᑦᑐᖅ ᐅᓐᓂᓗᒃᑐᖅ 

ᑎᑎᕋᖅᑎᐊᖅᓯᒪᖏᓐᓂᖅᐸᑦ. ᐄ, ᑖᓐᓇ 

ᐱᔾᔪᑎᒋᓪᓗᒍ 

ᐊᑯᓐᓂᐅᕈᑕᐅᑐᐃᓐᓈᓗᓐᓂᐊᖏᒃᑲᓗᐊᖅᐸ ᑕᐃᑯᖓ 

90-ᓄᑦ ᐅᓪᓗᓄᑦ ᑎᑭᓐᓇᓱᖃᑦᑕᓕᕐᓗᓂ ᖃᓄᖅ 

ᐊᑭᖃᕋᔭᕐᓂᖓ ᐱᔾᔪᑎᐅᓗᓂ. ᐊᑭᓖᓯᒪᓕᖅᐸᑦ 

ᑭᓯᐊᓂ ᑐᓴᕈᒪᔭᖓᓂᒃ ᑐᓂᔭᐅᓕᑕᐃᓐᓇᕋᔭᖅᐸ 

ᑕᐃᓐᓇ ᑐᒃᓯᕋᓚᐅᖅᑑᑉ ᐱᕕᒃᓴᖃᕝᕕᖏᔭᖓ 

ᑐᖔᓂ ᐱᒍᓂᐅᒃ 90 ᐅᓪᓗᐃᑦ? ᐊᑭᓖᓯᒪᖏᒃᑯᓂ  

ᑐᓂᔭᐅᓇᔭᓐᖏᓚᖅ? ᐊᑕᐅᑦᑎᒃᑰᓕᖅᐹᒃᑲ, 

ᐃᒃᓯᕙᐅᑖᖅ, ᐊᐱᖅᑯᑎᒐ ᒫᓐᓇᓗ ᐅᐊᑦᑎᐊᕈᓗ 

ᐅᕝᕙ ᑭᐅᔭᐅᔪᓐᓇᓂᐊᖅᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒫᑕᒻ 

ᓯᕗᓕᖅᑎ ᒫᓐᓇ ᑭᐅᒋᐅᕈᒪᒍᑦᓯᐅᒃ 

ᐱᕕᖃᖅᑎᑉᐸᒋᑦ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᖅᐸᕋᓗ ᑖᓐᓇ ᓂᕈᐊᖅᑕᐅᓯᒪᔪᖅ 

ᐊᐱᖅᑯᑎᖓ. ᑖᓐᓇ ᐅᓪᓗᖅ 90 

ᐅᑕᖅᑭᓂᐅᒐᔭᖅᑐᖅ ᓄᑖᓐᖑᕆᐊᖅᓯᒪᔪᖅ 

ᒪᓕᑐᐃᓐᓇᖅᖢᒋᑦ ᑖᒃᑯᐊ ᑲᑎᒪᔨᑐᐃᓐᓇᐃᑦ, 

ᑲᑎᒪᔨᑦ ᑕᐃᒫᒃ 90-ᖑᖁᔨᓚᐅᕐᓂᖏᑦ ᒪᓕᒃᖢᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐃᑉᐸᖓ ᐊᐱᖅᑯᑎᒋᖅᑲᐅᒻᒥᔭᕋ. 

ᒪᓕᒃᑕᐅᓕᕈᓐᓇᕐᖓᑦ ᐅᓪᓗᓂᒃ 30-ᓂᒃ 

ᐱᕕᖃᑦᑎᑕᐅᓗᓂ. ᐅᓪᓗᑦ 90-ᖏᑦᑐᑦ ᑐᒃᓯᕋᖅᑐᑦ 

ᑕᖅᑳᓐᖓᑦ ᐅᕝᕙᓗᓐᓃᑦ ᐊᑭᓖᓐᓂᖏᑉᐸᑦ ᑖᓐᓇ 

ᑭᖑᕙᕆᐊᕈᑎᐅᓚᕿᒐᔭᕆᕙᑦᑕᐅᖅᑲᐃ 

ᐊᑭᓖᓐᓂᖏᒃᑯᓂ? ᑕᐃᒪᓕ ᑕᒪᒃᑯᓇᓐᖓᑦ 

ᐱᔭᐅᓇᓱᒃᑐᑦ ᑐᒃᓯᕋᓚᐅᖅᑐᒧᑦ 

ᖁᔭᓈᖅᑕᐅᓯᒪᓇᓱᒋᒐᔭᖅᑲ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᕆᕙᕋᓗ ᐊᐱᖅᑯᑎᒋᔭᖓ. ᑖᓐᓇ 

ᑐᓴᐅᒪᔭᐅᑦᑎᐊᕆᐊᖃᒻᒪᑦ ᑕᖅᑲᒃᑯᓇᓐᖓᑦ 

ᓈᓚᒃᑐᓂᒃ. ᑖᓐᓇ ᓇᓗᓇᐃᑦᑎᐊᕐᓂᐊᕐᒪᒍ ᔨᐊᓯᑲ 

ᐱᐅᓪ ᑭᐅᖁᓂᐊᕋᒃᑯᑦ. ᖁᔭᓐᓇᒦᒃ, 

ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐱᐊᓪ. 

ᐱᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᑦᑎᐊᕙᒃ. ᑖᒃᑯᐊ ᐅᓪᓗᑦ 90-ᖑᔪᑦ 

ᐱᕕᖃᖅᑎᑦᓯᓂᖅ ᑐᒃᓯᕋᖅᑐᒥᒃ ᑭᓱᒥᒃ 

ᐊᑭᓖᖁᔨᒍᑦᑕᓘᓐᓃᑦ. 

 

ᑐᒃᓯᕋᖅᑐᖅ ᖃᐅᔨᒋᐊᕌᖓᑦᑎᒍ ᐊᑭᓕᐅᑏᑦ ᒥᒃᓵᓄᑦ 

ᑐᒃᓯᕋᐅᑎᖓᓄᑦ, ᓇᓗᓂᑦᑎᓐᓄᑦ ᓇᒦᓪᓚᕆᒻᒪᖔᑦ 

ᓇᓗᓇᐃᖅᓯᕕᐅᒃᑲᓐᓂᕈᒪᕙᑦᑐᒍᑦ ᐃᑲᔪᕐᓂᐊᕋᑦᑎᒍ 

ᐊᑭᓕᕆᐊᓕᓐᓂᓪᓗ. 

 

ᑕᐃᒃᑯᐊ ᐊᑭᓖᒋᐊᖃᓲᖑᒻᒪᑕ ᑐᒃᓯᕋᖅᑎᓪᓗᒋᑦ 

ᑖᒃᑯᐊ ᐊᑭᓕᖅᑐᖃᕆᐊᖃᖅᑲᑦ. ᖃᐅᔨᒪᑐᐊᕈᑦᑕ 

ᐊᑭᓕᕆᐊᓕᓐᓂᑦ ᐅᑎᕐᕕᒋᓲᕗᑦ ᑐᒃᓯᕋᓚᐅᖅᑐᖅ. 

 

ᐅᓪᓗᓪᓕ 90-ᖑᔪᑦ ᐃ;ᐊᓕ ᓇᓕᕌᕈᓐᓇᖅᑐᑦ 

ᓇᓗᓇᐃᕆᒃᑲᓐᓂᕈᒪᒍᑎᒃ ᑐᒃᓯᕋᐅᑎᒥᓂᑦ 

ᐊᑭᓖᓐᖏᓂᖅᓴᐅᓂᐊᕐᒪᑕ, ᑐᒃᓯᕋᕐᓗᑎᓪᓘᓐᓃᑦ 

ᐊᑭᓕᕆᐊᓖᑦ ᖁᔭᓈᖅᑕᐅᖁᓪᓗᒋᑦ 

ᐊᑭᓖᒋᐊᖃᕐᓂᐊᖏᒻᒪᑕ. 

 

ᐅᓪᓗᓕ 90 ᐃᑲᔪᕐᒥᔪᖅᑕᐅᖅ ᐃᓄᓐᓂᑦ 

ᑭᖑᕙᕋᓱᓐᖏᑦᑐᒍᑦ ᑭᐅᓗᑕ. ᑭᓯᐊᓂᓗ ᑕᖅᑲᒃᑯᐊ 

ᑐᒃᓯᕋᖅᑐᓂᓛᒃ ᐱᔪᓐᓇᖅᓯᓂᐊᕐᖓᑕ 

ᐱᕕᖃᖅᑎᑎᒃᑲᓂᖅᑐᖅ 

ᐱᕕᖃᖅᑎᑕᐅᒃᑲᓂᕐᓂᐊᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐱᐊᓪ. 

ᒥᔅᑐᕐ ᑰᓕ. 

 

ᑰᓕ (ᑐᓵᔨᑎᒍ): ᖁᔭᓐᓇᒦᒃ. ᐅᖃᖅᑲᐅᒻᒥᔪᖓ 

ᑕᐃᒃᑯᐊ ᐊᑭᓕᖅᑕᐅᖏᑉᐸᑕ 

ᑕᐃᒫᒃᓴᐃᓐᓇᐸᓗᑦᑕᐅᖅᑲᐃ ᐃᓕᖅᑯᓯᖃᕋᔭᖅᑐᑦ 

ᑖᒃᑯᐊ ᐅᓪᓗᑦ 90 ᐊᓂᒍᖅᑲᑕ. ᑖᓐᓇᖃᐃ 

ᖁᔭᓈᖅᑕᐅᑐᐃᓐᓇᕋᔭᖅᑯᖅ? ᑖᓐᓇᑦᑕᐅᖅ 

ᑕᒪᒃᑮᓐᓄᑦ ᑭᐅᔪᓐᓇᓂᐊᕐᒥᔭᐃᑦ ᖃᑦᑎᓂᒃ 

ᐊᑭᓕᐅᑎᒋᐊᓕᓐᓂᒃ ᐅᖃᐅᓯᖃᕆᐊᒃᓴᑎᓐᓂᒃ 

ᐅᕝᕙᓗ ᐃᓱᒪᖅᓲᑎᒋᕙᐅᒃ ᑖᔅᓱᒪ ᑎᒥᐅᔫᑉ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑰᓕ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪ ᓱᓕ ᑖᓐᓇ ᑭᐅᑎᓐᓂᐊᕐᒥᒐᒃᑯ ᔨᐊᓯᑲ ᕕᐅᓪ 

ᑖᒃᓱᒥᖓ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐱᐊᓪ. 

 

ᐱᐊᓪ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᐃᓚᖏᖅᑲᐃ ᐊᑭᓕᐅᑕᐅᒋᐊᓕ.ᑦ ᐃᒻᒥᓂᓕ 

ᑐᑭᓯᒋᐊᒃᑲᓐᓂᕈᒪᒍᓂ ᐊᑭᓖᖏᒃᑲᓗᐊᖅᑲᑦ 

ᖃᓄᐃᓐᖏᑦᑐᖅ ᑭᓯᐊᓂ $25-ᒥᒃ. 

 

ᐊᒻᒪᓗᑦᑕᐅᖅ ᐊᓯᖏᑦ ᑐᕌᖓᑐᐃᓐᓇᕆᐊᖃᕋᔭᖅᑐᑦ 

ᐊᒥᓱᓕᐅᖅᑕᐅᒋᐊᖃᖅᑎᓪᓗᒋᑦ. ᑕᐃᒪᓕ 

ᐊᑭᓖᔪᓐᓇᖏᑉᐸᑦ 

ᐊᑭᓖᑎᑕᐅᓐᖏᑲᐃᓐᓇᕋᓗᐊᕐᓗᓂ ᐅᕝᕙᓘᓐᓃᑦ 

ᑕᒪᓐᓇᑦᑕᐅᖅ ᐊᓯᐊᒎᕐᕕᐅᔪᓐᓇᕐᒥᔪᖅ. 

ᐅᓪᓗᓕ 90 ᐊᑐᖅᐸᒃᑐᖅ ᑭᓯᐊᓂ 

ᑐᓴᕐᕕᒋᓚᐅᕈᓐᓃᕐᓂᕈᑦᑎᒍ ᖃᓄᓕᒫᖅ. 

ᖃᐃᒃᑲᓐᓂᕈᓂ ᑐᒃᓯᕋᐅᑎᖃᒃᑲᓐᓂᕐᓗᓂᓗ, 

ᑐᑭᓯᒋᐊᒃᑲᓐᓂᕈᒪᓐᓂᕈᓂᓘᓐᓃᑦ ᐊᑭᓕᕆᐊᓕᒻᒥᒃ 

ᖁᔭᓈᕐᕕᐅᔪᒪᑉᐸᓪᓘᓐᓃᑦ, ᑕᐃᒃᑯᐊ ᐅᓪᓗᐃᑦ 90 

ᐱᒋᐊᖅᑐᒥᓂᐅᓇᕋᒐᔭᓐᖏᑕᕗᑦ. ᑭᖑᓪᓕᖅᐹᖓᓐᓂᒃ 

ᑭᓯᐊᓂ ᑐᓴᕐᕕᒋᓯᒪᓂᑦᑎᓐᓂᒃ ᓇᓗᓇᐃᕆᒋᐊᓲᕗᑦ 

ᑕᐃᒃᑯᐊ 90 ᐊᓪᓗᐃᑦ ᐊᑐᔾᔮᓐᖏᒋᐊᖏᓐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐱᐊᓪ. 

ᐅᖃᐅᓯᔅᓴᑐᐃᓐᓇᐃᑦ ᑖᒃᓱᒧᖓ 

ᐊᐱᖅᑯᑎᖃᕈᓐᓃᕋᒪ? ᑖᒃᑯᐊ ᐃᒻᒥᒃᑰᖅᑎᓪᓗᒋᑦ 

ᐅᖃᓕᒫᕐᓂᐊᕋᑦᑎᒍ ᑖᓐᓇ ᒪᓕᒐᔅᓴᖅ 38, ᑖᒃᑯᓇᓂ 

ᖃᑯᖅᑕᓃᑦᑐᖅ ᐃᔾᔪᔪᖁᑎᒃᓯᓐᓂ. 

ᖃᓪᓗᓈᑎᑑᖓᔪᓂᒃ ᐱᓯᒪᒐᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᑕᒃᑲ. 

 

(ᑐᓵᔨᑎᒍᑦ) ᒪᓕᒐᒃᓴᖅ 38ᑐᓴᒐᒃᓴᓕᕆᓂᕐᒧᑦ 

ᓴᐳᒻᒥᔭᐅᓯᒪᓂᖏᓐᓄᑦ ᑲᓐᖑᓇᖅᑐᖅ ᒪᓕᒐᒃᓴᖅ 

ᑎᑎᕋᖅᑕᐅᑲᓐᓂᖅᑐᖅ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 1. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᓯᒪᓂᖓ 2. ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ. 3 ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ. 4 ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. 

ᓇᓗᓇᐃᖅᑕᐅᒋᐊᒃᑲᓐᓂᐊᕐᔪᖁᓪᓗᒍ, ᑕᐃᒪ 

ᑐᓴᖅᑲᐅᒐᑦᑕ ᐅᐊᑦᑎᐊᖅ ᓲᕐᓗ ᑕᐃᒃᑯᐊ ᑐᓴᒐᒃᓴᑦ 

ᑐᒃᓯᕋᓚᐅᖅᑐᓂ ᐊᒻᒪ ᑐᑭᓯᒋᐊᑦᑎᐊᑲᓐᓂᕈᒪᓂᖓ 

ᐱᓪᓗᒍ ᐱᕕᖃᕈᓐᓇᕐᓂᖓ 90 ᐅᓪᓗᓄᑦ 

ᑎᑭᑦᑑᓪᓗᐊᕐᒪᑦ ᐅᑕᖅᑭᖃᑦᑕᕐᓗᓂ 

ᖃᑦᑏᖅᑕᕐᓗᓂᑭᐊᖅ ᑐᓴᖅᑎᑕᐅᖃᑦᑕᒍᓐᓇᖅᐸ 

ᐊᑕᐅᓰᖅᑐᕐᓗᓂ ᐅᕝᕙᓗ ᑐᓴᒐᒃᓴᑲᓐᓂᕐᓂᒃ  

ᐱᒍᒪᒍᑎᒃ ᐅᓪᓗᓄᑦ 90-ᓄᑦ ᐅᕝᕙᓘᓐᓃᑦ ᐅᓪᓗᓄᑦ 

60-ᓄᑦ ᐅᑕᖅᑭᓕᕐᓗᑎᒃ? ᑐᓴᖅᑎᑦᓯᒍᑏᖅᑲᐃ 

ᐊᑕᐅᓰᖏᑦᑐᒥᒃ ᑐᓂᕐᕈᑕᐅᖃᑦᑕᕐᓂᐊᕋᓗᐊᖅᐸᑦ 

ᑐᒃᓯᕋᖅᑕᐅᖃᑦᑕᓂᐊᖅᐸᑦ 

ᐊᑕᐅᓯᑐᐃᓐᓈᓘᖏᓪᓗᑎᒃ ᖃᓄᐃᓕᖓᒻᒪᖔᑦ? 

ᑕᐃᒃᑯᐊ ᒪᓕᒐᕈᓯᓐᓃᑦᑐᒃᓴᐅᔫᒐᓗᐊᑦ, ᑖᓐᓇ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃᔭ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᓱᒪ ᑕᓕᖅᐱᓃᑦᑑᑉ ᒥᔅᑕ ᕚᓐᑕᒥᐅᓚᓐ 

ᐅᕝᕙᓗᓐᓃᑦ ᔨᐊᓯᑲ ᑭᐅᑎᓐᓂᐊᕋᒃᑭᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᓕᐊ? 

 

ᓯᕗᓕᖅᑎ ᐄᕙ ᐋᕆᐊᒃ: ᑖᓐᓇ ᑕᓕᖅᐱᓃᑦᑐᖅ 

ᒥᔅᑕ ᕚᓐᑕᒥᐅᓚᓐ ᑭᐅᓂᐊᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᒎᖅ ᑭᐅᓚᐅᕈᒃ, ᒥᔅᑕ 

ᕚᓐᑕᒥᐅᓚᓐ. 

 

ᕚᓐᑕᒥᐅᓚᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ 90 ᐅᓪᓗᑦ ᑐᓴᖅᓯᒪᓐᖏᑯᓂ ᑖᓐᓇ 

ᑐᒃᓯᕋᖅᑐᒥᓂᖅ ᐱᔮᖅᑯᑕᐅᖏᑦᑐᒥᒃ ᐊᒻᒪᑦᑕᐅᖅ 

ᑎᑭᐅᑎᔪᒥᓂᐅᑉᐸᑦ. ᐅᖃᒃᑲᓐᓂᑐᐊᖅᑲᑦ 

ᐱᓕᕆᖃᑎᒌᒃᑲᓐᓂᕈᓐᓇᖅᑐᒍᑦ ᒪᑐᑎᑦᑎᖏᑦᑐᖅ. 

ᐱᒋᐊᕐᓂᖓᓂᑦᒃ ᐱᒋᐊᖅᑎᑎᒃᑲᓐᓂᕋᓱᖏᑦᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕚᓐᑐᒥᐅᓚᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ) ᖁᔭᓐᓇᒦᒃ. ᐄ, ᑐᑭᓯᔭᕋᓗᐊᕋ. 

ᑕᐃᓐᓇ ᑐᒃᓯᕋᖅᑐᖅ ᑖᓐᓇ ᐊᑐᕐᓗᒍ ᐱᖁᔭᖅ 

ᑖᒃᑯᐊ 90 ᐅᓪᓗᐃᑦ ᑎᑭᓕᖅᑎᓪᓗᒋᑦ 

ᑐᑭᓯᒃᑲᓐᓂᕈᒪᓲᖑᒐᔅᓯ. ᑕᐃᒪᓕ ᑕᒪᒃᑯᐊ ᑎᒥᐅᔪᓂ  

ᐋᖅᑮᔭᕆᐊᖃᓐᖓᑕ ᐱᓯᒪᑉᐸᑕ ᐱᓯᒪᖏᒃᑲᓗᐊᖅᑲᑕ 

ᐅᓪᓗᐃᑦ 90 ᐃᓗᐊᓂ. 

 

ᑐᑭᓯᒃᑲᓐᓂᕈᒪᓐᓂᕈᑦᓯ ᑭᓱᒥᒃ ᐱᔪᒪᒻᒪᖔᑕ 

ᑭᓱᓪᓚᑦᑖᒥᒃ ᑐᒃᓯᕋᒻᒪᖔᖅ ᖃᓄᑎᒋ 

ᖃᐅᔨᒃᑲᐃᔪᓐᓇᖅᑭᓯ ᑖᒃᓱᒧᖓ ᑐᒃᓯᕋᖅᑐᒧᑦ 

ᒪᑐᔭᐅᓚᐅᖏᓐᓂᖓᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᒥᔅᑕ ᕚᓐᑐᒥᐅᓚᓐ ᑭᐅᑎᓐᓂᐊᕐᒥᒐᒃᑯ 

ᑖᒃᓱᒥᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕚᓐᑐᒥᐅᓚᓐ. 

 

ᕚᓐᑐᒥᐅᓚᓐ (ᑐᓵᔨᑎᒍᑦ): ᖁᔭᓐᓇᒦᕌᓗᒃ 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᑕᐃᒪ 

ᑖᕗᖓᑐᐃᓐᓈᕋᔭᖅᑲ? ᑕᐃᒪ ᑐᒃᓯᕋᖅᑐᖃᖅᑲᑦ 

ᑖᒃᑯᐊᓗ ᐱᓕᕆᕕᐅᔪᑦ ᑐᑭᓯᒃᑲᓐᓂᕈᒪᓐᓂᖅᑲᑕ 

ᑕᐃᒪ ᓈᒻᒪᖅᑯᔅᓯᒪᒋᐊᖃᕋᔭᖅᑐᖅ. ᑖᓐᓇᓕ ᐱᔪᒪᔪᖅ 

ᑐᒃᓯᕋᖅᑐᖏᓛᒃ ᖃᖓᑐᐃᓐᓇᒃᑯᑦ 

ᐅᖃᖃᑎᒌᓐᓂᒃᑯᑦ ᐃᓚᔮᓗᑐᐃᓐᓇᕆᕙᓐᖏᑕᕗᑦ. 

 

ᐅᓪᓗᓂᒃ 90-ᑲᓐᓂᕐᓂᒃ ᐅᖃᕝᕕᖃᓐᓂᐊᖅᑲᑦ 

ᒪᒥᐊᓇᐅᒐᓗᐊᖅ. ᑭᓯᐊᓂ ᓇᓂᓯᒍᓐᓇᖏᓐᓇᒪ 

ᕿᓂᖅᑕᓐᓂᒃ. ᐄ, ᑕᐃᒫᒃ ᒪᑐᐃᖓᖃᑦᑕᕈᓐᓇᖅᑐᖅ 

ᖁᔭᓈᖅᑕᐅᑐᐃᓐᓇᔾᔮᓐᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕚᓐᑎᒥᐅᓚᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᐃᓱᒫᓘᑎᒋᔭᕋᓕ 

ᑕᒪᒃᑯᐊ ᒐᕙᒪᒃᑯᓐᓂ ᑎᒥᐅᔪᓂᓪᓘᓐᓃᑦ ᔭᒐᓲᖑᒻᒪᑕ 

ᑎᑭᓚᐅᕋᑎᒃ. ᓈᒻᒪᔅᓯᓕᖅᑎᓪᓗᒍ 

ᓴᓂᑭᓗᐊᕐᒥᐅᑕᐅᔪᖅ ᖃᐅᔨᒪᓐᖏᑉᐸᑦ, ᓲᕐᓗ ᒪᕐᕉᒃ 

ᑕᒪᒃᑮᓐᓄᑦ ᑕᐃᓐᓇ ᐱᓇᓱᒃᑐᖅ ᑐᑭᓯᒋᐊᕈᒪᔪᖅ 

ᑲᒪᔭᕆᐊᖃᑦᑐᖅ. ᑭᓯᐊᓂᑦᑕᐅᖅ ᑕᐃᒃᑯᐊ 

ᑐᑭᓯᓇᓱᕝᕕᐅᔪᑦ ᑕᒪᒃᑯᓂᖓ 

ᐊᑐᐃᓐᓇᐅᑎᑦᑎᒋᐊᖃᕐᒥᔪᑦ. 

 

ᑕᐃᒃᑯᐊ ᑐᔅᓯᕋᒃᑲᓂᖅᑐᑦ ᑎᑎᖅᑲᐅᔪᑦ ᐃᒫᒃ 

ᔭᒐᔾᔭᐃᖅᓯᒪᓗᑎᒃ ᑎᑎᖅᑲᓂᐊᕐᕕᑯᖅᑲᐃ 

ᐊᐅᓪᓚᖅᑎᑕᐅᒐᔭᖅᑲᑦ. ᖃᓄᖅ ᐱᔾᔪᑎᖃᓪᓚᕆᑉᐸᑦ 

ᑕᒪᒃᑯᐊ ᐱᔭᐅᓪᓚᑦᑖᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᐅᔨᒪᑎᑦᑕᕆᐊᖃᕋᑦᑎᒍ ᑕᐃᓐᓇ 

ᑐᒃᓯᕋᖅᑎᐅᔪᖅ ᑕᐃᒪᓐᖓᓕᒫᖅ. ᑖᓐᓇ ᓱᓕᔪᖅ 

ᓂᕈᐊᖅᑕᐅᖃᑎᒋᓯᒪᔭᕋ ᑎᑎᕋᖅᓯᒪᔪᑎᒍᑦ ᑕᕝᕘᓇ 

ᐊᐅᓪᓚᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑲᔪᓯᓗᑕ. ᑎᑎᕋᖅᓯᒪᓂᖓ 4. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᓈᒻᒪᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᒪᓕᒐᒃᓴᖅ 38 ᓈᒻᒪᒋᓂᕋᖅᖢᑎᐅᒃ 

ᐃᓗᐃᑦᑑᓗᓂ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᒪᓕᒐᖅ ᒪᓕᓪᓗᒍ 62(2) ᑖᓐᓇ ᒪᓕᒐᒃᓴᖅ 38 

ᐃᓕᔭᐅᔪᓐᓇᕐᓂᕋᓕᕐᓗᒍ ᑲᑎᒪᔾᔪᑎᔅᓴᓄᑦ 

ᐱᖓᔪᐊᓐᓂ ᐅᖃᓕᒫᒐᒃᓴᐅᓂᐊᓕᕐᓗᓂ, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ 

ᐱᔭᕇᕈᑎᓂᒃ ᐅᖃᐅᓯᔅᓴᖃᖅᐲᑦ? ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᓐᓂᓪᓗ 

ᐊᐱᕆᔭᐅᕋᑖᕋᑦᑕ ᖁᔭᓐᓇᒦᑦᑎᐊᖅᐳᒍᑦ. ᑖᓐᓇ 

ᒪᓕᒐᖅ ᐊᓯᔾᔨᖅᑕᐅᓂᖓ ᐱᒻᒪᕆᐅᒻᒪᑦ ᑕᐃᒪᓐᖓᑦ 

1999-ᒥ ᓱᕐᕋᔅᓯᒪᓗᐊᓐᖏᒻᒪᑦ ᒫᓐᓇᒧᑦ 

ᓄᑖᕈᕆᐊᖅᓯᒪᓪᓚᕆᓪᓗᓂ ᓴᖅᑭᓂᐊᕐᒪᑦ. 

 

ᑕᕝᕘᓇ ᐊᑑᑎᖃᓪᓚᕆᑦᑐᖅ ᑕᖅᑲᒃᑯᓄᖓ ᐃᓄᓐᓄᑦ 

ᑭᒡᒐᑐᖅᑕᑎᓐᓄᑦ ᑐᕌᖓᔪᖅ ᐊᑐᖅᑕᐅᓚᐅᖃᑦᑕᕐᒪᑦ 

ᐊᑑᑎᓕᒻᒪᕆᐅᒻᒪᑦ ᐱᒻᒪᕆᐅᒻᒪᑦ ᐊᒻᒪᓗᑦᑕᐅᖅ 

ᑕᕝᕙᓂ ᐃᖅᑲᓇᐃᔭᖅᑏᒃᑲ ᑖᒃᑯᐊ ᔨᐊᓯᑲ ᐱᐅᓪ 

ᐊᒻᒪ ᑖᓐ ᕚᓐᑕᒥᐅᓚᓐ ᖁᔭᓐᓇᒦᖅᑕᒻᒪᕆᐋᓘᒃᑲ 

ᐊᒻᒪᑦᑕᐅᖅ ᐱᓗᐊᖅᑐᒥ ᔨᐊᓯᑲ ᑕᒪᑐᒥᖓ 

ᐱᔭᕇᖃᑦᑕᕐᒪᑦ ᖃᐅᑕᒫᑦᑎᐊᖅ ᐊᒻᒪᓗ 

ᐊᒃᓱᒻᒪᕆᐋᓗᒃ ᑕᒪᑐᒥᖓ ᐱᓕᕆᑦᑎᐊᖅᐸᓕᖅᖢᓂ 

ᐱᓕᕆᒻᒪᒃᑲᒥ ᓇᓗᓇᕋᑖᖏᓚᖅ ᑭᐅᑦᑎᐊᕈᓐᓇᕋᑖᓯ 

ᖃᐅᔨᒪᑦᑎᐊᕐᒪᒍ ᐃᓗᐊᓄᑦ ᐃᒪᓐᓇ ᐃᓱᐊᓂ 

ᐃᓱᐊᓄ ᖁᔭᒋᑦᑎᐊᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᓯᕗᓕᖅᑎ ᐋᕆᐊᒃ, ᖁᔭᓐᓇᒦᑦᑕᐅᖅ 

ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᕐᕕᐊᖅᑎᑲᐃᓐᓇᓚᐅᕐᒥᒃᑭᒃ.  

 

ᐃᒃᓯᕙᐅᑕᖅ (ᓂᖏᐅᖓᓐ): 

ᑲᔪᓯᒋᐊᕈᑎᖃᕐᓂᐊᓕᕐᒪᒐᑦᑕ ᒥᓂᔅᑕ 

ᑎᑎᕋᖅᓯᒪᓂᖓ 155-3(3). ᒥᔅᑕ ᐃᓄᒃ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 009 - 3(3): 

ᒥᓂᔅᑕᐅᑉ ᐅᖃᐅᓯᖓ 155 – 3(3) 

ᐃᓱᓕᓐᓇᕋᖅᑕᐅᖁᓪᓗᒍ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᖁᔨᕗᖔᕈᑎᒥᒃ ᐱᒋᐊᖅᑎᑦᑎᓚᐅᖅᑐᖅ ᒥᓂᔅᑕᐅᑉ 

ᐅᓂᒃᑳᖓ 155-3(3) ᑲᑎᒪᔨᑐᐃᓐᓇᐃᑦ 

ᑲᑎᒪᑎᓪᓗᒋᑦ ᐅᖃᐅᓯᐅᖁᓪᓗᒍ ᐅᕙᓃᓐᖏᒻᒪᑦ. 

ᐱᒋᐊᖅᑎᑦᑎᕗᖓ ᑖᓐᓇ ᐱᓕᕆᐊᔅᓴᐅᓚᐅᖅᑐᖅ 

ᐱᔭᕇᖅᓯᒪᓂᕋᖅᑕᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᑖᓐᓇ 

ᐱᒋᐊᖅᑎᓯᔾᔪᑦ ᓈᒻᒪᒻᒪᑦ. ᑖᓐᓇ 

ᑲᔪᓯᒋᐊᕈᑎᒋᓐᖏᓂᑦᑎᓐᓂ ᐅᖃᐅᓯᖃᒐᓛᒍᒪᒐᒪ 

ᓇᓗᓇᐃᖅᓯᔾᔪᑎᓂᒃ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐅᖃᐅᓯᖃᕈᓐᓇᖅᑐᑦ ᐱᖁᔨᕗᖔᕈᑎᒥᒃ 20 

ᒥᓂᔅᓯᒥᒃ. ᑖᓐᓇ ᐱᖁᔨᕗᖔᖅᑎᑦᑎᔪᖅ ᑖᓐᓇ 

ᓯᕗᓪᓕᖅᐸᐅᓪᓗᓂ ᐅᖃᕈᓐᓇᖅᑐᖅ ᐊᒻᒪᓗ 

ᑭᖑᓪᓕᖅᐹᒃᑯᑦ ᐅᖃᕈᓐᓇᑦᖢᓂ ᒪᑐᒍᑕᐅᓂᐊᖅᑐᒥᒃ. 

ᑕᒪᓐᓇ ᐱᒋᐊᖅᑎᑕᐅᔪᒧᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᔨᐅᕋᑖᕋᒪ ᑖᒃᓱᒥᖓ ᐆᒥᖓ 

ᐱᔾᔪᑎᖃᓗᐊᓐᖑᐊᖅᐳᖓ ᒪᓕᒐᓕᐅᖅᑎᐅᓪᓗᑕ 

ᐱᓕᕆᐊᔅᓴᓕᒻᒪᕆᐊᓘᖃᑦᑕᕋᑦᑕ ᐊᔾᔨᒌᖏᑦᑐᓂᓪᓗ 

ᐱᓕᕆᐊᔅᓴᖃᖃᑦᑕᒃᖢᑕ ᓄᓇᕗᒻᒥᐅᓄᑦ 

ᐱᒻᒪᕆᐊᓗᓐᓂᒃ. ᐊᒻᒪᓗ ᐊᑯᓂᐊᓗᒃ 

ᑲᑎᒪᓕᖃᑦᑕᒃᖢᑕ ᐱᓕᕆᐊᕆᓂᐊᖅᑕᕗᑦ 

ᐱᓕᕆᐊᕆᖃᑦᑕᕆᐊᖃᕋᓱᒋᒃᑭᑦ. 

ᐃᓕᓯᖃᑦᑕᕆᐊᖃᕋᓱᒋᖏᓚᑦᑖᕋᒪ 

ᐱᓕᕆᐊᕆᔾᔮᖏᑕᑦᑎᓐᓂᒃ. ᐅᕗᖓ ᐃᓪᓗᒧᑦ 

ᓴᖅᑭᑎᖃᑦᑕᕈᒪᒐᒪ ᐱᓕᕆᐊᕆᓂᐊᖅᑕᑎᓐᓂᒃ 

ᐊᒻᒪᓗ ᐱᓕᕆᖃᑕᐅᕝᕕᒋᓂᐊᖅᑕᑎᓐᓂᒃ.  

ᐅᓇ ᐅᖃᐅᓯᔅᓴᖅ ᑕᕝᕗᖓ ᑲᑎᒪᔨᑐᐃᓐᓇᕐᓄᑦ 

ᐃᓕᓚᐅᖅᑕᕗᑦ ᐅᓪᓗᓂᒃ ᖃᑦᓯᓂᑭᐊᖅ 

ᑕᕝᕙᓃᓕᕐᒪᑦ ᐱᓕᕆᐊᕆᔪᓐᓇᖅᓯᓚᐅᖅᓯᒪᓇᑎᒍ. 

ᓴᖅᑭᑦᑎᓂᐊᕌᖓᑦᑕ ᑲᑎᒪᔨᑐᐃᓐᓇᓄᓪᓘᓐᓃᑦ 

ᑲᑎᒪᔾᔪᑎᔅᓴᓄᑦ ᐃᓕᓯᓂᐊᕌᖓᑦᑕ ᐱᓕᕆᐊᔅᓴᒥᒃ 

ᐱᓕᕆᔭᕆᐊᖃᕋᑦᑕ ᐅᕙᓃᓪᓗᑕ ᓴᖅᑭᑦᑎᓂᐊᕈᑦᑕ 

ᐅᕙᓃᑦᑐᓐᓇᑐᐊᕈᑦᑕ. ᑖᓐᓇ ᐱᓕᕆᐊᔅᓴᖅ 

ᑕᕝᕙᓃᒃᑲᓗᐊᖅᑎᓪᓗᒍ ᐱᓕᕆᐊᕆᔪᓐᓇᕐᓇᑎᒍᓗ 

ᐊᑯᓂᐅᔾᔪᑎᕈᓗᑐᐃᓐᓇᑦᑎᐊᖑᓕᕐᒪᑦ 

ᐱᓕᕆᐊᕆᕙᓪᓕᐊᖏᓐᓇᑦᑎᒍ. ᐊᒻᒪᓗ 

ᐱᓕᕆᐊᕆᒐᓗᐊᕈᑦᑎᒍ, ᐃᒃᓯᕙᐅᑖᖅ, ᑕᐃᓐᓇ 

ᑖᒃᓱᒥᖓ ᐱᓕᕆᔪᒪᓪᓗᐊᑕᓚᐅᖅᑐᖅ ᐅᕙᓃᖏᑉᐸᑦ 

ᐊᑲᐅᖏᑐᐃᓐᓇᕋᔭᕐᒥᒻᒪᑦ. ᐅᖃᕈᑎᒍᓐᓇᖏᓐᓇᒃᑯ ᐊᓯᒐ 

ᐃᓱᒪᒋᔭᖓᓂᓪᓗ ᐃᓱᒪᔪᓐᓇᕐᓇᖓ. ᑕᐃᒪᐃᓐᓂᖓᓄᑦ 

ᑖᓐᓇ ᐲᑦᑎᐊᒻᒪᕆᑉᐸᑦ ᓈᒻᒪᒋᒐᑯ. ᐅᖃᓪᓗᖓᓗ 

ᓴᖅᑭᑦᑎᓂᐊᕈᑦᑕ ᑲᑎᒪᔨᕋᓛᓄᑦ ᑲᑎᒪᔾᔪᑎᔅᓴᓄᑦ 

ᐃᓚᓕᐅᔾᔨᓂᐊᕈᑦᑕ ᐱᓕᕆᐊᖃᕈᒪᓗᑕ 

ᐱᓕᕆᖃᑕᐅᒋᐊᖃᑦᑕᖅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᓅᑦᓯᒋᐊᕈᑕᐅᔪᖅ ᑖᒃᓱᒪ ᒥᒃᓵᓄᑦ 

ᓂᓪᓕᕈᒪᔪᖃᒃᑲᓂᕐᒪᖔᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᓐᓄᑦ ᓯᕗᓕᖅᑎᐅᓪᓗᖓ, ᒐᕙᒪᒃᑯᑦ 

ᒪᓕᒐᓕᐅᕐᕕᒻᒥ ᓯᕗᓕᖅᑎᐅᓪᓗᖓ, ᑖᓐᓇ 

ᓅᑦᑎᒋᐊᕈᑕᐅᔪᖅ ᐃᑲᔪᖅᑐᕐᓂᐊᕋᑦᑎᒍ 

ᖃᐅᔨᒪᖁᔨᓪᓗᖓ. ᐊᒻᒪ ᖁᔭᓐᓇᒦᕈᒪᑉᓗᖓ ᑕᒪᑐᒧᖓ 

ᐸᕐᓇᓚᐅᖅᑐᖅ ᒥᓂᔅᑐᒋᔭᕗᑦ ᑭᐅᔪᓐᓇᕈᒪᑉᓗᓂ 

ᐊᐱᖅᑯᑎᔅᓴᐃᑦ ᒥᒃᓵᓄᑦ ᐱᓕᕆᔨᖏᓪᓗ ᑕᒪᑐᒧᖓ 

ᐸᕐᓇᓚᐅᕋᓗᐊᕐᒪᑕ. ᖁᔭᓐᓇᒦᖅᐸᒃᑲ 

ᐊᑐᐃᓐᓇᕈᖅᓯᒪᓚᐅᕐᒪᑕ ᑖᑉᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᑎᖁᑎᖃᕈᓐᓃᕋᒪ ᑖᒃᓱᒪ ᓅᑕᐅᒋᐊᕋᑖᖅᑑᑉ ᒥᒃᓵᓄᑦ. 

ᑕᐃᒪ ᓅᑦᓯᒋᐊᖅᑲᐅᔪᖅ ᑖᓐᓇ ᑭᖑᓪᓕᖅᐹᖑᔪᒥᒃ 

ᓂᓪᓕᑲᓐᓂᕈᒪᒻᒪᖔᐱᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᑲᓐᓂᕈᒪᑐᐃᓐᓇᖅᐳᖓ ᐅᕘᓇᑐᐊᑦᑎᐊᖅ 

ᑎᓕᐅᕆᔪᒪᒐᓗᐊᖅᐳᖓ ᐅᕙᓂ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ ᑖᓐᓇ 

ᐃᑲᔪᖅᑐᖅᑕᐅᖁᓪᓗᒍ ᐱᒋᐊᖅᑎᑎᔾᔪᑎᒋᖅᑲᐅᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᑎᖁᑎᖃᕈᓐᓃᕐᓂᕋ ᒪᓕᒃᖢᒍ ᓂᕈᐊᓐᓂᒃᑯᑦ ᒫᓐᓇ 

ᑲᔪᓯᒋᐊᕈᓐᓇᕐᓂᐊᓕᕋᑦᑕ. ᒫᓐᓇ ᓇᓗᓇᐃᖅᐸᕋ ᑖᓐᓇ 

ᐅᖃᓪᓚᒃᕕᖃᕈᓐᓇᑎᑦᓯᕕᒋᑲᐃᓐᓇᖅᑕᕗᑦ ᐃᓱᓕᒃᖢᒍ. 

ᒫᓐᓇ ᓅᑦᑎᒋᐊᕈᑎᒥᒃ ᐃᑲᔪᖅᑐᐃᔪᑦ ᐃᓵᖁᓪᓗᒋᑦ? 

ᐊᖏᖏᑦᑐᑦ ᑖᒃᑯᐊ ᐃᓵᓚᐅᕐᓕᑦ? ᓂᕈᐊᖏᑦᑐᑦ.  

ᓅᑦᑎᒋᐊᕈᑕᐅᑲᐃᓐᓇᖅᑐᖅ ᑖᓐᓇ ᑲᔪᓯᔪᖅ. 

ᖁᔭᓐᓇᒦᒃ. ᖃᓄᐃᓕᖓᔪᒪᓕᖅᐸᑦ ᒥᔅᑕ ᕋᒻᐴᑦ? 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒫᓐᓇᐅᔪᖅ ᐱᒋᐊᖅᑎᑦᑎᒍᒪᔪᖓ ᓄᖅᑲᕈᒪᓕᖅᖢᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᔪᖃᖅᖢᓂ. ᑖᓐᓇ 

ᐊᐃᕙᐅᑕᐅᒍᓐᓇᖏᒻᒪᑦ. ᑕᒪᕐᒥ ᓈᒻᒪᓴᖅᑐᑦ? 

ᓈᒻᒪᓴᓐᖏᑦᑐᑦ? ᑲᔪᓯᕗᖅ. ᑕᐃᒪ 

ᐱᐊᓂᒍᑎᖃᕐᓂᐊᓕᖅᐳᖓ ᓄᖅᑲᕈᑎᓂᒃ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. ᐊᑏ 

ᑲᑎᒪᔾᔪᑎᔅᓴᑦᑎᓐᓄᑦ. 20. ᐅᓂᒃᑳᕐᓂᖏᑦ 

ᑲᑎᒫᓂᒍᑕᐅᓂᐊᖅᑐᓂᒃ, ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. 

ᑲᑎᒪᔨᕋᓛᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᖅ 38 

ᐊᒻᒪᓗ ᐱᐊᓂᒍᒪᒻᒪᑕ ᒪᓕᒐᒃᓴ 38, ᑖᓐᓇ 

ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᒻᒪᑦ 

ᐊᒻᒪᓗᑦᑕᐅᖅ ᐱᖁᔨᕗᖔᓕᐅᕈᑎᖃᖅᑲᐅᒐᑦᑕ 

ᐊᖏᖅᑕᐅᖅᑲᐅᔪᒥᒃ. ᐅᖃᖅᑏ, ᑕᐃᒪ 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔩᑦ 

ᐅᖃᐅᓯᕆᖅᑲᐅᔭᖏᑦ ᐱᐊᓂᒃᑕᐅᖁᓪᓗᒋᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᖁᔨᕗᖔᖅᑐᖃᕐᒪᑦ, ᑐᒡᓕᖅᑕᐅᓖ? 

ᖁᔭᓐᓇᒦᒃ, ᒥᔅᑕ ᓯᐊᓪ.  

 

>>ᐸᑦᑕᑐᖅᑐᑦ 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᑖᓐᓇ ᓈᒻᒪᒃᐳᖅ. ᓈᒻᒪᓴᖅᑐᓗᒃᑖᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᓯᕗᓕᖅᑎ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 38 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ ᐊᒻᒪᓗ 

ᓴᐳᒻᒥᔭᐅᖁᓪᓗᒋᑦ ᓇᒻᒥᓂᕆᔭᐅᔪᓄᑦ ᒪᓕᒐᖅ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᑲᖏᖅᖠᓂᖅ ᓂᒋᐊᓂ, ᑖᓐᓇ ᒪᓕᒐᒃᓴᖅ 

38, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᕈᓐᓇᓂᕐᒧᑦ 

ᑐᓴᕈᑎᓄᑦ ᐊᒻᒪᓗ ᓴᐳᒻᒥᔭᐅᖁᓪᓗᒋᑦ 

ᓇᒻᒥᓂᕆᔭᐅᔪᓄᑦ ᒪᓕᒐᖅ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑖᓐᓇ ᓈᒻᒪᒃᐳᖅ ᐱᖁᔨᕗᖔᖓᑦ. 

ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᕗᖅ, ᐱᖓᔪᐊᓐᓂ ᐅᖃᓕᒫᖅᑕᐅᕌᓂᒃᐳᖅ 

ᑖᓐᓇ ᐊᖏᖅᑕᐅᒍᓐᓇᖅᓯᓪᓗᓂᓗ ᑲᒥᓯᓇᒧᑦ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᖅ. 

22. ᑲᑎᒪᔾᔪᑎᔅᓴᐃᑦ, ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᔅᓴᐃᑦ ᔫᓂ 8-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᑲᑎᒫᓂᑉᐳᒍᑦ ᑕᓪᓕᒥᕐᒥ ᔫᓂ 8-ᒥ, 9:00-ᒧᐊᖅᐸᑦ 

ᐅᓪᓛᒃᑯᑦ. ᐃᖅᓱᖅᑎ. 

 

>>ᓄᖅᑲᖅᑐᑦ 16:30ᒥ



 

 

 


